
ASENMER 

 

 Tanemmirt  tameqrant  i Mass Imarazen Musa I d 

yellan di lmenddad almi yuli umaḥil-a. 

 Imawlan-nteɣ I d-yellan ɣer tama-nteɣ seg 

tazwara almi d tagara. 

 Itemsulɣa I aɣ-d-yefkan tamusni-nsent ɣef umaḥil 

n yisefra n tyemmat. 

 I yiselmaden I aɣ-d-iɛawnen. 

 Tanemmirt i wid ixedmen di tedbelt akked d 
temkarḍit n ugezdu n tutlayt d YidlesAmaziγ 
n Tubiret d Tiziwezzu. 

 Wid akk I aɣ-d-yefkan afus n tallalt s yibeddi nsen 

yid-nteɣ di tugnatin n lḥers.  Aladɣa farida. 

 Tanemmirt ur nesɛi tilas i yal yiwen i d-yellan ɣer 

yidis-nteɣ deg umaḥil-a. 



  

    Ad hduɣ amahil-agi i : 

 Yemma d baba ɛzizen. 

 Wetma :Yusra. 

 Watmaten-iw:Fuad d Nasim. 

 wemdakul n wul. 

 Yaya l Faziya ad yessuɣzef Rebbi deg lɛemr-is. 

 Xali salem d twacult-is ladɣa Iqbal. 

 Ɛmumi,ɛmumti d twaculin-nsen. 

 Temdukal-iw:fariza,Saɛida,widad,Linda,fifa,Nasima,amal, 

kahina. 

 Yemdukal-iw d temdukal-iw d wid akk snaɣ anida ma llan. 

 Wid akk I yifkan afus n tallalt;s uɛiwen d yibeddi nsen yidi, 

aladɣa farida. 

 wigad I yeqqaren,d wigad yesɣaren I xeddmen ɣef tutlayt n 
tmaziɣt. 

 twacult-iw SARAWI akken ma llan.                                  

                                                                                                                

  Ṣara. 



  

    Ad hduɣ amahil-agi i : 

 Yemma d baba ɛzizen. 

 I gemma lyes. 

 Yestemma yamina;hayat foufa. 

 I wergaz-iw d emmi Aksil d twacult-is laouari aken ma llan. 

 I ljedud-iw ama seg tama n baba ama seg tama n yemma. 

 Xewali d xwalti d twaculin-nsen. 

 Ɛemmi;d ɛmumti d twaculin-nsen. 

 Temdukal-iw akken ma llant. 

 I wid akk snaɣ anida ma llan. 

 Wid akk I yifkan afus n tallalt;s uɛiwen d yibeddi nsen yidi, 

aladɣa Sarra d farida. 

 wigad I yeqqaren,d wigad yesɣaren I xeddmen ɣef tutlayt n 
tmaziɣt. 

 twacult-iw SOUICI akken ma llan.                                  

                                                                                                                

  ANISSA. 

Tasekla n yal aɣref d tanfalit taḥeqqanit n umhaz-is adelsan, ma nmeslay-d ɣef tsekla 

taqbaylit sumata ad naf tegber ammud aseklan d alqayan yebnan ɣef snat n tewsatin timuta d 

tigejdanin, tasrit d tmedyazt. 

Akken neẓra tiwsatin-a ddant-d deg ubrid n timawit, amur ameqqran seg-sent ur sɛint ara 

bab-nsent, d ayla n tmetti irkelli 

Dayen i yeǧǧan aṭas n yinegmayen d yimusnawen ama d iqbayliyen neɣ d iberraniyen ad 

zzin lwelha-nsen ɣer tsekla-a iwakken ad gemren ayen d-ǧǧan d wayen d-nnan imezwura. 

Anadi ɣef tsekla taqbaylit yebda segmi i d-kecmen  yiṛumyen ɣer tmurt n leqbayel, d 

Imrabḍen iṛumyen ixedmen ugar deg umahil-agi n  tira timawit. D nutni id inemhalen  n FDB id 

yessufɣen aṭas n yidlisen n tsekla, syes-s iɛerḍen ad gzun ṭṭbiɛa d tuddsa iɣef tebna tmetti 

taqbaylit iɣer id-kecmen, syen imiren  banen-d kra n  yimnuda iqbayliyen i yuran ɣef tmeti d 

tsekla-nsen  ad nebder Ben Sdira 1887, S.A.Boulifa 1904 ,M.Mameri 1980…atg ,iswi-nsen d 

aḥereb d usaḥbiber ɣef tsekla-nsen, maca neḥsa aṭas n yiḍrisen-niḍen ɣlin di temda n tatut neɣ ur 

ttwajemɛen ara ar assa, ɣef waya i d- nerra lwelha-nneɣ ɣer unadi deg  unnar ɣef yiwet n tewsit n 

tsekla taqbaylit timawit i yellan seg zik d wazal tesɛa deg tmeti taqbaylit ,tawsit-a d tamedyazt n 

n tyemmat, deg uzuzen d userqes d yisefra niḍen yeqqnen ɣer usejji n llufanat i yuɣen adeg s 

tehri deg wannar n usnulfu udyiz aqbur ,acku yes-sent i yessaweḍ umdan ad d-yini akk ayen 

yettḥulfu d wayen yettidir di tmeti-ines ,ladɣa tameṭṭut i rrant laɛwayed izarfan-is di rrif,armi ur 

tezmir ad ssali awal ,tettaf lebɣi-s deg usefru i d-temmal urfan d yiḥulfan-is . 

Tawsit-a n tsekla timawit teqqen ɣer wansayen d tegnatin n usnulfu akken i d-yenna 

M.Mammeri « tamedyazt timawit icudd-itt wassaɣ ijehden ɣer yineḍruyen tugar s waṭas 

tamedyazt tirawit n tallit tatrart »1 

Гas akken yella-d kra n unadi ɣef  yisefra n tewsit-a n tsekla maca ur yeṭṭuqet ara ma 

nessarwes-it ɣer yiḍrisen  n tesrit am tmacahut , ad nebder kra n yimahilen d tezrawin ideg d-

ddant tewsatin-a ,tazrawt i yura M.Mahfoufi M.DJelaoui, akk d kra n yimagraden am win tura 

farida Ait Faroukh2 ɣef ccna n teqbaylit. 

M.A. Salhi deg umagrad-is iwumi isemma « tamedyazt n tmeṭṭut taqbaylit ». 

Marie Virolle, yewwi-d ɣef ccnawi n userqes n yigerdan imecṭaḥ di tmurt leqbayel . 

                                                             
1 MAMMERI  M., Poème Kabyle anciens. éd Maspero, Paris, 1980.p 76. 
2AIT FAROUKH  F.,.Le chant kabyle et ses genrs,in Encyclopydie berbere,N°12,EDISUD,1993,p.18.69. 

Tuget n tezrawin-a d imagraden i yettuxedmen ɣef uzuzen d userqes ttawin-d ɣef tulmisin 

d twuriwin-is, dɣa daya I d-aɣ-yeǧǧan ad nebnu tazrawt-nneɣ ɣef usteqsi-a agejdan amek i d- 

tettili tugna n uqcic d teqcict deg tewsit-agi n tsekla ? 

Afran-nneɣ i usentel-a ur d-yelli ara kan akka, yella-d imi tikkelt tamezwarut ara d-yili 

unadi fell-as  

 Tin ɣur-s nebɣa ad d-nessebgen tamuɣli n tmetti taqbaylit ɣer uqcic d teqcict d umgired 

ger-asen. 

 Ad nfareṣ daɣen tagnit ad d-nejmeɛ ammud-agi n yisefra n uzuzen d userqes  d yisefra- 

niḍen yeqnen ɣer llufan d udawwi-ines, i mazal ttwafren ur d-banen ara, ma naɣfel fell-

asen ad ɣlin di temda n tatut.  

Seg wayen akk yezrin nessaweḍ ad nebnu tamukrist n ukatay-nneɣ ɣef : 

 Amek i d-yettban wazal n uqcic d teqcict deg tmetti taqbaylit d wansayen yurzen ɣer yal 

yiwen ? 

 Ma yella kra n umgired gar-asen amek id yettban wazal-nsen deg tmedyazt n tyemmat,  

azuzen d userqes d yisefra-nniḍen, akked d wayen I d-tettawint d isefra deg usejji n 

llufan ? 

Seg leqdic-a neḍmeɛ ad naweḍ ad d-nini ahat: amgired I d-yellan gar uqcic d teqcict yettuɣal 

ɣer tmuɣli n tmeti taqbaylit  ideg nedder  imi tefka azal meqqren i uqcic . 

 Azal n uqcic yettban-d deg yal taɣult  n tudert seg mi ara d-ilal baxlaf taqcict i teḥqer 

tmetti-nneɣ. 

 Гas akken di tallit-a ideg nella yennerna weswir n yal taɣult neḍmeɛ ad negber ammud n 

yisefra n tyemmat, deg wayen yeqqnen ɣer uzuzen d userqes d yisefra-niḍen, d wayen 

yurzen ɣer waṭanen d usejji-nsen. 

Tazrawt-nneɣ terza yiwet n tewsit n tsekla timawit taqburt; d yisefra n uzuzen d userqes 

akked wid I d-ttawint deg usejji n watanen n llufanat, d yisefra-niḍen I d-tettwawi ɣef uqcic d 

teqcit,I wakken ad naweḍ ɣer tifrat n tmukrist-nneɣ yessefk ad nebḍu leqdic-nneɣ ɣef 04 

yiḥricen. 

 Aḥric amezwaeu: ad d-yawi awal ɣef tmeṭṭut taqbaylit s umata d wazal-is di temetti-ines 

tamensayt. 

 aḥric wis sin: yewwi-d ɣef tlalit d kra n wansayen I xedmen I llufan seg mi ara ad ilal, 

akked lxir, neɣ d tarzeft I ttawin I tmenifrit. 

 Aḥric wis kraḍ : ad yili ɣef  uzuzen d userqes d yisefra-niḍen yeqqnen ɣer llufan.  

 Aḥric wis ukkuz: yewwi-d ɣef waṭtanen yettḥazen llufan d tmeṭṭut ur nettarew ara, d 

usejji-nsen d wamek I d-yettili. 

      Timetti taqbaylit am tmettiyin niḍen akk tbenna ula d nettat ɣef urgaz d tmeṭṭut, akka i 

tella ddunit.Kra d-ixlaq rebbi ama deg lberr ama deg lebḥar ad d tafed ddker deg tama-s nnta 

yiwen deg-sen ur yezmir ad yidir mebla wa. 

         Yella deg wawal “Ccbaḥa n wass d iṭij, tid n yiḍ d aggur d yitran, axxam am yiḍ tafat-is 

d tameṭṭut”. “Axxam mebla tameṭṭut am lebḥer mebla lḥut”. Inzan-agi ttbeyinen-aɣ-id amkan 

d wazal n tmeṭṭut d wergaz deg usbedd-d n wexxam n twacult, d akken lmeḥna n tudert ama d 

axxam ama b ttrebga d nettat id t-yettqabalen.Tameṭṭut taqbaylit tettef azayer d ameqran deg 

tmetti,akken id tenna H.KHERDOUCI; Tameṭṭut mačči kan d ajgu alemmas i ɣef i ibedd 

uxxam imi tesɛa uggar n waya, acku d tigjdit talqayant deg tmetti 1                                                                                                      

         Гas ulama timetti taqbaylit tseḥbibir ɣef nnif-is d lḥarma n twacult id tt-yeğğan ad d 

tzyer ɣef tmeṭṭut imi ɣef waya ilaq ad tili ddaw laɛnaya n wergaz seg ass mi tbedda ddunit. Ihi 

ɣef waya deg ayen id iteddun ad d-nawi awal s telqayet ɣef tmeṭṭut d wazal-is deg tmetti 

taqbaylit ama d deg tmetti tamensayt ama deg tmetti tatrart.  

I.   Tameṭṭut  d wazal-is deg tmetti taqbaylit                                                                                                                        

         Ad nnaf d akken aṭas n tezrawin id yellan ɣef wazal n tmeṭṭut deg tmetti taqbaylit ,tuget 

seg-sent fkan-d snat n tmuɣliwin deg annect-a: yiwen d win tseɛa tmeṭṭut deg tmetti tamensayt 

wayeḍ d win tseɛa deg tmetti tatrart.                                                                                                                             

I.1.   Ameṭṭut deg tmetti taqbaylit tamensayt 

         Timetti taqbaylit tamensayt  teslal-d aṭas n maḥyaf ger urgaz d tmeṭṭut aya-gi yettban-d 

seg wass mi ara yillin deg tɛebbaḍ n tyemmatin-nsen. Tayemmat-nni yakan azayer-is yurez 

ɣer tadist terfed imi zik ass ad t-llal teqcict assni ad yerzu  laḥzen ɣer s axxam.Ɣef waya id 

tenna C.L. DUJARDIN deg udlis-is “Les méres contres les femmes” ɣef wazal n tmeṭṭut deg 

tmetti tamensayt; Talalit n teqcict deg lezzayer tettas-d s tsusmi2. Akken id tenna d aɣen 

N.ZERDOUNI ɣef tmessalt-agi;deg tmurt n leqbayel qqaren ula d laḥyuḍ ḥeznen, kullec d 

asemmaḍ3.  

                                                                          
1 Kherdouci H., «La poésie féminine anonyme kabyle : thématique(s) corporelle(s) »,Asinag, 4-5, p. 93-111, 
2010. 
2 DUJARDIN L C., Des mères contre les femmes, éd Bouchene algérie, 1991. p .57. 
3 ZERDOUNI N., Enfant d’hier, PARIS, Maspero, 1970. 

Ma yella d nefsa fiḥel awal zgan imeṭṭawen deg wallen-is ur tezmir ad tessali awal imi 

tettwaḥqar dayen inetyeğen qqarent gar-asent; tin id yesɛan taqcict d tamenzut ad taḍen aṭas 

ad tḍegger temzi-is rebbi aḍ yerwu taḍsa,yeslalay-d taqcict seg teqcict.  

         Гef  liḥala n ubabat ula d netta ur temgarad ara aṭas ɣef tin n tyemmat,assmi ara ternu 

ɣur-s teqcict ,yessebgen-d HENRI GENEVOIS belli ur yettmagar ara talalit-agi n teqcict s 

lferḥ imi yeqqar; Ilul-d uqerru n zyada deg twacult  s yes ur ttačareɣ ara axxam, s yes ur tt-

ḥarabeɣ ara aɛdaw2. Ttwalin taqcict d lbumba yezmer ad tettardeq yal deqiqa, d ayen i ten-

yeğğan ad karhen talalit n teqcict imi ddel macci d tayemmat kan id -teddemen ula d ababat 

ɣef waya id tewwi C.L DUJARDIN yiwet n tqeṣṣit deg uḍli-is”Traduction des légendes et 

contes mérveilleux de la grande kabylie” anda yiwen n wemɣar d tmeṭṭut-is ttwademren ad 

nɣen iman-nsen imi sɛan-d ala yiwet n teqcict3  d agi tettban-d temḥqranit n tmeṭṭut  s wudem 

unsib seg ass mi ara d-tlal alama rran fell-as timedlin. Wagi seg tama n tlalit-is kan, 

axemmem -agi yella-d seg lawan n yiɣil imi d irgazen i ixdmen ɣef uxxam d tudrin-nsen imi 

tameṭṭut akken id tenna T.YACINE ger wid ur nesɛi ara awal am nettat amigerdan.Ccan n 

urgaz yuli imi yeqqewa arnu yettḥarab ɣef taddart ma d tameṭṭut tella kan i tarawt d lecɣal n 

uxxam4. Argaz ad iqqim ixdem i wexxam-is macci am teqcict ad tbeddel axxam imawelan s 

wexxam n wiyaḍ ɣef waya qqaren;taqcict ma tedder yelha ahat ad d-tawi lxir ma tmut yella 

wemkan-is deg tmeqbert5.        

         Taqcict ur ikeffu ara fell-as lḥif ,mi ara tmed d tilemzit yettimɣur uɣilif-is,nnif d leqder n 

twacult icudd ɣer-s6, imi  ɣer yisem-is i yurez  lɛar n twacult-is, llan wid d-yeqqaren d akken 

zik win yesɛan tuḥsibt d wayeḍ ad yekcem ɣer uxxam-is deg lɣeyyab-nsen ad yeğğ taqcict-

nsen d lemḍluq . 

         Assmi ara d taweḍ d tameṭṭut ara yezwğen, d agi ur tesɛi ara azref ad textir win ara d taɣ 

terrna-d ɣef waya T.YACINE;ababat d netta ara icaxxen i wumi ara tt-yefk bela ma yeccawer-

itt ma ulac ababat d gma-s neɣ d leɛmum-is neɣ d lwali-ines,ma ulac akk wigi d tayemmat ara 

icaxxen7, maḥsub ur tesɛi ara nettat rray deg zwağ-is. 

                                                                                                                                                    
1 Genevois L., éducation familliale en kabylie, FBD, Fort National(1)1966. 
2 Idem P 30 
3DUJARDIN L C., Traduction des légendes et contes mérveilleux de la grande kabylie, 2Vol, 
Imp.nat.Guethner,1965,Pp.90-93. 
4 YACINE T. Les kabyles: Eléments pour la compréhention de l’identité bérber, 1992. Paris:fayard P16. 
5 H.Genevois, Ibid P32. 
6 Ibid P59. 
7 YACINE T., Op-cit, P33. 

Annect-a ibeyyen-it-id ula d HANOTEAU yenna-d,tameṭṭut ur tesɛi ara awal ula di zwağ-is,d 

baba-s ara tt-yefken i win yebɣa,ma ulac-it d atmaten-is neɣ d iqriben-is ,ma d tawacult-nni ur 

tesɛi ara irgazen d yemma-s n teqcict ara iḍebbren neɣ yeskeflen s zwağ-is1.d annect-a i 

yettağan tikwal tameṭṭut neɣ kra seg-sent yeddan d tislatin mebla lebɣi-nsent ad d berrun-t 

neɣad d-beyynent lɣiḍ-nsent s nneqma deg uxxam n wergaz-is aya-agi yettban-d deg usefru-

agi id-tejmeɛ T.YACINE deg udlis-is “Izli ou l′amour chanté en kabylie” 

       Ur s-ttsamaḥaɣ i baba 

  Iyi-yefkan ur ɛlimeɣ 

              La qqaren lfatiḥa 

              Deg wemnar la ttḥessiseɣ 

       Gulleɣ s lɛezzat n dadda 

   Taxxamt-is ur tt-ɛmireɣ2 

Labaɛda mi ara tili tnuḍt d temɣart akked telwest,tameṭṭut n umenzu tesɛa azal deg uxxam 

ugar n tlewsatin...maca amkan yelhan d win ara d terbeḥ s lweqt, s tirmit akked tmusni-is deg 

uxxam ad taweḍ ɣer yiswi agejdan ad tḥkem deg uxxam3.     

        Taqcict-nni tezweğ dayen tuɣal d tameṭṭut ad ttqabel lḥif s yedmaren, ad ɛeddi akk ɣef 

wayen tedder yemma-s.ɣas ulama tameṭṭut tettwawet ar lqaɛa,tettwaḥqer deg kra n tmesal d 

acu kan llan wid d-yennan ayen yemgaraden ɣef waya. Deg rray-agi tenna-d MAKILAM di 

tmuɣli-is tameṭṭut taqbaylit di talit tamensayt tesɛa azayer d ameqqran imi zik-nni d-yettili 

lxilaf gar teqbilin uqbel ad siwden ɣer cwal d yidim ttceggiɛen kra n tlawin ara iruḥen s yisem 

n lɛerc n teqbilt-nni, akken ad siwḍent ɣer tifrat mebla ma uzlen idamen gar-asen aya d ayen 

isawḍen ɣer ferru n waṭas n temsal. Tenna-d d aɣen;tilawin timaziɣin uqbel anekcum n 

waɛraben llan-t ṭṭfent adeg alqayan llan-t ɣef uqqaru n tgeldiwin am Dihya 4. 

                                                                                                                                                                                     
 
 
 

1 Hannoteau A., in<<Poésie populaire de la kabylie du djurdjura>>,Troisiéme partie: La position de la femme 
chez les kabyle. Ed Paris, 1867, P 287. 
2 T.YACINE, Izli ou l′amour chanté en kabylie, P82. 
3 T.YACINE, Op-cit, Pp 17-18. 
4 M.Grasshoff, Le cycle de la vie d’une femme kabyle dans la société traditionnelle-You Tube. 

  BOULIFA yenna-d deg wawal-is «ay-agi akk d lekdeb nekkni issnen d akken tella 

liḥala n lqebayel ifahmen,nezmer ad neggal ur nḥennet belli ulac ay ɛzizen ar uqbayli am 

tmeṭṭut-is imi yezra mebla nettat ddunit-is tefraɣ,axxam-is ur yelli,kra n lbaḍna d rray yellan 

taɛlem yis-s tmeṭṭut-is»1.Yenna-d d aɣen lamer d ccɣel n rray d tedbir ay ttaran bnadem d 

argaz yilli amur ameqqran deg leqbayel yessefk d nutni ara yelsen icewwawen ad ğen 

ibernyas itlawin-nsen imi ɣef akken nssen nezra d rray-nsent i xeddmen2. 

         Tameṭṭut ulac win iṣebren am nettat,tbub taɛekkemt n ddunit ama deg uxxam ama s seg 

tama n trebga d usimɣer n ddarya-nsent. Tayemmat mi ara tettrebbi araw-is  s wayen ara d-

ttwacekkren ger medden aya-agi tebder-it-id C.L DUJARDIN,D tayemmat i yettressin deg 

waraw-is ṭṭbayeɛ d wansayen n tjadit3. Tettrebbi arraw-is deg waṭas n taɣulin tettwellih-iten , 

tesseḥrac-iten,tettweṣṣi-ten ɣef tegmat,lefhama d nnif am wakken tettezzu deg-sen tirrugza d 

tisas,ad tt-naf d tin ur nxeddem ara maḥyaf gar dderya-s, d aqcic neɣ d taqcict imi ula d nettat 

tesɛa azal ɣur-s, tettrebbi-tt akken ad tqabel timetti wa ad as-thedder ɣef nnif d wazal-is acku 

nnif ɣer leqbayel akken id nenna yella di tfekka n teqcict. ɣef waya tewwi-aɣ-d C.L 

DUJARDIN yiwen n udiwenni gar tyemma-tt d yell-is,tura ilaq ad tḥadred iman-

im,tmeqreḍ,arrac ad kem-id-ttmuqulen.Ad tesɛud ciṭ n tebbucin, ur ilaq ara ad truḥed d warrac 

ansa ad tessamsed tezweɣ n wudem, am d-fɣen yidamen si gar imesḍan,yewɛer ma yella 

tesxesred iman-in,ur tettizmired ara ad tzewğed, acku iḍ amezwaru d urgaz-im ad ifaq,ad 

kem-id-yawi ɣef weɣyul  s axxam n baba-m, nnif n twacult-nneɣ ad yames4.Imi ulac leqraya 

zik,ulac allalen ideg ara d-telqeḍ tamusni d ttrebga ihi d nettat kan i d aɣerbaz n tmucuha d 

yinzan d teseɛraq deg ara lemden tiktiwin yes-s ara ttqabalen timsal n yal ass.Macci d aya kan 

imi ula d aṭṭanen n warraw-is d nettat i ten-yettmagaren s udawi d nettat id tamejjayt n 

twacult,mi tezzi lmelḥi umuḍin s kra imeslayen,din yeffeɣ-it waṭṭan . 

         Di taggara, ad d-ninni d akken tameṭṭut  deg tellalit-agi tamensayt akken bɣun rrent di 

rrif lamɛna ad tteqim i lbedda d nettat i d tigejdit n tmetti, fell-as i yebna uxxam ɣer tama n 

urgaz,n twacult d dderya tezga tettḥarab ɣef wemkan-is di tmetti,tettaɛraḍ ad tili d amedya gar 

wallen n yiɛeggalen n twacult-is ama ɣer twaculin nniḍen. Ɣur-s  terbeḥ ur tt-ixus, ɣas teɛteb, 

ɣas lqella n llebsa akked lqella n tgella,tezga tsebber i lḥif, tessaram kan ad d-yaweḍ wass 

ideg ara yekfu wannect-a. 

 
 

1  BOULIFA.S.A Méthode de langue Kabyle : Cours de deuxième année Etude linguistique et sociologique sur la 
Kabylie du Djurdjura,Alger. 
2  Ibid 
3  C.L.DUJARDIN, Opcit , P240. 
4  Ibid, P69. 

I.2.     Azal n tmeṭṭut deg tmetti tatrart 

         Timetti taqbaylit ur tmegarad ara ɣef tmetti tazzayrit,imi tameṭṭut taqbaylit ula d nettat d 

tameṭṭut tazzayrit.d-agi ad nemmeslay ɣef snat n tɣawsiwin deg tatrarit, tamezwarut d azal n 

tmeṭṭut taqbaylit deg tegrawla neɣ tameṭṭut taqbaylit tagrawlit, taɣawsa tis snat d tameṭṭut 

taqbaylit seg timunent ar ass-a. 

I.3. Tameṭṭut taqbaylit deg tegrawla 

         Tameṭṭut taqbaylit ula d nettat teḥḥulfa d akken yessefk fell-as ad t-dfer atmaten-is ɣer 
wedrar ɣef waya yenna-d FRANTZ FANON,tilawin tizzayriyin seg useggas n 1955 bdant 
seɛɛunt imedyaten. D tilawin timeɣnasin i yuɣalen d aɣbalu,bedlent ula d asugen n 
tmetti.Tuɣal teqcict tettali ɣer udrar weḥd-s d yergazen, imawlan ttɣimin war ma yewweḍ-
iten-id lexbar n teqcict n 18 yiseggasen, i yegganen deg lexla neɣ deg yefran, acḥal n 
wagguren. Timetti tazzayrit deg umennuɣ ɣef tlelli-ines aṭas n iseflan i tefka, aṭas n tɣawsiwin 
i ibedlen, almi qeblen aya...taqcict tameɣnast yettbeddilen abrid trewwel seg wansayen 
iqdimen tmenneɛ si lqid n tmetti1. Seg waya  nezmer ad d-nnini d akken azayer n tmeṭṭut 
tazzayrit ibeddel aya-agi tura-d fell-as deg uɣmis n “El Moudjahid”Kherdan Aicha ass n 12 
magu,aseggas n 1972, Sdaxel n F.L.N i tesnarna tmeṭṭut tizemmar-is ama deg taɣult n 
lɛesker,tanmettit,tasartant,tmusni ,tagrawla terza asalu yurzen tameṭṭut tazzayrit acḥal n 
leqrun-aya,tbeddel axemmem.tameṭṭut tuɣ amkan iwulmen deg umennuɣ n ugdud. Txeddem 
kullec; d tamdawit d taɛsekrit...2  

         Azayer atrar n tmeṭṭut  s umata illul-d assmi i tebda tegrawla tazzayrit n 1954, tennulfa-d 

tugna tatrart n tmeṭṭut s tnekra n tegrawla tazzayrit.Tameṭṭut tessaweḍ ad tesɛu azayer 

amaynut s wallal n tegrawla-a.labaɛda ma nuɣal ɣer wass n 20 Aout deg useggas n 1956 anda 

id as-yettunefk uzayer asertan i d-yesbegganen d akken tbeddel tmuɣli n yizzayriyen ɣur-s,  

Ad nazen azul s leqder i tebɣest n telmeẓyin d tlawin d tyemmatin d tyessetmatin-nneɣ 

timjuhad i yettekin, ula s leslaḥ deg yifasen-nsent, deg umennuɣ ɣef tlelli n tmurt3. 

 

 

 

 

                                                                                                     
 

1  F.FANON, sociologie d’une revolution . Paris, Françoi Maspero, editeur ,1972, PP 85-87. 
2  EL MOUDJAHID, 12 mai 1978, cité par KHARDANE Aicha P30. 
3  S.GHEZALI, l’ambiguité de l’aventure démocratique des femmes algériennes, Paris, IFRI, 2004, P4. 

         D acu aya-agi ur d yebeggan ara d akken tameṭṭut temgada nettat d urgaz, amedya n 

uselmed ad d-naf tilawin ur yeɣrin ara ugar n 95 % acku timetti mazal-itt teṭṭef deg kra n 

wansayen-is iheddred fell-as unagmay BRAHIM HACHLOUF, igduden aɛraben d yimaziɣen 

n tefriqt ugafa,werten-d ansayen iqdimen,ɣef wacu aslmed n teqcicin icud ɣer tmuɣli-nsen 

yessewhamen ɣer wunti, i yeqnen ɣer kra n wazalen am nnif d lḥerma1. Yerna-d ɣef wawal-is 

Imawlan n teqcict ad agin aselmed-nsent, daɣen ugaden ansi ad ldin wallaɣen-nsent ɣer 

umaḍal ad fɣent i ubrid2 

I.4. Tameṭṭut taqbaylit seg timunent ar ass-a 

         Seg timunent d assawen, tameṭṭut ur teqqim ara akken i tella imi tbeddel fell-as teswiɛt, 

tuɣal ula d nettat tesɛa neɣ ttewfken-as kra n yisuḍaf deg tmendawt ladɣa aḥric n twacult  

sumata d tmeṭṭut s wudem uberriz ama deg twacult ama deg uxeddim.Ihi isuḍef yeɛnan akk 

tameṭṭut tazzayrit ttwajmɛen deg wayen yettusemman isuḍaf n twacult id d-yeffɣen ass n 09 

juin 1984, deg lawan-nni taɣamsa tazzayrit teḥseb asnulfu n yisuḍaf-a  d wid ara iɛiwnen deg 

usudes n twacult tazzayrit, deg-s snulfan-d isuḍaf yettwasemres ɣef tezzayriyin sumata ama 

ɣef tmeṭṭut taqbaylit ama ɣef tmeṭṭut taɛrabt, xas ma ulama mxalafent deg yidles d 

laṣel.ttawin-d sumata ɣef zwağ,taɛemamt, lwert d urebbi. 

         Deg uḥric-agi neffeɣ i taɣult n tsekla maḥsub icud ɣer tusna n tmetti imi nezra  d akken 

tasekla d lemri n tmetti. 

       Гer tagara nezmer ad d-nini d akken deg tizi n wassa, tameṭṭut ur teqqim ara kan deg 

wayen tella zik, imi tbeddel lḥala-s acku tessaweḍ ɣer yizerfan-is, ɣas ma ulama yella wanda i 

terra kra n wansayen-is d yedles-is di rrif,imi iswi-ines ad tressi iman-is ama deg uxxam ama 

deg uxeddim ama deg uselmed. 

 

 

 
                                                                                                                                                                                      
 

1  BRAHIM HACHLOUF, LA FEMME ET LE DEVLOPEMENT AU MAGHREB. Une approche socio-
culturelle, Africa focus, Vol7 1991, PP330-354. 
2  Idem. 

II. Talalit n llufan 
Talalit n llufan d tagnit i tettrağu twacult,ama d imawlan n urgaz ama d imawlan n tmeṭṭut1. 

Llufan d axalaf n uxxam , d asnarni n tumert gar yiɛagalen n uxxam , d ayen I yessimɣuren  

tawacut, am waken I d- qqaren: win ur nesɛi ddarya meḥqur; d annect-a I yeǧǧan temetti 

taqbaylit tamensayt  tettak azal s waṭas I tlalit n llufan. Гas akken tessemgerid gar tlalit n 

waqcic d tin n teqcict maca d nutni I d azamul n lfarḥ,am akken H.Genevois: « Sidi Ṛebbi 

ixleq-aɣ-d dderya I ddunit ad nefṛeḥ yis-sen ad yefṛeḥ I wakken ad teɛmer ddunit.yefka-yaɣ-

d dderya d ijeǧǧigen n ddunit2». 

Deg wamud-nteɣ llan yisefra i d-teqqar tmeṭṭut ɣef tlalit n llufan, ama I waqcic neɣ I teqcict. 

D wamek tettqabal tmetti taqbaylit talalit n uqcic d teqcict? 

 

II.1. Ass n tlalit 
Seg-mmi i d-newwi timunent, tilawin uɣalent rebbunt di sbiṭer.Ma yella d zik tameṭṭut 

trebbu deg uxxam.Mi ara d-yeḥder lehlak n tmeṭṭut,ad ssiwlen s lemɣawla i «lqabla»  ad-tas 

ɣer tmuḍint».3 

                 Mi ara d-ilal llufan ad t-id-terfed lqabla ad tmuqel ma yella d aqcic neɣ d taqcict. 

Ma yella d aqcic ad as-tini s lferḥ«d aqcic ad am-t-yeǧǧRebbi  d aqarru»neɣ ad as-tini s lferḥ 

«d aqcic ad t-yeg Rebbi d tawenza tasaɛdit».Lqabla ad  teddem llufan-nni ad t-segrireb ɣer 

lqaɛa ad as-tini:«ad tseḥḥiḍ akken tseḥḥa lqaɛa»;yerna ad as-teslilew tlata tikwal ɣer 

tmezzuɣt,ma yella d taqcict ur d-as-sliliwen ara.4 

                 Imiren ad tekker lqabla ad tegzem timiṭ i llufan ad tqis rebɛa n yiḍuḍan si tɛebbuṭ 

d asawen,umbaɛd ad tegzem s tefrut i teqqed s tergin n lkanun. 

Ayen i d-yegran si timiṭ-nni ad tessers ɣef tama n uqru-yis. Tezmer tyemmat n llufan ,ad 

tmud cwiṭ si timiṭ i tin ur nsaɛɛu ara dderya adtt-tečč s tamment i wakken ad terfed5.ass n 

tlalit xedmen wat wexxam imensi din ara ččen akk; imawlan n tmeṭṭut d yimawlan n  

wargaz. tawacult tessaram ad yili llufan-is d amerbuḥ dɣa teqqar-as: 

                              A Rebbi lɛali 

                             Iyi-d yesferḥen irebbi-w 

                               Yesferḥen dduḥ-iw 
                                                             
1MEHFOUFI M.,le répertoire musical d’un village berbére d’Algérie (kabylie),thése de doctora, 
éthnomusicologie,université de paris x,1992,p 71. 
2Genevois H.,Education familiale en kabylie,FDB n° 89,fort national,1966, p 19. 
3MAHFOUFI M.,chants de femme en  kabylie,Fête et rites au village,Mémoire du CNRPAH,Nouvelle série 
N°9,Ed CNRPAH,Alger,2006,p 52. 
4 Akken i aɣ-d-nnant timsiwal 
5 M.MAHFOUF Ibid.p.52. 

                              A Rebbi ur iyi-tetkkes ara  

                              A Rebbi ad yili d lweḍɛ n lɛeql-is 

                            Ad yili d lweḍɛ n baba-s d yemma-s 

                             Amcum ur d-yettqerrib ɣur-s 

                             Ad tɛeddi ṣṣedwa am ass-n i d-ilul   

II.1.1. Talalit n weqcic 
Talalit n weqcic tesɛa azal meqren ɣer leqbayel,imi d netta i yettawin isem n baba-s iwakken 

ur inegger ara d netta ara iɛemren axxam. A baba-t ut yettmettat ara d amengur mačči d 

abarrani ara t-iwarten1.akka i d-tenna daɣen:«Asmi ara d-ilal uqcic,ifreḥ uxxam,ferḥen ula d 

isulas-is;tettaɣ teftilt deg-s»2 

                   Aqcic d netta i yesseḥbibiren ɣef nnif n twacult-is ,d netta i d aqarru n 

uxxam,yettqabal akk uguren n twacult neɣ n tmetti s umata;ɣef waya i nettaf irgazen deg 

tjemmuyaɛ ferrun timsal n yemdanen .Acku zik ttwalin axxam yesɛan aṭas n yergazen, d win 

i d axxam amerkanti yesɛan lhiba ɣer medden ;mačči s adrim kan i  ttmuqulen.Lferḥ-agi 

cerkent At wexxam akked taddart merra,«aqcic ad yernu d aɛeggal ɣer udrum;di teswiɛt n 

lehna, d agrawliw di teswiɛt  n tegrawla»3 

                   Tameṭṭut i tt-yettɣafaren deg leɛwacer d gma-s,kra deg win yesɛan tawellit 

tezweğ ad yerzu ɣur-s ,anect-a d tacbbiḥt i teqcict,abaɛda ma yella aṭas n watmaten-is i tesɛa 

,tettzuxu yes-sen aṭas.4 

                   Tayemmat tettqabal talalit n uqcict s lferḥ meqren,lfarḥ-is ur yesɛi ra tamtilt deg-

s I tɛellaq akk asirem-is,dɣa teqqar deg  wawal-is: 

 Kečč a mmi 

                        Ad k-yeğǧ Rebbi d asalas 

                        D ixef n udrum 

                        Ɣur-k ad sendent tullas 

                        Ad tas lɛid tameqrant  

                        Taɣribt ad terzuḍ fell-as. 

 

 

 

                                                             
1Genevois H.,la famille,FDB,Fort national,1962,p 19. 
2Genevois H.,Education familliale en Kabylie,FDB,n59,Fort national,1966,p.19 
3Hanoteau A. et A.LETOURNEAU,Les coutumes Kabyle(Tom11 ,)Ed Limprime nationale,Paris,p.209. 
4 Akken i aɣ₋d-nnant temsiwal 

Ticki lqebla ad teslalu tlata tikwal ɣer tmezzuɣt-is tayeffust s laɛqel;ad ternu tlata tikwal s 

laɛyaḍ iwakken ad d-ssebgen belli d aqcic i yernan ɣur-sen,tilawin n uxxam ad slilwent 

daɣen  yid-s,imir-nni ad azlent tlawin nnḍen ad ssiɣertent yid-sent1. 

Mi ara d-kecment ad srebḥent aqcic i Wat wexxam;qqarent-asent « aqcic-nwen d amerbuḥ d 

win ara d-yestebɛen atmaten-is». 

Qqarent-d daɣen : 

Yerna uqcic ɣur-wen 

Ad t-yeǧɛel Rebbi d asaɛdi-nwen. 

Tamɣart ad tefren ger tlawin i d-yusan snat neɣ tlata n tid yesnen ad cnunt, ad ten-tefraq ɣef 

sin yegrawen,tid d-yettawin icewwiqen ɣef tlalit, d tid i d-yettawin ɣef ccnawi niḍen.«talalit n 

weqcic d tagnit n lferḥ deg-s ttemlilint-d tlawin akken ad ɣenint, yerna ad saɛdent talalit-is2». 

            Dɣa tid i d-yusan ad ččent imensi ɣur-sen. Sut uxxam qqarent daɣen isefra anda 

ḥemdent Rebbi i d-yefkan aqcic , ttcekkirent tayemmat3 dɣa qqarent:    

A lxir-iw lxir-inu 

 Fukken imeṭṭawen 

 Ṭṭejra n leḥlu teggar-d afriwen 

 Rebbi d arezzaq ijebbar win yerẓen 

 Mi kkrent tlawin ad ruḥentyekfa wurar ad-as-ininit:«a wen-ikemmel Ṛebbidi lfarḥ n challah», 

ad as-rrent sut uxxam«Akent-nettara di lxir, ncallah,a kent nettara deg lfarḥ n warraw- nkunt n 

cellah». 

II.1.2. Talalit n teqcict 

               Deg tallit yezrin,talalit n teqcict di twacult,d tin ur iteffeɣ leḥzen ugar n 

wussan.Tettrusu-d tsusmi ɣef lḥara,ulac lbaṛud ulac tiɣratin. H.Genevois yenna-d ɣef wanect-

a:« Asmi ara tlal teqcict, iɣelli-d ṭṭlam ɣef lḥara,kulci d asemmaḍ4 »,ur ferḥen ara yes-s at 

uxxam,mgal talalit n uqcic i ttrajun s lferḥ meqren. 

                                                             
1MahfoufiM.,op.cit,p 77. 
2Nacib Y.,Eléments sur tradition oral,Ed SNED,Alger,1981,p 10. 
3Ibid.p.55. 
4H.Gevevois,OP.CIT,p.23. 



Aḥric wis sin                                                                           Talalit n llufan                                                                                            
 

 
16 

                Acku anect-a yekka-d seg zik,zman i tella teqcict ur tesɛi azal la deg twacult-is la 

deg tmetti,amedya:zik mi tella akken ddunnit d tabujahlit;neqqen tiqcicin neḍlen-tent kan 

akken d timuddirin. 

                Tamsalt-a n maḥyaf ger uqcic d teqcict tella ɣer leqbayel s wudem meqren,anda 

ttwalin taqcict ur teswi ara amek yeswa uqcic,acku d wa i iɛemren axxam n baba-s akken ur 

inegger ara;ma d taqcict mi ar timɣur kan cwiṭ,ad tezweǧ; akken qqaren:«Axxam yesɛan tullas 

am tirect n yiɣiɣden,din yella din yeddem-it waḍu». 

       Timetti taqbaylit tettqabal tagnit n tlalit n teqcict s tsusmi, la tiɣratin ,la sbuɛ-nni i 

xedmen i uqcic,qqarent-as: 

                                              Ilul ɣur-i uxettur 

                                              Ur ttkalaɣ fell-as lğar 

                                              Ur ttqabalaɣ yes-s lkuffar 

Ur ɛemraɣ yes-s ddar. 

 

Ula deg uxxam xeddment tlawin i nnafsa tiɣrifin; qqarent«akken ur d-rennu ara yemma-s 

tiqcicin». 

  Гas akken talalit n teqcict ttwalin-tt s yir tamuɣli,maca tayemmat ad teqqim d tin 

yesseḥbibiren fell-as, tesmenyaf-itt ɣef nnger dɣa teqqar-as: 

     A yelli feṛḥeɣ yis-sem 

     D Ṛebbi I kem-id-yefkan  

     Ixir kemmini 

     Wala irebbi yexlan. 

            Maca tamḥeqranit-a n teqcict ur telli ara s wudem amatu,acku llant kra n twaculin xas 

ulamma drus, snen azal tesɛa teqcict,abaɛda tayemmat yettmilin nezzeh ɣer yelli-s, tettaf-itt d 

idis-is ayeffus di kullec,d timɛiwent-is deg cɣel n uxxam,d lbir n lesrar-is,d tukksa n lxiq-is. 

            Ayen yessaḥzanen tayemmat yerna yessewḥac-itt,d zwaǧ n yelli-s ; iɣelli-d ṭlam deg 

uxxam;tettaǧǧa-d lwaḥc ameqran. 

Dɣa tayemmat teqqar-as: 

                                  Kem a yelli 

                                  A taxeddact n yibawen 

                                  Nniɣ-as mi i d-tluleḍ 

Yekkes lxiq deg wulawen  

                                  Ma d tura mi meqreḍ 

                                  Necreḍ deg-m imelyunen. 

           Akken tebɣu tili temsalt-a n maḥyaf gar uqcic d teqcict, imawlan ssaramen ala ayen 

yelhan i warraw-nsen.Dɣa taqcict yessaram-as ad tɛic tudert n slaṭen deg uxxam-is ,xas txuṣ 

ad tt-iɛiwen baba-s akk s wayen i wumi yezmer ,qqaren-as : 

Lalla  lalla 

                              Ɛin lɛedriya 

                             Sliɣ i baba-m mi i yettgalla 

 Ad am-d-yawi taklit ulamma s meyya. 

Talalit d tagnit deg tessemras tmeṭṭut leɛwayed terna teqqar-d isefra. 

Deg yisefra-agi tettbeyyin-d tmeṭṭut amek tettqabal tmetti talalit n uqcic s lferḥ d tlalit n 

teqcict s leḥzen d tsusmi. 

II.2. Leɛwayed i xedment i llufan  
  Гas akken tamuɣli n twacult di tlalit n weqcic d teqcict temgerad, ayagi yeskan-it-d 

lfaṛeḥ id yettbanen di lḥara ɣef wudmawen nat wexxam ama d irgazen neɣ d tilawin .maca 

tamdawit ur tessemgirid ara gar llufanat . 

   

II.2.1. Ass n telt yyam neɣ( ass n wagus) 
  Ansay-a llan wid i-tt-ixeddmen ass n rebɛiyan neɣ ass n telt yyam qqaren-t-as as n 

wagus, assen ad tekkar nnafsa ṣbah ad teḍlu agusim, ad tt-gaḥel taẓẓult ,ad as-begsent agus . 

tayemmat n nafsa neɣ tamɣart-is ad d-ment iceṭṭiḍen n llufan-nni aten-sirdent,macca ilaq ad 

yilli sbaḥ zik yerna ilaq ad tettcar imi-is d tamellalt.Daɣen ma tella d taqcict I tesɛa ad as-

cebḥent as- xedment aluk, taẓẓult ….ma yella d aqcic ad as-serdent ad yizdig ,ma d yemma-

s ilaq att-less timaḥremt ad tarnu ad as-texdem tafzimt 

  Ass n telt yyam-agi ad d-awin imawlan n nafsa taḥbult n tmellalin ad ččen 

akk wat wexxam ad arnun ad farqen akk iljiran . 

 Tuksa ntucerka: 

 Tukksa n tucerka txeddem-itt temɣart I llufan ass wis telt yyam seg tlalit n llufan.Maca 

tella teksa n tucarka s wemceḥ deg wunyir. Teqqar-as : 

1-  Mecḥaɣ mmi (yelli) di tenyirt 

 Ur t-tettnal tirmit  

      2- Mecḥaɣ mmi (yelli) deg tenyirt  

   Kkesaɣ-as lekksel lkeslan 

  Rriɣ-as leɛsel lɛeslan  

  S lqeḍra n Rebbi d win i k-id-yefkan  

Mi i t-temcaḥ s yiles-is aman-nni neɣ sker-nni ad ten-tenɣel ɣer uzrug. 

   Tella daɣen tuksa n tucarka s wanfalen; anfalen-agi d anexluḍn laɛqaqer I d-

ttaɣent,neɣden-ten sexdamen-ten I tuksa n tucarka. Rennunt-asent aman n zher,sekker, 

lemlaḥ,lemri…,a ten-tḥul akk imiren ad teddem ibawen neɣ lubyan; yal yiwet s wacu it-

ttekkes, ad tsisin yiwen yiwen daxel unexluḍ-nni ad nadi akk lemfaṣel-is ad as-teqqar: 

1- Teksaɣ tucerka d uneɣluy  

    Teksaɣ tiferɣi tt-werɣi 

    Ttarraɣ tiziwɣi timely  

    Ad yejeǧǧug ad yenerni  

    S lfeḍl n Ṛebbi d nnbi. 

2- Ksaɣ tucarka d uneɣluy  

    Kra d tecrek yemma-k(am) ayyur 

    Seddaw tmurt s-nnig tmurt  

    S ufus n Ṛebbi s ufus n lmalaykat 

    Net beldeyin,net ɣarbiyin ,net carqiyin  

    S kra yellan daw n tmurt  

    S kra yellan nnig tmurt. 

Qqarent-d ass n ttlata yelha mliḥ i tukksa n tucerka ama i uqcic, ama i teqcict,imi d alqaḍ i 

nleqqeḍ llufanat iwakken ad sɛun zhar ˵aqcic d zhar,taqcict d zhar ˶1dɣa tenna-yaɣ-d Nna 

Ṭawes:      

« Ɣef wayagi i zewǧent teqcicin zik di temẓi  », seg yisefra i d-qqarent i teqcict :   

  Mecḥaɣ-kem di tenyirt  

   Ur kem-tettnal tirmit 

   Mecḥaɣ-kem mxalfa 

   Ad teɣli deg-m tucerka s tuffɣa  

    Akken i yessaɣlay ufellaḥ tadella 

  Maca daɣen llan tid ineflen taqcict ṣbaḥ zik qbel lefjar s lemlaḥ qarent-d ɣef umellaḥ 

agi n teqcict: 

                                                             
1Akken i aɣ-d-nnant temsiwal 

     Neflaɣ-kem s lemlaḥ  

     Awal-im ad imellaḥ  

     Zin-im ad ibaraḥ  

     S lqul n Ṛebbi d Ṣellaḥ  

     Am ugelid mara ynaḍaḥ  

     Neɣ am tislit mara-d teṣbaḥ. 

II.2.2. Ass n lǧemɛa 

               Tamɣart tettekkes tucerka i llufan iwakken «ad irebbi tikesmatin » mačči kan s 

umcaḥ n tenyirt tessexdam ula d anaxluḍ n wanfalen: sskar, lemlaḥ ,lqahwa ,lmus,lemri… 

Ayagi xedment-tt s waṭas ass n lǧemɛa ad yejmaɛ tikesmatin, ama i uqcic ama i teqcict .1 

 Teqqar-as: 

                            Kkesaɣ-ak tucerka s wuglan  

                                Awal-ikd aẓiḍan  

                                Awal n medden am yiẓẓan 

  Ma yella d taqcict ad as-ternu: 

a-  Kkesaɣ-am tucerka s lemlaḥ  

                                Awal-im ad imellaḥ 

                                Zzin-im ad iberraḥ 

b-  Kkesaɣ-am tucerka s lemri 

                                Win i kem-yezran akem-imenni 

                                Am waɛrab am uqbayli 

                                                             
1Akken i d-aɣ-d-nnant temsiwal. 

   Akken daɣen i rennunt i wanfalen-nni timellalin ad as-tent-cellent akk i teksumt n 

llufan ,ad t-ǧǧent alamma d azekka-nni ad as-cucfen-t. Ayagi iwakken ad telhu teksumt-is 

yerna ur iseɛɛu ara yer rriḥa. 

Aman-nni a tent-ḍeggar ɣer wannar neɣ ɣer tremmant akken ad yezuǧǧug am tremmant ad as-

tini: 

    1-Ay annar ,a yimnerni 

     Mmi ad yezuǧǧug ad yettnerni 

     S lfeḍl n Ṛebbi d Nnbi. 

    2-Ay annar, a yimnerni 

     Mmi ad yeggan ad yettnarni  

     S lfeḍl-ik a mulani. 

 

                     Ma dtukksa n tucerka s yibawen ,mi i tessuli temɣart yes-sen ad ten-tawi ɣer tala 

ad asent-tini i tlawin:«wexremt ad ḍegraɣ tucerka n mmi neɣ n yelli » ,ad waxrent tlawin,ad 

tent-tdeggar ad tini : 

  Deggṛaɣ tucerka d unaɣluy 

                                D tigad cerkaɣ ayyur  

                                Ddaw n tmurt ,nnig n tmurt. 

Ad tuɣal s axxam mebla tafunart ,mi i d-tewweḍ s axxam ad as-tini: 

                                Ad yeḥlu ssaɛd-ik 

                                Ad yeɛmer ssuq-ik 

                                Ad yeččar lǧib-ik                                                                                  

Llufan ad yessusem ad yeḥlu ,ad as-yekkes lehlak.yerna ad iṛebbi tekkusmatin. 

                   Aṭas n leɛwayed niḍen i yellan ɣer leqbayel, tella gar-asent tagi:ad ddmen cwiṭ 

seg wakal n lɛec n tfirellas akked nnesnas n tmellalt ad as-t-seččent i llufan iwakken ad d-

yeffeɣ d axfifan am tfirellest.1 

  Leɛwad-agi I s-txeddem ass n telt yyam, d wass n lǧemɛa neɣ ass n 

sebɛiyam(llant tid I s-yettɛawaden ass n xemseṭac n yyum.Xedmen-tent I llufan ula deg 

wussan n laɛwacarat am lmulud, tacaɛbant, sebɛa uɛecrin seg remḍan, taɛacurt,lɛid amuqran, 

lɛid amecṭuḥ…). Tetteksa-as tucarka, teqqar-as-d isefra s wayes tettara fell-as lebla d tucarka 

, tessaram-as ɣer Ṛebbi as-d  yefk ṣeḥa.tessefray i mmi-s ad lhun wussan-is,ad yeɛmer suq-

is, daɣen ad yuzur ad yimɣur. 

II.2.3. Sbuɛ 

  Sbuɛd tagnit n lfarḥ ixedmen imawlan I llufan ara d-ilalen d aqcic neɣ d taqcict, 

yettili-d deg wass n wis sebɛiyam, ttgen-t am tmeɣra s nwal d usečči n seksu , d acu kan di 

tallit-agi yuɣal yegdel wansay-a xedment kan I weqcic. 

II.2.4. Ass n rebɛin n yyum: 

  Ass mi ara yawweḍ wayyur d ɛecra n wussan ɣef tlalit n llufan, 

tayemmat(timnifrit)Ad tekkar ssbaḥ zik ad tecucef ,ad tcebbaḥ.Mi tekfa seg yiman-is ad tt-

ɛeddi ɣer mmi-s ad tt-ledhu yid-s. 

  Nettat ass-nni id amezwaru ara tuɣal ɣer n wwal, qqarent-d d akken assen ilaq ad 

tebdu ɣef wayen yelhan ayen yettalin,ayen yesɛan temellalin.Maca tuget seg tyemmatin  

xedment taḥbult n tmellalin,xedment barkukes. Ay-agi ibedrit-id M.Mhfoufi deg udlis-ines 

yenna-d: tayemmatad texter ass n tsewiqt2,akken ad yeɛmar suq n weqcic.  

 

 

 

 

 

 

                                                             
1 M.Mahfoufi,op.cit,p52 
2 MHEND OULD A. ,Essais de vocabulaire médical (thése de doctorat en médecine),alger,1954,p 31. 

II.3.Timnifrit(Nnafsa) d lxir id as-ttawin imawlan-is 

II.3.1. Timnifrit(Nnafsa) 

  Tamettut yerban qqaren-as: «nnefsa». Ussan n nefsa tekken rebɛin n yyum;ayyur d 

ɛecra n wussan,deg-sen nefsa ur tetteffeɣ ara ɣer baṛṛan n uxxam-is, d ussan n westaɛfu, tlehu-

d kan d yiman-is akk d mmi-s neɣ yelli-s1. 

II.3.2. Lxir id as-ttawin imawlan I yelli-t-sen 

  Ass amenzu ara tenfes tyemmat ,at wexxam-is ad zlun ayaẓiḍ, ad ɛedlen imensi ,din 

akk ara ččent I snat n twaculin tin n wargaz d tin n nefsa. 

  Ma d ass wis telt yyam d imawlan n nefsa ara d-yawin aqessul n taḥbult n llmarqa ad 

ččen akk wat wexxam-is ad arnun ad ferqen akk iljiran . 

Ayagi mayella iwin-tt-id tewwa, ma ur tt-i-d-sewwun ara s-yen ad d-awin kulec d azegzaw 

ayen akk ilaqen itaḥbult ama;(d lbaṭaṭa,labṣel, timeṭuct ifelfelazewwaɣ, timellalin,zzit, 

tamtunt, awren…akk d sin iyuẓaḍ yiwen yemzel wayeḍ d amudir a tezlun At wexxam-nni). 

   Maca daɣen ttawin-as lxir mi ɛeddant telt yyam-agi melmi id as-wellan 

imawlan-is, lxir-agiyuɣal ɣer sɛaya n yimawlan (ayen ttawin deg-s),ttawin-as: 

   -Ikari ma yella d tadist tamenzut , nefqa ma yella d tadist niḍen. 

   -50n kilu n wuwren.     

   -Aqecwal n tmellalin. 

   -Seksu aquran. 

   -Lxuḍra. 

   -Taqendurt i nafsa,tayeḍ i temɣart-is. 

   Ticeṭṭiḍen I llufan. 

                                                             
1 M.Mahfoufi,op.cit,p 78.  

  Talalit d tagnit deg tesemras tmeṭṭut laɛwayed, tarna teqqar-d isefra deg yisefra-

agi tettbegin-d tmeṭṭut amek tettqabal tmetti talalit n weqcic s lfarḥ, d wamek tettqabal tin n 

teqcict s leḥzen d tsusmi. 

III.1. Azuzen  

III.1.1. Tabadut n uzuzen 

               Azuzen d yiwen n ṣṣenf n tmedyazt i d-tettawi tyemmat s tjinatin d cnawi ḥninen,mi 

ara tebɣu ad tesgen llufan-is. 

               Anagmay P.Zumthor yefka-d yiwet n tabadut i ṣṣenf-agi i deg i  d-yenna : «Azuzen 

d yiwen n ṣsenf n ccna i yessen akk umaḍal …tamedyazt-agi  tcennu-tt  tyemmat i llufan 

,tessedhay-it  yis-s akken ad yeṭṭes»1 

         Mhenna Mahfoufi di tektab-ines i yura ɣef ccnawi i iqdimen n kra n tudrin n 

leqbayel ,yefka-d rebԑa yismawen yemgaraden i ṣṣenf -agi  n tmedyaz 2 :(ahuzzu 

,asberber,azuzen, ashuli) .Muhand Akli Salhi yettwali daɣen «Azuzen d ccnawi n usgan n 

llufan »yefka-d ula d netta rebԑa yismawen-agi ttwabdren-aɣ-d deg ṣṣenf-agi n tmedyazt3 

:Azuzen,ahuzzu, ashulli adewweḥ.Kra seg yismawen -agi ttwabdren-aɣ-d deg wannar mi d-

nejmeԑ ammud-nteɣ n yisefra, yerna ttwabdren-d daɣen ula deg  yiḍrisen  n tmedyazt,am 

wakken ara aɣ-d-iban wanect-nni seg yimedyaten ara d-nefk. 

a. Ahuzzu 

Yekka-d seg umyag«huz» anamek₋is «ḥerrek s ttawil» d awal yettwassnen di temnadṭ-

agi n leqbayel:anamek-ines icud s ahuzzu n llufan di dduḥ neɣ deg urebbi n yemma-s neɣ gar 

ifassen-is4. 

    Huz huz a yiḍes  

    A mmi ɛzizen yebɣa ad yeṭṭas  

    A Rebbi ḥareb fell-as  

 

    Teǧǧeḍ mmi-s I yemma-s  

    Terreḍ I waɛdaw tisfi. 

                                                             
1 ZUMTOR P.,Introduction a la poésie oral,Ed Seuil ,Paris1983,p.88. 
2 MAHFOUFI M.,Le repératoire musical d’un village berbére dAlgerie(Kabylie),thése de doctorat,université de 
Paris,1992.p.262. 
3 SAlHI M.A.,«Poésie féminine et poétique, Kabyle»,in,actes du colloque international.Des femmes et des textes 
dans l’espace maghrebin ,constantine.Expression N°7,avri l2001.p.211.   
4 DJllaoui M.,Tiwsatin timensayin n tmedyazt taqbaylit,HCA,2007.p.14 

b. Asberber 

Yekka-d seg umyag «sberber» i yesԑan anamek n uɤummu,d ayen i d-icudden s asgan 

n llufan.1 

c . Azuzen  

           D awal i d-yettuɣalen s tuget di tmedyazt i tcennu tyemmat,mi ara tebɣu ad tesgen 

mmi-s,awal- agi icud ɣer wallal n uzuzen  

lawan-nni ayen iwumi semman «dduḥ».2 

Amedya: 

Zzuzn-it zzuzn-it a yiḍes 

Yak mmi yebɣa ad teṭṭes 

                                             Ur t-yettaɣ ur t-ibellu 

                                             Siwa lxir deg wul-ines. 

          Deg umawal n J.M Dallet, tafransist/taqbaylit3, awal azuzen yebna ɣef uzar «zn» i 

yesɛan anamek n usgan n llufan. 

d.  Ashulli ₋ashullu ₋ashulla 

         Awal-agi yettemgarrad si temnaḍt ɣer tayeḍ, llan wid i d-as₋yeqqaren ashulli, wiyaḍ 

qqaren-as ashullu wiyaḍ semman-as ashulla. Maca anamek-ines yiwen mmalen-d akk ccnawi 

n uzuzen i beddun s sin wawalen-agi: ullah ullah 

              

Ullah ullah 

Ers₋d ers₋d a naddam 

Mmi ad yesɛu lxeddam 

Ad yessusum ad yeggan 

S lfeḍl n baba igenwan. 

III.1.2. Amek yettili uzuzen  

         Tameṭṭut taqbaylit tesԑa ugar n lecɣal n uxxam ad-ten-texdem myal ass,macci d mmi-s 

kan I tesԑa d cɣel. 

Ihi mi ara ad tebɤu ad tt-yeǧǧ ad texdem kra neɣ kra, tezuzun-it akken ad yeṭṭes,imir ad tt-

yeǧǧ ɣer ccɣel-is. 

                                                             
1DJellaoui M., Idem.p.14 
2 Ibid. p.15 
3 J.M Dallet,Dictionnaire Kabyle-Français,Ed SELLAF,Alger,1982 ,p.949. 

            Iwakken ad t-tezuzen ilaq ad t-tettel uqbel, qqaren-d belli tuttla tessishil iḍes i llufan, 

daɣen ur yettduqqus ara deg yiḍ.Ihi tayemmat iwakken ad tettel mmi-s, ilaq ad teqqim ɣer 

lqaԑa , ad teẓẓel iḍaren-is. Imir ad tessers asutel (yesԑan azal n snat n lmitrat deg teɣzi ɣef 

iḍarren-is, Ad ternu aceṭṭiḍ n tuttla neɣ ugar ma yella d ccetwa,syin akin ad ternu tabessast 

fell-asen iwakken ad tt-tezwir ɣer daxel i tqejjirin n llufan umbaԑd ad tessers fell-as mmi-is, 

aqarru-is ɣer ljiha n tfednin-is ad as- tdewwar tabessast-nni I tqejjirin-is, imir ad tdewwar 

aceṭṭiḍ ntuttla fell-as si tedmar-is alamma d tifednin-is s usutel-nni. 

 

     Mi tessuli tyemmat tuttla, ad d-tesxilef ifassen-is ɤef tedmarin n  mmi-s1syin ad d- tini: 

                                     

Tinegniwin tinerniwin 

 Mmi ad yif tizziwin. 

Neɣ ad tini: 

Tinegniwin tinerniwin 

Anect-a i yiḍ 

Anect-a i wass 

Mmi ad yesgam kull-ass 

III.1.3. Tignatin n uzuzen: 

          Asgan n llufan s tjinatin d cnawi d yiwet n twuri i yeddan ɣef tmeṭṭut di temnaṭ-agi n 

Leqbayel,d nettat i yettebdaden i llufan,tessedhuy-it s ṣṣut-is ḥninen,dɣa yettuɣal-as d 

tanumi,Yis-s ara yeggan, yis-s ara yettaf talwit2. 

         Isefra n uzuzen tettɣenni-ten kan tmeṭṭut weḥdes daxel n uxxam3,ma d llufan yezmer ad 

yili deg urebbi,di dduḥ neɣ deg  uzagur. 

 

a. Azuzen deg yirebbi 

             Mi tettel tyemmat mmi-s,ad t-id terr ɣer yirebbi-s ad as-tefk ad yeṭṭed.Mi  i yerwa ad t-

tezzuzen gar ifassen-is,taqarrut-is ɣef yiɣil-is, ad t-id tḥerz si tammast ad t-id senned ɣer 

yedmaren-is.Afus niḍen ad as-tekkat yes-s s laԑqel kan ɣef tedmarin-is,tettara gar ifassen-is4. 

 

                                                             
1 Akken i-aɣ-d-nnant temsiwal. 
2 M.DJELLAOUI,op.cit.p.16 
3 M.MAHFOUFI,op.cit,p.261. 
4 Akken I aɣ-d-nnant temsiwal. 

b. Azuzen di dduḥ: 

       Dduḥ d allal n wesgan n llufan di tmetti taqbaylit.Deg-s i  tezzuzun teyemmat llufan-is 

yettwaɛelqen ɣer ujgu alemmas s tmurar akken ad yishil i uḥerrek yeffes, zelmeḍ.Tikwal 

tayemmat tettcuddu ɣer dduḥ azareg ɣezzifen,i wakken d t-tezzuzun mebԑid; abaɛda mi ara 

teqqim ɣer terbut n wuggi; ṣṣut-is ur iḥebbes yettaweḍ srid ɣer tmezzuɣt n mmi-s yettazen-d 

fell-as naddam.1 

 

      Tettessu teyemmat lqaԑ n dduḥ n llufan s yemɣan d wayen akk yezzuǧugen, qqaren 

iwakken ad yezzuğğeg ṣṣebyan ad tennekmal  tfekka-s. 

      Tayemmat  tettagad ɣef mmi-s s waṭas, txeddem akk ayen tessen akken ad terr fell-as tiṭ . 

      Dɣa tettara di dduḥ-ines kra n yiԑeqqaren d tɤawsiwin am yezdi s ways i t-tektal tikelt 

tamezwarut, ifer n yilili, aqarmud, taseṭṭa n yinidek, lemri, lmus s wayes i as-tegzem 

timiḍ,lemlaḥ.Daɣen  tayemmat tettaǧǧa  taqerɛet n waman ɣef yidis-is;qqaren ula deg 

wawal«Aman d laman»2. 

c. Azuzen s yibibbi 

          Ma yella llufan mazal iḍul melmi ara yeṭṭes, yemma-s ur testufuy ara ad teqqim ɣur-s; 

ad t-tbib.Ma yella llufan-nni yewwi-d iman-is ad as-telli tiqejjirin-is ad t-cud s usutel; ma 

yella mazal-it d aleqqaq ad t-tesbed kan ɤef uԑrur-is . 

        Di tegnit-agi teqqar-as-d tijinatin n uzuzen,nettat tettdewwir iman-is ẓelmeḍ yeffes,neɤ 

tettawi tettara yes-s;mi t-wala yettnudum,ad t-id-tessers ad yettel ma mazalit mecṭuḥ3. 

 

III.1.4. Isental n uzuzen 

       Deg uzuzen, teyemmat tettaf iman-is, tessufuɣ-d akk ayen i tt-yerzan ama d lferḥ ama d 

lqerḥ. Ma d llufan itteḥwiǧ isefra-a am wakken itteḥwiǧ tuṭṭḍa ɣer  yemma-s.4 

       Deg yisefra n uzuzen i d-nejmeԑ, nezmer ad d-nekkes seg-sen isental igejdanen i d-

yettuɣalen s tuget;asentel amezwaru icud ɣer yiḍes d wayen i as-tessaram teyemmat i llufan-

is, wis ssin d iḥulfan i d-tettara teyemmat di tjinatin-ines, wis tlata yettawi-d ɣef wayen s 

wayeḍ ttamnen medden am Rebbi , Nbi,lmalayek,lawliya, ssaddat akked d ṣṣalḥin.5  

 
                                                             
1 M.DJELLAOUI,op.cit,p.16 
2Idem. p.16 
3 Akken i aɣ-d-nnant temsiwal 
4 NACIB Y.,Elément sur tradition orale,Ed SNED,Alger,1981,p.11 
5 DJELLAOUI M.,op.cit,p.17 

Amedya: 

 Ers-d ers-d ay iḍes 

 Mmi yebɤa ad yeṭṭes 

 Ur t-yettaɤ ur t-ibellu 

 Ala lxir deg wul-ines 

 Imeṭṭawen ara iru  

 Ad ten-run yeԑdawen-is. 

         Tettmeslay-d tyemmat deg usefru-a ɣef tiṭ n teԑdawt ɣer leqbayel,abada ɣef teyemmat 

yesԑan ugar n urrac;imi zik axxam yesԑan aṭas n yirgazen ,d win i d axxam amerkanti, maci d 

idrimen i d sԑaya. Acku timerna n uqcic s-yes i tessejhad twacult rref-is akken ad d- uɣalent 

wallen n waԑdaw deg yirgazen i tekseb twacult; ɣef waya  i tettmenni teyemmat ayen yelhan  i 

mmi-s, ma d ayen n diri tettmenni-as-t i waԑdaw-is.       

     Isefra i d- yettawin ɣef yiḍes tuget deg-sen beddun s tenfaliyin-a: 

Ers-d ers-d a yiḍes 

 Ers-d ars-s a naddam 

A yiḍes yezzuzunen 

 Zuzn-it zuzen-it a yiḍes 

 Zuzn-it zuzen-it a naddam 

        Deg yisental n uzuzen, maci d iḍes kan i wumi tessawal tyemmat, lamaɛna tettmenni-yas 

ula d ṣṣeḥa i mmi-s1; Tettԑenni ɣer Rebbi d lmalayek ad ḥarben fell-as,ad t-id-reẓqen s wayen 

akk yelhan, ad sbiԑden fell-as lada d lebla d yir tiṭ, ad yerbeḥ ad yuɣal d bab n cci d ccan, aya-

agi yettban-d s tenfaliyin i ssexdamen deg isefra-agi n uzuzen. «Ad yesԑu lxeddam» 

Amedya: 

                        1- Ers-d a naddam,mmi ad yesԑu lxeddam 

                       Ad yessussum ad yeggan,lfeḍl bab igenwan 

 2-Ers-d rs-d a yiḍes ,mmi yebɣa ad yeṭṭas . 

 Almalaykat a tihbibin , yamt-d ar da ɣur-as . 

 3-A naddam keč d imḥini , rs-d I mmi ɣef timi. 

 Ad yeggan ad yettnerni. 

 

                                                             
1 NACIB Y.,op.cit,p.11 



Aḥric wis kraḍ                                    Azuzen, aserqes d yisefra-nniḍen            
 

 
31 

         Udem adeyani yettban-d nezzeh deg yisefra n uzuzen.Rebbi d Nbi, lawliyya d 

ṣṣalḥin,lmalayek d iԑessasen ttilin d imԑiwan i teyemmat di ttrebga n ugrud d nutni i d icfԑen-

is mkul mi ara teḥres tegnit fell-as, tettԑeni ɣur-sen, tessawal-asen.1Mi ara tettawi tijinatin n 

uzuzen tettader-d aṭas isem n Rebbi, tettweḥḥid i lqedra-s tettraǧu ṛṛeḥma s  ɣur-s tessaram ad 

d- yeqbel ddaԑwat-ines. 

Amedya: 

                                           A sidi Rebbi sidi 

                                           A win wer trebba yemma-s 

                                           Yebnan tamurt bla isulas 

                                           D lxir-ik ay nettraǧu 

                                           A win i iferẓen iḍ d wass. 

        Lmalayek ttwabdarent-d s tugget deg wamud n yisefra n uzuzen,acku d nutenti iɤer 

tessaram tyemmat ad d-awint talwit d gemmu d liser i mmi-s; d nitenti i d timɛiwan-ines di 

tegnatin n ttrebga.2                       

Amedya : 

Hulla hulla 

A lmalaykat awimt-iyi-d talaba 

Ansi ara tt-id-nawimt 

Si yemma Guraya 

Ad tt-id-tawimt i memmi 

Akken ad yaf lehna 

          « Akken tettamen tyemmat s Rebbi d yeḥbiben-is (Nbi d lmalayek),Tettamen daɣen s 

yeqriben-is am lawliya d ṣṣalḥin akked ssadat d yiɛesasen ,tettamen s lqedra d lberhan sɛan, 

tettaɛenni ɣur-sen imi d nutni i d-iqriben ɣer Rebbi…»3 

 

                                                             
1 M.DJELLAOU ,op.ci.p.18. 
2 Ibid,p.19 
3Idem,p.19 

Amedya: 

A yemma Xliğa tafruxt 

Izegren lebḥer wer tris 

Tazallit deg Ɛarafa 

Lembat tensa-d s arraw-is 

ɣur-k Rebbi deg laɛnaya-ak 

Efk-as ssaɛd amin-is 

          Iswi ameqqran n tyemmat mi ara tezuzen mmi-s d asishel n trusi n yiḍes fell-as . iḍes 

ara tezuzen tyemmat n llufan yeččur d asirem. Maɛna mačči d wagi i d iswi-yis kan deg 

uzuzen. Maca tessawaḍ izen anda nniḍen abaɛda i tid yettasmen seg-s am temɣart akked 

tnuḍin ,ladɣa ma tesɛa arrac, nutenti sɛant kan tiqcicin , ihi tyemmat  tettarra-yasent s tarrayt 

tarusridt; s yisefra n lemɛun anda d-teqqar: 

Amedya: 

A yemma ṭṭseɣ deg uzal 

D tizizwit iyi-d-yessakin 

                                                      Nniɣ-as keččini a mmi 

                                                    A bu tlata teḥzamin 

                                                    A wlidi ḥader iman-ik 

                Tenɣiḍ akk medden s tismin 

                                                   Tajmilt fkiɣ-tt i Rebbi 

        Rtaḥeɣ i leqlub n tnuḍin 

           Tayemmat ,ɣas ma yeṭṭes llufan ,tettkemmil tijinatin-ines tesenɣal-d    yis-sent ayen 

yessexzen wul d iɣeblan , d wayen akk yes ɣubnen lxaṭer-is. 

Amedya:  

Yettru wul yettbeḥlellis 

A bu ɛemran ɣef mmi-s 

Yemmut ur d-yeǧǧi lemtel-is 

Anwa ara rren deg umkan-is 

Yettru wul dduklent-as 

La yettrefrif ɛerqent-as 

Ɣef temẓi ur d-tettneqlab 

Teqqur ur d-teǧǧi ixulaf 

hula,hula,hula. 

             Tamsalt n ttar d yiwet ger temsal i mucaɛen ɣer leqbayel . win i ixedmen kra i wayaḍ 

ad as-tyerr netta neɣ arraw-is. 

Amedya:   

Aɛdaw n baba-k tesneḍ-t 

Luḍa ,err-as-tt d asawen. 

 

III.1.4.1. Lḥif  d wayen ičuden ɣer tudert-is deg tmetti  

         Isefra n uzuzen d isefra yeččuren d leḥzen ,ẓẓay lḥan- nsen (aniya).d laḥzen ɣef wayen 

id as yeḍran I tin yezzuzunen llufan-nni, ama d lḥif , afrayen naɣ lmarta n ddunit ,tettawi-d 

ɣef daɣen ɣef azhar d lmaktub . 

      Amur ameqqran deg yisefra n uzzuzen ttawin-d ɣef lḥif  imi tameṭṭut tettwali belli tenḥaf 

aṭas seg yal tama .dɣa teččabi iman-is ɣer wayen akk yuɣalen deg  ṭṭerf ɣer wayen akk 

maḥquren , amedya mi ara tini : 

1- Aqli am igidar amerẓu 

I tyuɣen deg wafriwen 

Atmaten-is ufgen ɛellan 

netta yettawi lewhi s wallen. 

2- I teḍra yidi a yemma 

Am uzgar qeddmen s aɛric 

I ḍaren-is urzen s wumrar 

Allen-is ttnadint amɛic. 

         Deg isefra agi tessemres kra n tanfaliyin anda tcuba iman-is ɣer igidar amerzu , azgar 

qeddmen s aɛric ,tcuba iman-is ula ɣer umaḥbus deg umedya agi: 

Aqli am umaḥbus 

Ṭṭir mu cudden afriwen 

Atmaten-is ufgen ɛellan 

Netta d amejruḥ yuḍan. 

 Tameṭṭut  mi ara d- teḥaku ɣef yiman-is naɣ ɣef wayen I tt-yuɣen s yimeṭṭi tettcebi 

iman-is ger tihala n tegnawt amedya: 

Ata wul-iw a yemma 

Am signa deg marḍilen 

A yemma maṛa d iṭij 

Maṛa d lehwa I d-yekkaten 

Iwɛar yeḥwaj lewliya 

Mi greɣ ifadden kawen. 

Dɣa ayen akk I tettidir  yeǧǧat ad tesḥis d akken alukan ad as-teḥku iwaẓru ad iceqaq 

,neɣ lɛabd amenḥus ad as-yeffek lḥad ,neɣ iwrumi ad iḥas s-yis yettban-d waya deg umedya 

agi: 

Ma ḥkiɣ-as I weẓru ,ad iceqqaq 

Ma ḥkiɣ-as I wrumi ,ad  ixerraq 

Ma ḥkiɣ-as I lɛebd amenḥus 

yenna deg-m I yella lḥaq. 

Tettawi-d daɣen isefra ɣef wayen tettidir deg wexxam-is aladɣa ma tesɛa     uguren d 

yiɛagalen n twacult (tawacult n wargaz-is, tamɣart, tinuḍin, tilewsatin…).deg umedya agi 

tettcebi tamɣart-is ɣer ttaryel dɣa teqqar-d: 

A yemma taɛzizt-iw yemma 

Nek yesɛan ttaryel 

Mi d-ffeɣ tebda taḍsa 

Mi d-kcem tebda axemmel 

I telhiḍ a yul-iw, si zik I k-nniɣ rwel. 

Am akken id tettawi daɣen ɣef yir zher id as-d-isahen ,d yerr argaz I tuɣ . 

Tgga-yas ccan d wazal yarna ur tɛedda wara .ula d tamɣart tenkar leḥsan id as-texdem .daya 

id yessebgan umedya agi: 

Ufiɣ akurfa nujiban 

Deg wennar ḥed wer tyaɛni 

Yemma-s greɣ-as iribi 

Ṣewṣelaɣ-t tizi lɛali. 

Tettawi-d daɣen ma yella tuɣ win ur bɣin imawlan-is ,tezwej d win tebɣa nettat yarna 

yefɣ-d d yir netta. 

Amedya: 

Yemma taɛzizt-iw yemma 

Nekk I tt-yettsuḍun ziɣ tensa 

I nekk yeṭṭammaɛen rrbeḥ 

Deg win ur terḍi yemma. 

 Deg usefru nniḍin, yettban-d amek imawlan ttḥettimen ɣef  tmeṭṭut ad taɣ win ur tebɣi 

teqqar-as: 

Ay ul-iw amuḍin 

A win yuḍnen mebɣir lehlak 

Ayen tebɣiḍ ugint lwaldin 

Ma d ṭṭebba ur ufin dwa-k. 

Tesḥisif  ɣef watmaten-is ur narzi ara fell-as .ma d yemma-s d baba-s muten ɣes tebɣa 

ad terzu fell-asen ulac ula ḥed dɣa tiwi-d asefur agi; 

Ay ul-iw nhed nhed 

Mi newweḍ ɣer tewwurt nbed 

Ma d baba d yemma ula ḥed 

Ma d tagmat llah lḍid . 

Tettawi-d daɣen lefraq ɣef yimmawlan .imi d akken nezra tamettut mi ara tezwej t-

ttaǧǧa imawlan-is ,dɣa akken yebɣu tili deg wuxxam nni lamaɛna tettḥasa s yiman-is  d 

taɣribt. Dɣa ɣef waya tettcabit tmeṭṭut ɣer lɣerba . la tettcedhi imawlan-is,ala dɣa yemma-s. 

Amedya: 

A yemma urgaɣ target 

Ḥkiɣ-t I ṭelba yettru 

A yemma ɣilaɣ d lmut 



Aḥric wis kraḍ                                    Azuzen, aserqes d yisefra-nniḍen            
 

 
37 

I d-yusan ad iyi tesɛu 

A yemma ziɣ d lɣurba i-yuran deg yixef-inu. 

Deg umedya agi wis sin teskan-d amek tettcedḥi tmeṭṭut yemma-s,tbeqqu ad as-teḥku 

ɣef wayen akk I tt-yerzan. 

A yemma yettru wul-iw 

Yettru amzun di t-uwtaɣ 

Lukan d lqut I yebɣa 

Ayen yebɣa as-t-id-niwlaɣ 

Imi d taɛzizt n yemma 

Ula ansi as-tt-id-ssawḍaɣ 

Yemma taɛzizt-iw yemma 

Lhedra n medden tewɛer 

Yemma taɛziztiw yemma 

Aql-iyi beddaɣ am umeṣmar. 

 Llan isefra anda tameṭṭut tḥeddar I yiman-is tettṣebir iman-is,tnehu-t ɣer wayen yelhan 

,s wetbaɛ n webrid a Rebbi ma d win I s-ixedmen ccer ur tettɛanad ara yella Rebbi ad as-yerr 

ttar teqqar-as: 

Nniɣ-ak ayyul-inu 

Ḥdaq ili d aḥeṛṛi 

Ur ttɛanad imḍari 

Ma d Rebbi lexbar yewwḍ-it 

Anta lǧiḥa I deg ur nelli 

Ah ya Rṣul 

Mi k-id ḍekreɣ ad yefreḥ wul. 

         Mi twala tyemmat llufan yeṭṭes  ad t-tessers daxel n dduḥ ,ad as-tini : 

A sidna Nuḥ ,ḥareb ɣef rruḥ 

A sidna naddam, ḥareb ɣef bnadem. 

         Isefra n uzuzen yis-sen i tesedhay tyemmat mmi-s akken ad yeṭṭes, d tagnit deg d-teqqar 

akk ayen i tt-yerzan d wayen akk s wayes tettamen. 

 Azuzen d ttrebga d uwellah,daɣen d rraḥa i tnefsit n llufan di temzi , qqarent-tt-id s ccna 

ẓẓayen i llufan.1 

          Tikwal tayemmat ɣas ma yeṭṭes llufan, tettkemmil tijinatin-ines, tessenɣal-d yis-sent 

ayen akk yessexzen wul n yiɣeblan, d wayen akk yessluɣen lxaṭer-is2 

          ɣer tama n isefra n uzuzen ,llan wid userqes xedmen mi ara a d-yekker llufan si tguni. 

 

 

 

 

 

 

 

 

 

 

 

 

                                                             
1 SALHI M. A.,Poésie tira trationnelle feminine de Kabylie,Ed ENAG,Alger,2011,p.10 
2 DJellaoui M.,Tiwsatin timensayin n tmedyazt taqbaylit,HCA,2007.p.14 

III.2. Aserqes  

            Akken i d-tettawi tyemmat isefra akken ad tesdhu mmi-s ad yeṭṭes di tnafa yelhan i d-

tettawi isefra n userqes akken ad t-id-tesaki, ad turar yid-s. Deg wamud-a ad nerr ɣef 

yesteqsiyen-a : 

 Dacu i d aserqes ? 

 Dacu-tent tegnatin-is d twuriwin-is ? 

 Dacu i d-isental i ɣef  d-tettawi tyemmat ama I waqcic neɣ taqcict ? 

III.2.1. Tabadut n userqes 

              Aserqes ɣef akken i t-id-yura Dallet 1 yekka-d seg wawal n taɛrabt «erqes» i d-

yemmalen cḍaḥ ; neggez ,erqiqes.  

Aserqes d asengez n llufan ɣer yigenni ad yuɣal ɣer yifassen n tyemmat. 

              Ɣer F.AIT FERROUKH2 ,aserqes d aḍris n uɣenni, tḥetteb-it tyemmat d urar akked 

mmi-s .Llan  aṭas n wawalen s teqbaylit i d-yemmalen aserqes ger-asen : 

cteddu (imceddalen). aserqes, asǧelleb, ttuba (at-ɛisi) sttuh ;aserqes, asǧelleb. Ɣef akken i d-

yura M.MAHFOUFI3sexdamen–ten deg inumak nniḍen, ma yella d asttutteh sexdamen-t kan 

mi ara tturaren d llufan . 

               Leɣna n useqres d leɣna n usaki, yemgarrad ɣef leɣna n uzzuzen yesganen4 tettawi-

ten-id tyemmat akken ad tsedhu mmi-s ad t-tesḍes, tettaǧǧa-t ad yeddu d wanya n userqes ,ad 

yetthuzu iman-is . 

                 Deg unadi- nteɣ deg wannar, ttwabedren-aɣ-d kraḍ n yismawen (Acteddu,Asǧelleb, 

Asettuh), anda i ten-id-nufa deg yisefra, am wakken ara aɣ-d-iban wanect-a seg yimedyaten 

ara d-nefk: 

         

 

 
                                                             
1J. M.Dallet,Dictionnaire kabyle-français,Ed Selaf ,paris ,1982,p732. 
2 AIT.FERROUKH F.,Le chant Kabyle et ses genres,in Encyclopédie bérbère n°12,Ed Edissud,1993,pp 287-288.  
3MAHFOUFI M.,Le répertoire musical d’un village bérbère d’Algérie (Kabyle),thése de doctorat,ethno-
musicologie,université de paris x,1992,pp 287-288.  
4 VIROLLE M.,Chant à sauter pour tout-petits en kabylie,in Littérature orale arabo-bérbère,1995 ,p 03. 

Acteddu:             

Cteddu, cteddu leḥmer 

Mmi d agazi n ttmer 

Yewwi-t ugellid ɣer ṣṣfar 

Ṣbaḥ zik ad yes-s yefḍer. 

  Asǧelleb:           

Ad neǧelleb tiǧellibin 

Am wuccen ɣer tebḥirin 

Ad nekkes tiqlalacin 

I yemma ad tečč tibraryin 

Ad aɣ-d-tefk  tiɛuɛucin . 

D aɣen llan wid ibeddun s wawal: «Atayen,atayen » 

         Amedya :      

Atayen,atayen 

Atayen a yejeggu alemmas 

A Rebbi ɛziz ḥareb fell-as 

Teǧǧeḍ memmi i yemma-s 

Ad yimɣur yexdem fell-as 

Ad d-yessis lerbaḥ aṭas. 

 

 

 

        Asettuhu:    

Ssuh, ssuhiy 

Mmi d lfakya 

Lfakya d yirden 

Neɣ d udi i imellulen 

Neɣ d iṭij ɣef  lkeɛba 

Neɣ d tiɛumam n ṭṭelba 

Ma d mmi dima yella. 

Kemmel-as a llah mulana 

Win yedɛan s lxir yesla-d 

              Гas akken mgaraden wawalen-agi n useṛqes, maca lemɛani-nsen zdin, mmalen-d 

assaɣ yellan ger tyemmat d mmi-s deg wannar n turart d usedhu1  

III.2.2. Tignatin d twuriwin n userqes  

III.2.2.1. Tignatin n userqes 

 Melmi i serqasen:  

           Mi ara d-yekker llufan si tguni, ad as-tefsi yemma-s tuttla, ad  as-tessired , ad t-teǧǧ ad 

yurar cwiṭ waḥdes. S yin akkin ad tsewjed tagnit n userqes, anda ara trebbeɛ ɣer lqaɛa neɣ d 

teẓẓel iḍaren-is s ssin yifassen-is ad teṭṭef llufan s lemḥadra akken ara t-id-qabel, imir-n ad 

tebdu deg ucteddu d userqes, tiqejjirin n llufan ad d-ttrusunt s telwaɣ d lxeffa s ufella n   

tgecrar-is2.  

 Melmi beddun aserqes 

           « Ɣef melmi i tbeddu turart n userqes d milmi i tkeffu di tudert n ugrud ,ulac yiwet si 

tidma nesteqsa i yesɛan ttbut di temsalt-agi, myal yiwet amek i d-teqqar.Llant tid d-yennan 

                                                             
1 DJELLAOUI M.,Tiwsatin timensayin n tmedyazt taqbaylit,Ed HCA,2007,p 25. 
2 SALHI M. A., «Poésie féminine et poétique kabyle »,dant actes de coloque internationale « des femmes et 
textes dans l’espace maghribin »,Constantine,21-22-23 mai2000.expresion :revue du departement des langue de 
l’université de Constantine,2001,p 211.     

aserqes n llufan i beddu mi ara yekkes tuttla , qeɛden yiɣsan-is. Tiyaḍ qqarent acteddu n llufan 

ibeddu mi ara kfun wussan n nnfas ɣef tmeṭṭut (rebɛin yum), alamma yebda tiɣimit»1. 

              Ɣef akken i d-aɣ-d-nnant tid nesteqsa tayemmat tbeddu aserqes n llufan-is seg wass 

wis-tlata neɣ wis rebɛa mi i d-as-tessared akk i mmi-s ad tessared i tikelt tamenzut ad t-

teserqes,anda ara t-id-terfed s ddaw n tɣerḍin-is,imir-n ad t-tsenned ɣer tayet-is, yiwen ufus s 

ddaw n teɣruḍt-is, wayeḍ s ddaw n tqejjirin-is ad t-tesbed,mi ara twali yettetekki ɣef   

tgerzatin-is, yebɣa ad ibedd, ad t-tesbedd azal n snat n ddqayaq,«Akka alamma yesɛa ayyur 

deg leɛmer-is,imir-n tezmer ad t-teserqes, dacu ma yella llufan-nni iqaɛɛed iman-is»2. 

               Akken i d-yenna M.A.SALHI 3  ɣef temsalt-a: «Aserqes yettili-d mi ara tetturar 

tyemmat d llufan-is.Deg yeḍrisen n tmedyazt n ṣṣenf-a yettban-d belli isewi d asnerni n ugrud 

s lɛejlan akken ad yegmu s tfekka yennekmalen d tnefsit iwenɛen». 

 Amek i serqasen 

           Aserqes ɣef akken i t-id-tura M.VIROLLE4 yebḍa ɣef tlata, ilmend n yisefra akked 

amek tetteṭṭef llufan : 

 Ad teṭṭef llufan tinnegnit ger yifassen-is, yiwen ufus s ddaw tuyat-is, wayeḍ s 

ddaw tammast-is, s laɛqel kan, tetteddu akked wanya n yisefra n userqes.Ma d afus-nni 

nniḍen ad t-teǧǧ kan s ddaw n tayet-is. Ɣer tagara n wurar-a, ad t-tɛelli s igenni, ad t-id-

terr ɣer yifassen-is. 

 Ad tekref tmeṭṭut iḍaren-is, ad tesbedd llufan deg irebbi-s ad t-teṭṭef s ddaw 

tɣerḍin-is, isefra i as-d-teqqar xfifit tseḍfar-asen tiyita s ufus ayeffus. 

 Ad teṭṭef llufan am akken i t-teṭṭef di ṣṣenf-a wis-sin, acu kan ṣṣenf-a tameṭṭut 

tetteḥwiǧi tazmert imi ad treffed, tesrusu llufan ger igenni d yifassen-is. 

     Ɣer  yiwaquren, tameṭṭut tessaxdam ṣṣenf wis-sin d  wis-tlata s tuget, ma d ṣṣenf 

amenzu ur ssaxdament ara s waṭas. Dacu tameṭṭut tfarren s waṭas ṣṣenf wis-sin anda i t-

tetteṭṭef s ddaw n tɣerḍin-is ad t-tessalay, tessadar-it, d aɣen tessixfif isefra i d-as-teqqar. 

 

 

                                                             
1 DJELLAOUI M.,Tiwsatin timensayin n tmedyazt taqbaylit,Ed HCA,2007,p 26. 
2Akken i d-aɣ-d-nnant temsiwal.  
3 SALHI M.A.,Op cit,p 211. 
4 VIROLLE M.,Op  cit,pp 6-13. 

       Amedya: 

Atayen atayen 

Atayen a yigenni 

Ṭṭef-it-in awer i d-yeɣli 

Fekk-as tizewɣa d tmelli 

Ad yimɣur yexdem felli 

III.2.2.2. Tiwuriwin n userqes   

            Tiwuriwin n userqes ɣef akken i d-yenna  M.DJELLAOUI 1; anda i tent-id- yessegzel 

deg kra n tneqqiḍin-a ara d-nebder: 

 «Aserqes d turart s ccnawi d yisefra, iswi-ines d asaki  d usṭurrec n llufan , mačči am 

uzuzen d asgan i t-yesganay 

 Qqarent iwakken ad yegmu llufan s lqedd yennekmalen. 

 Asejhed n wassaɣ ger tyemmat d llufan, abeɛda deg yiḥulfan. 

 Asṭurrec n llufan, iwakken ad ifaq s lɛejlan s tfekka-s.  

 Aserqes yettarra llufan d ccaṭer. 

 Turart n userqes d tagnit n lferḥ i d-yettlalen deg wul n tyemmat d tnefsit n llufan. 

 Tikwal tagnit n userqes tettili i lmend n teɛdawin d sut tesmin, am tnuḍt d tlewsatin. 

 Turart-a tenfeɛ aṭas agrud, acku yis-s i yettnerni wallaɣ-ines, tgemmu akken iwata 

tnefsit-is. 

 Tikwal iswi n tyemmat seg turart-a, d aseɛyu n ugrud, iwakken ad yishil fell-as yiḍes.  

 

 

 

 

 

                                                             
1 DJELLAOUI M.,op.cit,p.27. 

III.2.3. Isental n yisefra n userqes   

III.2.3.1. Acekker  

            Mi ara tserqas tmeṭṭut llufan-is, tettnaji akk ɣer wayen yelhan.Llan yisefra i d-

yettbeyyinen amgired yellan ger userqes n teqcict d userqes n uqcic, dacu llan wiyyaḍ akken i 

serqasen taqcict i serqasen aqcic. 

a. Acekkar n weqcic: 

           Talalit n weqcic; d lferḥ n tyemmat mi ara yernu ɣur-s weqcic ur yesɛi ara tamtilt, imi 

d netta ara s-iḍemnen amekkan-is, d netta ara s-d-yawin atas n lfuruḥ1.s-yis daɣen ara tidir di 

talwit d lahna deg wexxam-is. 

Amedya:               

Farḥ-I yuger lfarḥat 

A mmi d keč I d-yerran a ṛṛuḥ 

Wanag ad ijaḥ iṛuḥ 

Ad yezgar I lebḥer iruḥ 

Wi yeddren tidireḍ a ṛṛuḥ 

Ad tifrir tagut ad truḥ. 

                 Tayemmat tettmetil mmi-s ama d aqcic neɣ d taqcict ɣer waṭas n yismawen icebḥen 

d wayen akk yettzeǧǧugen am: Lfakiya, Iṭij, ayyur, taḥbult n yirden, agazi n ttmar, …atg. 

  Amedya amenzu:    

Nniɣ i kečč a mmi 

A taḥbult n yirden mi tnur 

A yemma-s xdem-as leḥsan 

I mmi-m ad am-yimɣur. 

 

                                                             
1 H.GENEVOIS,la famille, FDB,Fort natoinal, 1962, p20.  

Amedya wis sin: 

 
Cteddu  cteddu leḥmar 

Mmi d agazi n ttmar 

Ad ijuǧǧug ad I temmer 

Am wayyur deg leɛwacar. 

 

Amedya wis kraḍ: 

 
Ssuh   ssuhiya 

Mmi d lfakya 

Lfakya d yirden 

Neɣ d uḍi mellulen 

Neɣ d itij ɣef lkaɛba 

Neɣ d tiɛumam n ṭṭelba 

Ma d mmi dina yella 

Kemmel-as a llah mulana 

Win yedɛan s lxir yesla. 

    Azal d lɛeza I yesɛa weqcic di tmetti I yeǧǧan tayemmat ad tesefray fell-as, dɣa 

tesalay deg ccan-is tettcekkir-it, tettcebiḥ-it ɣer wayen akk yelhan, d wayen yesɛan azal am: 

leḥrir, ddheb , asalas ajgu,igenni…atg. 

Amedya amenzu: 

A tayen a yigenni 

Ṭṭef-it-in awer d-yaɣli 

Fekk-as tizewɣa d tmelli 

Ad yimɣur yaxdem fell-i. 

Amedya wis sin: 

Cteddu   cteddu i hayen 

A mmi d ddheb ɣlayen 

D lfeṭṭa wten wudayen 

Xedmen-ten-id d ixelxalen 

Gemmadi ɣer irumyen 

Iḍelli di letnayen 

Xedmen-tt-id ur ndimen. 

Tettcebih-it daɣen ɣer yiɣersiwen icebḥen am: ufrik, aɣilas…atg. 

Amedya amenzu:       

A lxir-iw yuli wass 

Mmi yewweḍ-d d aɣilas 

Iǧuǧǧug, am yiḍ,am wass 

A Ṛebbi ḥareb fell-as. 

 

Amedya wis sin: 

Huf    huf 

Taksumt-ik d timqelfeḍt am tin umaɛluf 

Iɣes-inek d aḥbayli a mmi yeččur d biṭṭuf 

Ufrik-inek d abaḥbaḥ ay ucbiḥ n asuf. 

b. Acekkar n teqcict 

       Taqcict di tmetti taqbaylit ur tesɛi ara azal am weqcic seg wass n tlalit-is.atas ur n-
beqqu ara ad s-sɛun taqcict abaɛda  ma tela d tamenzut,tuget beqqun tadist tamenzut ad teli d 
aqcic,ma yella d taqcict I d-tesɛa akken iɣ-d-nnan-t kra n temsiwal; taqcict ttmenint kkan ma 
yella tayemmat ur tesɛi ara darya neɣ tɛaṭal ur d-turu  ara.ad as-tini nchallah ad asɛuɣ ɣas d 
taqcict.akken id-aɣ-d-nnan-t daɣen taqcict tettili d ttbut belli tayemmat tettaru. 

        Гas akken ur beqqun ara talalit n teqcict , lamaɛna ɣef akken I d-begnen kra n yisefra 
seg wamud I d-nejmaɛ tayemmat mi ara t-serqas yellis t-feraḥ s yis, tettcekir-itt , tettcebih-itt 

ɣer wayen akk yelḥan icebḥen d wayen ɣlayen amedya ɣer wayyur, tiziri, udem 
yiraqqen,tasekkurt, taxeddact ibawen, taremmant…atg. 

Amedya amenzu:     

Kemmini a yelli 

A taṛemmant lqaṛes 

Ay zeggaɣeḍ melluleḍ 

Tecbiḍ ajajiḥ n tmest 

Yemma-m tettwaɛjab 

Baba-m d lqayed n Tunes. 

Amedya wis sin : 

Nniɣ-am kem a yelli 

Ay ayyur n lɛid tameqṛant 

Issaɣen tiziri deg yiḍ 

Ilaq a nizwiɣ ,nimlul 

A yelli imi d kem-telliḍ. 

Amedya wis kraḍ: 

A yelli a yelli 

A tafeqqust n tebḥirt 

Asmi tluleḍ baba-m yebra-d I tenyirt 

Igul di yemma-m ur s-d-yewwi tanfiqt. 

Amedya wis ukuz: 

Yelli a yelli 

A taxeddact uzanzu 

Asmi tlluleḍ ,yers-d lxiq d uɣunzu 

Tura mi meqreḍ 

Carḍen adrem d usaku. 

III.2.3.2. Timetti d usirem  

    Isefra id tettawi tyemmat mi ara tectedday mmi-s ccuden aṭas ɣer tmetti d laɛwayed-is, 
tettawi-d daɣen amek tettqabal tmetti talalit n waqcic d tin n teqcict. 

    Tameṭṭut mi ara tserqes tettbeggin-d leḥnana-s d iḥulfan-is teqqar-d akk ayen id as-
tettmeni d wayen id as-tesaram ɣer zdat I mmi-s1.  

III.2.3.3. Talalit  

  Azal n waqcic deg tmetti iyeǧǧan tawacult  testerḥibe aṭas s tlalit-is.aladɣa  

yemma-s. 

 amedya amenzu: 

Nniɣ-ak kečč a mmi 

Tagazit n wafrara 

A mmi asmi i d-tluleḍ 

Tafat tban-d di lḥara 

Yemma-k d baba-k ferḥen 

Iɛdawen ur bɣin ara. 

 

Amedya wis sin: 

A lxir-iw tagut tufrar 

Iṭij yuɣ-d isumman 

S lferḥ ara k-geɣ a yurar 

Sɛiɣ ukud a nurar. 

   

  Llan daɣen kra n yisefra deg wamud agi nntaɣ tayemmat tḥekku-yas I yelli-s ɣef 
wasmi d-lul, d wamek I tent-qublent di snat (am yelli-s am yemma-s ). 

 

 

 

                                                             
1 DJELLAOUI M.,ataswir aciɛri ɛinda Lunis Ayt Mangellat :bayna aṭurat wa ataǧdid(L’image poétique chez 
Lounis Ait Menguellat :entre tradition et modernité).Mémoire de magister,Université de Tizi ouzou,1999,p 83.  

Amedya: 

A yelli a yelli 

Am udem iṛeqqen 

Asmi tluleḍ lehl-im akk xaqqen 

Gulen deg yemmam ur as-d-nfiqqen 

Tura mi meqreḍ ,carḍen adrim d urawen. 

III.2.3.4. Laɛwayed   

       Tameṭṭut tesaram d lebda mmi-s neɣ yelli-s ad ḍfer laɛwayed n tmetti,dɣa mi ara tent-
serqas tettawi-d ɣef waya: 

a. Aqcic 

   Tayemmat tesaram-as I waqcic ad yuɣal d argaz afaḥli,ad yesɣu azal deg tmetti ,ad 
yerfed imawlan-is d yesetma-s…atg. 

    Imedyaten: 

 Ad yesɛu azal deg tmetti: 
 

Гer lezzayer ad ten-tezwireḍ 
D akersi d ar t-teṭṭfeḍ 
D tizya-k ar ten-tifeḍ. 
 

 Ad yerfed imawlan-is d yesetma-s: 
   

     a-           A atayen a yasalas 

A Ṛebbi tḥarbeḍ  fell-s 

Ḥerzi mmi-s I yemma-s 

Ad yimɣur yexdem fell-as 

A d-yawi lerbaḥ aṭas 

Ṛebbi sselhu tawenza-s. 

b-           Kečč a mmi 

D izem aɣilas 

D  tarakna ara dlent tulas.   

 Tirrugza: 

             Tirrugza d yiwen wawal yesɛan azal d alqayan di tmetti taqbaylit  win yesɛan irgazen 

deg uxxam ur yettaggad ara ayen ara t-id-magren azekka. Akken id-yenna M.DJELLAOUI:   

«Tirrugza d udem seg wudmawen n yiseɣ deg wazalen n tmetti taqbaylit. Amdan ur yettili d 

argaz yennekmalen ḥacama yelmed akk lemɛani i ɣef yettureṣṣa wawal-a di lmizan n wazalen 

n tmetti »1.tayemmat teseram ad yaweḍ mmi-s wa d-yesɛu ɣer wazal agi. 

 Laṣel d tnaṣlit: 

           Timetti taqbaylit tesseḥbibir aṭas ɣef laṣel d tnaṣlit anda i tselmad tyemmat taqbaylit i 

arraw-is segmi ara ilin d llufanat. Tesɛa sin wawalen i tessaxdam iwakken ad sebgen aya: 

«Xic, Ha (hemma) », ihi dderya yessefk fell-asen ad ḍefren abrid i  aɣ-d-ǧǧan lejdud. 

           «Abrid n ttrebga ɣezzif akken ɣezzif ubrid n tnaṣlit, tayemmat tessaram, tettɛenni ɣer 

yal lqeḍùra yellan iwakken mmi-s ur ixeḍḍu ara i ubrid-a yessufuɣen»2. 

Amedya 

A lxiṛ-iw lhem yaɛya 

Mmi iwweḍ-d ameksa 

Ḥerz-iyi-t a bab n l quḍra 

Yis-s teǧǧuǧeg lḥaṛa. 

            Tayemmat txeddem i tezmer akken ad trebbi mmi-s, ɣef laṣel n twacult-is yeṭṭfen di 

nnif d lḥerma i yesɛan azal d ameqran di tmetti taqbaylit3. 

 Zwaǧ 

         Tayemmat tetteg aɣilif deg wul-is i mmi-s seg wasmi ara yili d llufan alama meqqer, 

abaɛda tamsalt n zzwaǧ-is, tesɛa azal d ameqran ɣur-s, ayagi yettban-d deg yisefra n userqes 

anda i tettweɛɛi fell-as tyemmat arraw-is, ama d aqcic ama d taqcict. 

 

 

                                                             
1 DJELLOUI M.,Tiwsatin timensayin n tmedyazt taqbaylit,Ed,HCA,2007,p.34. 
2Idem. 
3 Ibid,p 35. 

a. Aqcic 

            Aqcic tettmenni ad t-twali d argaz s waxxam-is d tmeṭṭut-is, tin ara yilin d yelli-s n 

laṣel, d tuzyint, d tuḥrict.Xas ma tikwal yezmer i snat ad as-ɛemrent axxam1. 

 

            Ad as-teqqar:         

A lferḥ-iw deg-s lferḥat 

Yuli wass tban tafat 

Fɣeɣ s afrag n rreḥlat 

Mmi budɣ-as snat 

Zwaǧ seg lḥurat 

b. Taqcict: 

           Ma yella d zwaǧ n teqcict, tettwali-t tyemmat yemgarad d win n uqcic.  Acku 

“ixxamen n medden ma ur nɣin ad sḍaɛfen”, ihi ilaq ɣef imawlan-is ad as-xtiren axxam n laṣel 

anda ara taf lehna d leɣna2. 

           Tayemmat deg  yeḍrisen n userqes temmal-as i yelli-s amek i d-qublen at uxxam 

talalit-is s leḥzen d uɣilif, ma d asmi i tuɣal meqret tbeddel tmuɣli-nni, dɣa teqqar-as:  

                   a-   Lalla  lalla 

                         Ɛin lɛedriya  

                         Sliɣ i baba-m  

                         Mi i yettgalla 

                         Ad am-d-yawi taklit 

                         Ulamma s meyya. 

 

                                                             
1Ibid,p 6. 
2Ibid, p.37. 



Aḥric wis kraḍ                                    Azuzen, aserqes d yisefra-nniḍen            
 

 
52 

                      b-   A yelli a yelli 

Am udem ireqqen 

Asmi tluleḍ lehl-im akk xaqqen 

Gulen deg yemmam ur as-d-nfiqqen 

Tura mi meqreḍ ,carḍen adrim d urawen. 

  Tayemmat tsaram-as I yelli-s ad tili d taqcict yetterban, iḥedqen, yes-snen cɣel, iwaken 
ad yeffeɣ fell-as wawal yelhan teqqar-as: 

 

A yelli a yelli 

A tasekkurt n ṣbaḥ 

Iseɣ-im inuda 

Awal-im melliḥ 

Azzin-im ibaraḥ 

A kem yaḥrez Ṛebbi 

A yelli yes-s-am ay nefraḥ. 

III.2.3.5. Tadeyyanit     

             Deg yisefra n tyemmat i d-tettawi i mmi-s di tegnit n userqes tettagem-d seg waṭas n 

taɣulin abeɛda seg teqbaylit-is d ddin, acku  fell-asen i d-tekkar, i d-ttwarebba seg temẓi-s. Ihi 

mi ara tserqas mmi-s tettader-d wid i teḍeɛ seg-sen lemɛawna d cfaɛa am: Rebbi, lenbiya, 

lmalaykat d lawliya… atg1. 

   Amedya:  

Ssuh ssuhiya 

Mmi d lfakiya 

Lfakiya d yirden 

Neɣ d udi i imellulen 

Neɣ d iṭij ɣef lkaɛba 

                                                             
1DJELLAOUI M.,Op-Cit,p 37.38. 

Neɣ d tiɛumam n ṭṭelba 

Ma d mmi dima yella 

Kemmel-as a llah mulana 

Win yedɛan s lxir yesla. 

Am akken daɣen tḥemmed Ṛebbi id-as-d- yefkan llufan-is iṣaḥa yekmel. 

  Amedya: 

a. Aqcic 

Alxir inu 

S Ṛebbi ɛzizen 

I d-yefkan mmi 

Kulec-is yewzen 

b. Taqcict 

Alxir-inu S Ṛebbi ɛzizen 

I d-yefkan yelli kulec-ines yewzen 

Ifka-yas-d tiṭṭucen , d aɛeqqa uzemmur 

Yerna-yas-d timmi , d lxiḍ n uzegza yeɣma 

Yerna-yas-d taqemmuct ,amzun d duru 

Yerna-yas-d tiḍuḍacin ,d leqlum n ṭelba 

Yerna-yas-d ticebubin , d arric n naɛama 

Yerna-yas-d taqqeddet , d tajaɛbubt n lfeṭṭa 

Yerna-yas-d tiqejirin , ad tecrured deg luḍa. 

Maca daɣen tayemmat tedeɛu ɣer Ṛebbi ad yeḥrez ad iṣun llufan. 

Amedya: 

a-      Ferḥi a lferḥ inu 

Mmi deg urebbi-inu 

Ṣun-it a bab-inu 

Yis-s yefraḥ wul-inu. 

   b-     A tayen a yigenni 

Tacḍat fell-ak a Nnbi 

Ad yeǧǧuǧǧuge I ttnerni 

Ḥerz-iyi-t a mulani 

A lmuluk inimt :amin 

Di leɛnaya n Ṛebbi lḥanin. 

 Ttaṛ,tiḥercid  temsalt n leɛmum : 

              D acu tayemmat ur teqqim ara kan deg isental-a, dɣa llan kra n yisefra, inumak-nsen 

d uffiren, yes-sen tessawaḍ tyemmat izen i wiyyaḍ s tarrayt tarusridt melba ma tmuger-d ugur 

seg wanect-nni am: ttar, tamsalt n leɛmum, tismin, tiḥerci… 

        Ger temsal i yettwassnen deg tmetti taqbaylit tamsalt n ttar d teɛdewt, akken i d-teqqar: 

Ad yiff tarrawt n leɛdu 

Neɣ zzarga mi i d-tetteddu. 

              D aɣen, deg yisefra n tyemmat nettaf tamsalt n leɛmum anda i yettwalin belli llufan 

yifit ad yekker ger yimawlan-is ara s-ixedmen leḥsan wala ad yeqqim i lḥif n leɛmum. 

   Amedya:   

 Rebbi awer ak-iger anezgum 

Awer i k-id-yeǧǧ ɣer leɛmum. 

              Ma deg kra n yisefra ad nnaf hedren-d ɣef temsalt n tiḥerci anda i d-teqqar: 

   Amedya:    

Ttmar yečča-t i wul-is 

Lḥenni yefka-t i xwali-is. 

              Deg yisefra n userqes, tayemmat tessaram i mmi-s azekka yelhan, zik tettmenni ad 

yimɣur ad yekcem ɣer zzawiya ad iɣer s telwiḥt anda i d-teqqar: 

Yeddem talwiḥt ad iɣer 

Deg lǧamaɛ ad ikerret 

Ad yecbu sidna ɛumar. 

              Ma d tura nulfan-d iɣerbazen, ihi ula d tayemmat tbeddel tikti-yis acku ibeddel 

uxemmem d wakud anda i as-teqqar: 

Гer lezzayer ad ten-tezwireḍ 

D akersi d ar t-teṭṭfeḍ 

D tizya-k ar ten-tifeḍ. 

              Ɣer taggara, ad nini belli isefra n userqes d isefra n lferḥ d turart d usṭurrec n llufan s 

ccnawi xfiffen.Mgarraden ɣef yisefra n uzuzen yeččuren d leḥzen. 

              Deg yisefra-a tettbeyyin-d tyemmat iḥulfan-is d mmi-s neɣ s yelli-s, tettcekkir llufan 

tessaram-as akk ayen yelhan. Maca yemgarad userqes n weqcic d win n teqcict deg yisental, 

imi yal yiwen s wazal-is am deg tmiti, neɣ deg twacult. 

III.3. Isefra nniḍen  

              Deg yixefawen iɛeddan newwi-d awal ɣef yisefra I d-tettawi tyemmat ɣef tlalit n 

llufan deg uzuzen–is d userqes-is, deg yixef–agi ad d-nawi awal ɣef tegnatin nniḍen am tnekra 

seg yiḍes, tuttla, mi ara yebdu tekli ….atg. deg wamud agi nntaɣ llan azal n 23n yisefra id 

yettawin ɣef tegnatin-agi. 

III.3.1. Tanekra seg yiḍes 

              Mi ara tsel tyemmat i llufan yekker–d seg yiḍes, ad tazzel ɣur-s tettmagar-it s teḍṣa d 

yimeslayen d yisefra n uṣebbaḥ i deg yeṭṭuqet wawal n ṣbaḥ d wawal n lxir.tesaram-as deg-

sen teɣzi n leɛmar d rbaḥ , ad yefraḥ ,ad yesɛu saɛd lɛali, yerna ad yeffaɣ ɣer tafat. 

Amedya: 

Ṣbaḥ lxir;tura d ṣbaḥ. 

Rray aseɛdi, yefteḥ. 

Mi ad yekker  ad yefreḥ. 

     Maca yella wanda tettcabi mmi-s ɣer wayen akk yelhan,ɣer laḥrir, acmux n wudi …atg. 

Amedya: 

A lxir d lxir 

Ay amendil n leḥrir 

A lxir a yudem n lxir 

I yecbaḥ wexxam anida telliḍ. 

III.3.2. Tuttla 

Mi twala tyemmat llufan yaɛya yebra I yiman-is yebɣa ad yeṭṭes ad t-tettel . tuttla ɣef 

akken I d-yura Y.NACIB1 , d wamek I ɣ-d-nant tid nesteqsa; tayemat ad tesdukkel iḍaren-is ,a 

ten-teẓẓel , ad tesers snat neɣ tlata n tbeḥnaq ɣef tgecrar-is, ma yella ger llufan akk d tbeḥnaq-

nni I tassa ad tessars tabesast ,ara tessek gar iḍaren n llufan .  

                                                             
1NACIB Y., Anthologie de la poésie kabyle,p 34. 

Mi s-tenneḍ tibaḥnaq-nni ad t-tettel , mi ara tessali ad tesṭarḍaq iḍeḍan-is,ad tesxilef 

ifassen-is azelmaḍ ad t-terr ɣer yidis a yefus , ayefus ɣer yidis  a zelmaḍ,ad as-tɛiwed  ifasen-

is yiwen ddaw ,wayeḍ sufella ad as-tini: 

a. Ttinerniwin tinegniwin 

Mmi ad yif akk tiziwin. 

b. Leɛqel-ik ger tedmarin-ik 

Mi i d-tekreḍ ur d-ak-iɣelli. 

III.3.3. Mi ara yebdu tikli 

Akken ad yelmed uqcic tikli ad t-id-teṭṭef yemma-s nneɣ iɛeggalen n twacult ad t-tselḥayen  

ad as-qqaren : 

a. Ddac  ɛeqqac 

asennan ugur ulac 

b. ḥerzi mmi 

a lxir-iw mmi  iteddu 

Mi ara iger llufan taqejjirt i tikelt tamezwarut waḥdes ad as-tḍegar yemma-s aman  ger 

iḍarren-is,teqqar-as: 

ttazzal akken ttazzalen waman 

III.3.4. Leɛḍil di tikli 

                  Llan llufanat ttmagaren-d ugur deg tikli, dɣa ssemrasent kra n leɛwayed i lmend n 

wayagi.Ass n ssebt ad tnadi tyemmat neɣ tamɣart ɣef uxejjiḍ n uweṭṭuf, ad d-tawi akal-

is,imirni ad tḥuk tigecrar n llufan yes-s sbɛa n tekkal,ad as-teqqar: 

ḥuf am uweṭṭuf 

III.3.5.Mi d-yekcem di tewwurt 

              Tayemmat tferreḥ s mmi-s mi ara d-yekcem seg yimi n tewwurt tettmagar-it s 

wawalen n lferḥ is-tesalay ccan , tettcabi-t ɣer trika laɛyun ufalku  lemlaḥ ur tekki temses  cac 

….teqqar-as: 

a. Aslama si delles, 

A  lemleḥ ur telki temses. 

Tettbeggin-d daɣen lɛeza d wazan mmi-s ɣur-as tesawal-as ( a baba d yemma , a tasa…) 

b. Lɛeslama a baba, d yemma 

Yejber waḥnin, tejber tasa 

III.3.6. Tinzi akked d tḥiṭṭect (Timnernit)  

                Llufan mi d-yewwet tinẓi teqqar-as-d yemma-s asefru deg tessaram-as ayen yelhan 

yerna ad yilli umenzu-yis d aqcic,teqqar-as: 

Tɛic wetnefcic 

Amenzu n mmi d aqcic 

Fell-as ad yetta3lilic 

Mi t-teṭṭef temnernit (tiḥiṭṭect), tetteg-as lxiḍ azewwaɣ di tenyir teqqar-as: 

Tiḥiṭect tibiṭec 

Win i k-iḥemlen 

Ad tuɣal ɣur-s . 

III.3.7. Asemɣi n tuɛlac 
 

a.  Aqcic 

 Mi ara d-yesemɣi llufan tuɛlac timenza , ad t-tesers yemma-s daxel n terbut (lǧefna) , 
ad as-tesureg ufayen neɣ irekman yal yiwen amek I d asen-yeqqar wigi d ( ibawen, lḥumaẓ, 
irden ) deg tlemmast n wass .azekka-nni ad teddem tyemmat irekmen-nni id s-tesureg a ten-
tesew, ad ččen akk wat wexxam yerna ad tefraq tunṭicin akk iwidak iqarben ;laxwel d laɛmum 
d  ljiran .maca ay-agi xedment kkan I weqcic. 

 

b. Taqcict 

 Ma d taqcict xedmen-as tagzart ɣef akken I ɣ-d-nant tid I d-nesteqsa akken ad tegezzar 
lecɣal (ad taḥrec deg lecɣal n wexxam).Llan wiyaḍ surugen-as laḥlawat fell-as. 

Amedya    

Tixebbac tikerrac  

I warraw n temcac 

Mmi (yelli)ad yesɛu tuɛlac. 

S umata ayen yurzen deg yisefra niḍen id tettawint tlawin ɣef uqcic d teqcict ur yelli 

ara umgired gar-asen baxlaf akken yella deg usemɣi n wuglan d uzuzen d userqes, anda ad naf 

tameṭṭut tettbeddil deg yisental ilmend n llufan-is d wayen is-tessaram amdya, ma d aqcic 

tattawi ɣef tirugza d nnif d ttar , ma d taqcict ɣef twenza n ssaɛd d lecɣal n uxxam ,ayagi maci 

kan deg yisefra id yettban ula deg wansayen is-xedmen mi ara d-tessemɣi ttnawalen-as tagzert 

akken ad tegzzer lecɣal. 

IV. Aṭṭanen 

 Deg waḥrec-agi ad d-nawi awal ɣef waṭṭanen yettḥazan llufan d wamek I id-yettili 

udawi-nsen s tutlayt, deg tmetti taqbaylit tamensayt, tameṭṭut mi ara yehlek mmi-s tettawi-t 

ɣer temdawit. D nutenti I as-yettaken ddwa d ccfa,qqarent-d sɛant ( laɛnaya neɣ nniya ), mi 

ara dawint llufa daɛunt ɣer Ṛebbi iqebbel-d ddɛawi-nsent. 

timɣarin n zik ssawaḍent ad sejjint kra  n waṭṭanen, s kra n yimɣan neɣ s kra n 

wawalen1 d kra n laɛqaqar, maca lehlakat-agi ttḥazen llufan s waṭas,am wakken I d-tura 

Lacoste-Dujardin: « aṭṭanen iweɛranen ttilin ɣer yigerdan2 ». Di tmetti taqbaylit tamensayt 

asejji n llufan yettili-d mi ara d ilal, ma yella kra n waṭṭan id yegla yid-s deg tɛebbuḍt n 

yemma-s neɣ ma yella kra it-iḥuzen seld talalit, d acu yettili-d  usejji n tmeṭṭut uqbel ad terfed 

s tadist ladɣa tin iɛeṭṭlen di tarrawt neɣ tiɛiqqart (tin ur nettarew ara). 

IV.1. Tin ur nettarew 

D aṭṭan yettḥazen tulawin i zewjen ,tid ur nesɛi ara dderya,  

Tujya-ines : 

Taḍuri : 

 yettili-d s tbeckurt n talaɣt akked d tdecrirt n usɣar  ad as-txeḍmeḍ zzit ad as-tesserseḍ 

deg umkan-nni yuḍnen,ad tceɛleḍ tadecrirt-nni yesɛan taftilt ad tesregḍameḍ tabeckurt-nni ɣef 

umkan yuḍnen ama ger yidmaren neɣ gar tuyat neɣ ddaw taɣruḍt ad tjemɛeḍ iẓuran ad ten 

terreḍ s yimukan nsen.Rebbi ad yefk ccfa. 

Akken ara d-tejmeɛ imɣan-agi (taɣiɣact, fliyu,tasemmumt,tizeft n tayda ,mejjir,ad 

bezgen s waman n lebṣel ad ten tseḥmuḍ s zzit, ad ten tegreḍ deg tmeččimen zdexel n lwalda 

n tmeṭṭut,ad tent-tt-ɛawad azal n 06 neɣ 07 wussan deg tallit-agi, ur ilaq ara ad iqerreb wargaz 

ɣur-s, akk daɣen a d-tawi yiwen yimɣi iwumi qqaren bunafaf ad tekkes iẓuran-is ad tent-

tessired ad ten serkem d yirden ad ten-tečč..Rebbi ad yefk ccfa. 

 

 

 

 
                                                             
1 C. BILEK,*TUKSA n tiṭ*,in Tira n°3.yebrir 2000.p24. 
2 C. Lacoste-Dujardin, Des meres contre les femmes, Ed , bouchene , Alger,1990, p 240. 

IV.2. Aneɣluy 

Yettili uneɣluy asmi ara yili unekcum ama n teslit ama n umextan neɣ n nnefsa 

nniḍen ɣef llufan d yemma-s1.Dɣa yettḥassa llufan-nni anda i yettru kan, rnu ur yettrebbi ara 

tikesmatin2. 

Mi ara yehlek llufan xeddement-as tagdurt. Dɣa llan sin n leṣnaf :tagdurt tasemmaḍt d 

tegdurt n tergit.                                                           

a. tagdurt tasemmaḍt: 

Tettili mi ara d-yawi urgaz aksum ur tedmi ara nnafsa fell-as, tamɣart-is ur 

teẓri ara3.Ad teddem aksum-nni ad t-tesired, aman-nni ad ten-id-ddem ad ten-teggar deffir n 

uzagur-is berdayen yeffus, berdayen zelmeḍ, tikelt ger iḍarren4ad tiniḍ: 

Ḍegreɣ tagdurt berra i umraḥ 

Mmi ad yuɣal yertaḥ 

Am yizimer deg umraḥ 

b.   Tagdurt n tirgin: 

        Ad tedmeḍ ticaɛwawin ad tsarṣed abriq n waman, ad ires ɣef tqecḍatin-nni, ad  

nesegdem fell-asen tabaqit n yideqqi iwakken ad d-nejemeɛ  

 tirgin-nni, ad ten-tettḥerrikeḍ, ad tiniḍ: 

a. A timest-iw n timessa 

A timest-iw n timessa 

Ittekksen asemmiḍ i umeksa 

I yettekksen ṭṭlam di tesga 

Leɛnaya n Rebbi d lmuluka 

D kunemti ara yi-d-yawin ddwa 

Mmi ad yeṣbeḥ yerḥa 

 

b.  Mmi ad as-yekkes lehlak yellan deg yiɣessan-is 

 Ad as-yekkes tiwerɣi ad as-rraɣ  tizewɣi  

Ad as-yekkes imeṭṭi ad as-rraɣ tasusmi. 

 

                                                             
1 Akken i d-aɣ-d-nnant temsiwal. 
2 Idem. 
3 Akken i d aɣ-d-nnant temsiwal. 
4 Idem. 

S-yin ad tnaɣleḍ tagdurt-nni barra i wumraḥ, ad tuɣaleḍ mebla tafunart akken i d aɣ-d-

tennant s wanect-a mmi ad yertiḥ, ad yaḥlu1. 

Tameṭṭut mi  tettarra ineɣluyen, macci d ayen i d-wwi i nwafes, d llufanat niḍen2,      

lameɛna tettmenni nutni ur helken, nettat ur ten-tesahlak. 

Ass n telteyyam, tameṭṭut tett3elliq ineɣluyen i llufan ama di dduḥ ama deg 

usutel(tattalt).Akken ad terr fell-as ayen akk d-tiwi d tiṭ3.Ineɣluyen-agi: d awren, zzit, ifelfel 

azewwaɣ, lemlaḥ ,ad ten-texleḍ ad tent-xeddment d tayemmust ad asent-ternu taṛṣaṣt neɣ 

almus,ad tent-ɛellaq i llufan deg usutel.Tarṣaṣt akken ur teggaren ara s ṭiṭ.aya xeddment-t ula 

i umextan.4 

IV.3. Tagḍiḍt (mi ara t-yewwet yitij) 

 D yiwen ṣṣenf n waṭṭan yettḥazen llufant aṭas ladɣa deg wussan unebdu n 

waṭṭan.Tagḍit d tiɛeqqayen id yettefɣen deg tqemmuct n ugrud ur yettizmir ara ad yečč neɣ ad 

isew,yerna ad tserreḥ tɛebbuḍt-is,sebba n waṭṭan-agi yettek-d seg tafukt yettḥazen iselsa n 

llufan mi ara ttwaɛelqen di berra. 

Tujya-ines :  

Ad tedmeḍ taɣanimt n taẓult d yiniɣman deg wass n ssebt sbaḥ neɣ tameddit, deg 

uɣelluy n yiṭij ad as-tent-ḥuk ilufan deg wanɣi-s ad tiniḍ  « a yaggur qarreb a yiṭijɣarreb tagḍit 

n llufan -agi tedda d lmeɣreb , rebbi yettak-d ccfa. 

Anda i d-qqarent asefru agi: 

 Sbaḥ: 

A lmeɣreb ɣerreb 

Ay iṭij qqareb 

Tagḍiṭ n mmi 

Ad teddu d lmeɣreb 

 Tameddit: 

A lmeɣreb qqareb 

Ay iṭij ɣarreb 

Tagḍiṭ n mmi 

Ad teddu d lmeɣreb 

                                                             
1 Akken i  d-nnant temsiwal. 
2 Idem  
3 Idem. 
4 Idem. 

IV.4. Tiṭ 

Aṭṭan-agi d win yeskawen ifadden n llufan, yessefcal-it, yettruẓu-t, ɣef akken i t-id uran 

C.BILEK1akk d G.CHOUNTREAUX2 tiṭ tettḥaz arrac izeynen, d wid iṣaḥḥan d wid i d-

yufraren ger tizyiwin-nsen. 

Iwakken ad terr tyemmat tiṭ ɣef mmi-s tettɣmu-t deg dduḥ akk d yirebbi d mi ara tbib: 

llan daɣen wallallen niḍen i tessexdam am ; tunḍa (tuzzya) n lmelḥ neɣ n tmellalt. 

a.  Tukksa n tiṭ s lemleh: 

Akken i ɣ-d-nant temsiwal3 d wakken i t-id-yura ama d Y.NACIB4Dc.BILEK ama d 

M.DUVULDER,5 tameṭṭut tettekes tiṭ ɣef  llufan s tunḍa n lmeleḥ, ad tekmes deg ufus-is,ad 

as -tezzi i tqarruyt-is sebɛa n tikal zelmeḍ sebɛa n tikal yeffus, ad as-teqqar *lfatiḥa*, ad as 

tini: 

Lmelḥ-iw lmellaḥa 

Tifeḍ-iyi baba tifeḍ-iyi yemma 

Nudaɣ adrar azaɣar 

Anida i yella ddwa 

Kkes-iyi lqu mada yella 

Kkes-iyi ciṭan mada yella 

Mmi ad d-yuɣal bxir 

Imcumen ad awin lebla 

Leɛnaya n Rebbi d lmuluka. 

      Mi yekfa tuzzya n lemleḥ ad tḍeggar ɣer tlata n yimukan yemxallafen, tesetbaɛ-asen awal: 

 Amezwaru ɣer waman ad as-tini: 

Ḍegreɣ lemleḥ s aman 

Lebla reffɛent igenwan 

Tiṭ ad tuɣal ɣer wid i t-id-yerran 

S lqul n Rebbi d sidna sliman 

                                                             
1 BILEK C., :*Tuksa n tiṭ*,in tira n°3yebrir 2000,p24. 
2 CHANTREAUX G., :Kabylie coté femme ,la vie féminine a Ait hichem 1939,Ed Edissud,la colode,1990,p159.  
3 Akken i d aɣ-d-nnant temsiwal. 
4NACIB Y., ,Anhologie de la poésie Kabyle,p35 
5 DUVULDER M.,Rituel magique des femmes kabyle ,extrait de *Revue africaine*Tome G1,n°452-453 faculté 
de lettre(institut de géographie),Alger,1957,pp353-354. 

 wis ssin ɣer wemraḥ ad as-tini: 

Ḍegreɣ lemleḥ berra i wemraḥ 

Mmi ad yessbeḥ yertaḥ 

Am yizerman deg umraḥ 

 Wis tlata ɣer lkanun ad as- tini:  

Ḍegraɣ lemleḥ ɣer lkanun 

Tiṭ ad tuɣal ɣer bab-is 

Lebla ad yuɣal saxxjiḍ-is 

Mmi ad yuɣal ɣer lɛeql-is 

b. Tukksa n tiṭ s tmellalt: 

               Tayemmat, ur tettekkes ara tiṭ i mmi-s s lemleh, tessexdam ula d tamellalt. 

 Tamellalt-a ilaq ad tili n tyazziḍt taberkant1, akken i d–qqarent telha ad tili ula deg uxxam 

.Dɣa ad ddment tamellalt ad as –zzint i llufan seb3a n tikal zelmeḍ, seb3a n tikal yeffus ad –as 

tini: 

Tamellalt-iw a yelli 

Ṣedɛaɣ-kem s  Rebbi d Nnbi 

Lalla  Faṭima bent Nnbi 

Tamellalt am yigenni 

Tazewwaɣt am lḥenni 

Ad iyi-tekkseḍ lebla yellan di mmi 

Lebla ad iruḥ ɣer uxjiḍ -is 

Mmi ad yuɣal ɣer lɣarḍ-is 

S lqul n Rebbi d Nnbi d yeḥbiben-is 
                                                             
1 Akken i d aɣ-d nnant temsiwal 

         Tamellalt-nni ad tt-sensent i yitran, azekka-nni ad tt-sersent ɣef lkanun ad teṭerḍeq, ad 

tekkes tiṭ yellan, mmi-s ad yuɣal ɣer lɣerḍ-is. 

IV.5.   Illeḍ  

 Lahlak-agi d taɛeqayt I d-yettefɣen deg tiṭ qqaren-as ileḍ . 

Asejji-ines: ad d-men tlata n yezra ad ɛedlen taxxamt ad sarsen fell-as aclim n yerden neɣ n 
temzin ,maca ilaq ad xedmen sebɛa n texxamin  ta zdat n ta, win ara d iɛeddin deg ubrid-nni a 
ten-ihud  ad yuɣal ɣer ɣur-as .llan wid yesnen ur tent-tt-hudun ara. 

IV.6. Cuf mejjir 

 D lahlak yettḥazen llufanat ,yeccufu lḥenk-is d wemgarḍ-is. 

Tujya-ines :  

ttɛelliment-tt s tbuxin s uḍaḍ wis rebɛa ɣer t-ṭṭaḍect .qqaren-as war isem ad as tini:  
   

ɛelmaɣ-k s war isem 

lahlak-ak ad yeffaɣ ur yesɛi isem. 

 D-aɣen ttawint-d ccuf mejjir ad tesfurent  ad t-dahnent s zzit as-teqqen I umkan-nni 
yuḍnen. 

IV.7. Lfeqɛa  

D aṭṭan I d-yettakken seg lxaryan neɣ seg yiɣeblan yettmagar umdan di tudert-is,mi 

ara yexlaɛ umdan tettduqus tasa-s s yen tjemmaɛ idamen ,idammen-agi rekkun ayagi yettuɣal-

as I umdan d lweswas? ul-is ad yekkat nezzeh ;ifadden-is akk ad ɣlin ur iseɛɛu ara lqedra 

akken tezmer ad as-d-glu s tmettant mi ara tuɣal tasa-as d aman. 

Tujya-ines : 

Aṭṭan-agi yettudawa ssebt d ttlata ma, yella yelha lḥal tella tafukt,acku ayagi 

yettɛawan iẓuran icudden ɣer tasa d wul  ad banen ma yella semmeḍ lḥal  ur d ttbanen ara 

iẓuranl:Tifiḍas neɣ lḥelba ,lḥenni ad bezgen s wama ad tent-wwteḍ deg lemfaṣel yifasen-is  ad 

tent-tekkateḍ akken s lḥenni s ljahd, mi tfukeḍ yiwen ad tuɣaleḍ ɣer wayeḍ ayen akken 

inejmaɛen di tasa ad yeffeɣ d iragen d aɣebbar d dduxxan am wakken d cmini, mi ara tekkateḍ 

akken tasa ad tettuɣal cwiṭ cwiṭ s amkan-is ad tuɣal d tazurant, akken daɣen ad isew azal 

07wussan tifaḍ d waman isemmaḍen yela tasebḥit uqbel ad yefḍar. 

IV.8. Aṭan n taẓayt n tikli n llufan  

Aṭṭan-agi yeqqen ɣer lwarata ,llufan yettawi-d aẓar ɣer yimawlan-is ma yella ur ileḥu 

ara yiwen deg yimawlan-is neɣ lqaruba-is, yezmer ad yeglu yid-s aṭṭan-agi , llan wid ur 

nleḥhu ara alma d 15 n yiseggasen . 

     Asejji-ines : 

Yettili-d s yiwen yemɣi qqaren-as ifdadden n tmurt imeqqi-d di tzegwa ur yesɛi ara iferrawen- 

iga am tcemmaɛt d azewwaɣ, ad tḥukkeḍ s ufus-im ad as-t-celleḍ di lemfaṣel i umuḍin. 

IV.9. Aṭan n yiweṭ neɣ (legzima) 

   D aṭṭan I d yettefɣen ɣef tfekka n umdan, yekkat ɣef nnda ɣef wayen ixesren wid it-

iqeṭɛen d tifamilin. 

Tujya ines : 

Tujya n waṭṭan-agi tettili-d s yiwen yimɣi iwumi neqqar « tizit n yiweṭ » d ṣṣifa n 

ubaɛuq d amecṭuḥ imeɣi-d deg yidurar , ad yirid ad yeddez ad yexleḍ d qrenfel (iqunǧɛen) 

akked lḥenni ,imiren ad tcelleḍ ɣef umkan-nni i yuḍnen deg wass n ssebt 

IV.10. Aṭṭan n siwriɣ  

Yettban-d deg wallen n umdan d tiwraɣin,akked wudem-is yerna ɣellin ifaden-is. 

Tujya-ines 

Yettudawa s yiwen yemɣi neqqar-as mliles yettili deg yisafen  

 Adawi amezwaru: 

yettili-d s umemmay ad yirid ad yeddez ad teswuḍ aman-is,neɣ ad tmelḥeḍ s waman n 

tasa n umaɛiz ad teččeḍ 

 Adawi wis sin 

Ad tedmeḍ amger ad teqḍeḍ s lɛafya tlata(03) tikwal i ufus ayefus tlata tikwal niḍen  I 

ufus azelmaḍ tlata niḍen ɣef tama tayeffust  n umgarḍ, daɣen ɣef tama tazelmaḍt.Гur-s 6 n 

yimalasen ad yeḥlu neɣ ad yemmet. 

IV.11. Aṭan n llqu  

d amdan ur nesɛi ara lebɣi i tgella ɣas ad yellaẓ lumaɛna ur yettizmir ara ad yečč ayagi 

yettas-d si ɛeggu d ɛawaz neɣ si lfeqɛa neɣ lxelɛa. 

Tujya-ines : 

Ad tesrekmeḍ yiwen seg yisufar-a ;cciḥ, neɣ mernuyet neɣ awermi  d lkina n lexla ad 

tent-sweḍ mebla ssker ,akken tzemreḍ daɣen ad tesweḍ tiqit n lḥentit, ma yella d llufan ad as-

txelḍeḍ deg uyefki 

IV.12.  Aṭan n udexcim (akraf)  

yettban-d deg llufan mi ara d-ilal,ma yella tidi ines tettreḥ, am uyaziḍ azegzew ur 

yettizmir ara ad yeddu neɣ yesɛa taẓayt di tikli 

Tujya-ines : 

Ad leqḍeḍ 99 neɣ 101 n yileqqafen deg ucarcur, syen ad tent- zzuḍ di bufraḥ, ad tegreḍ 

llufan ɣer dduḥ ad as-tesburreḍ akk, ilqafen-nni ad asen-tessurugeḍ aman ddaw n dduḥ-is ad 

ibexxer s yirugan-nni,daɣen ad tesrekmeḍ awarmi deg uqessul ad ibexxer yes-s mi ifuk ad 

iriden iselsa-ines, d wid n yemma-s waman-nni,ilqafen-nni ad ten-terreḍ ansi id ten-id-

tewwiḍ. 

 

Гas akken tameṭṭut taqbaylit tamensayt ur teɣri ara ur d-teffiɣ ara deg kra n uɣerbaz 

neɣ s kra n ugerdas,tessaweḍ ad sejji kra n waṭṭanen  s yimɣan d wayen I d-yefka ugama 

akked  yimeslayen id teqqar ,  deg tusna nezmer ad d-naf ayagi deg yimeɣlad i yesɛan 

yimɣan-agi, d acu kan nezmer ad nini amek awal yezmer ad yessaḥlu aṭṭan, ahat ayagi 

yettuɣal ɣer teflest d lbaraka i yesɛa umejjay-nni neɣ ɣer wayen yessaxdam nnig ugama.  

 Deg tagara i ɣer d-nessawed deg tezrawt-a, isefra n tyemmat d yiwen n tawsit n yisefra 

n tsekla taqburt. yettban-d deg-sen umezruy leɛwayed n tmetti taqebaylit, ula deg tgemmi; am 

wansayen yessemgirriden gar uqcic d teqcict . 

Ansayen-agi llan di yal tamnaḍt di tmurt n laqbayel, mgarraden gar cwit d waṭas, ayagi 

ad t-naf deg yisefra i yettwacnan di tezlit tatrart, dayen ara ad naf ladɣa  yer Yidir neɣ tarebaɛt 

Abranis… . 

 Deg tazwara n tezrawt-ntaɣ, nbeggen-d amkan d wazal n tmeṭṭut taqbaylit deg tmetti d 

wamek i tettqabal timsal n ddunit ama di zzewaǧ, axxam, ttrebga am wakken id nufa dakken 

tameṭṭut d tigejdit n wexxam . 

 Deg uḥric wis sin niwi-d ɣef tlalit n uqcic d teqcict d umgired yellan deg tlalit nsen ; 

amek tettqabal twacult d tmetti talalit n uqecic d tin n taqcict, imi talalit n taqcict ttqabalent 

selxiq d uɣunzu baxlaf tin n waqcic s teɣratin d lbarud, d wansayen id-asen-xedmen. 

  Deg uḥric wis kraḍ niwi-d ɣef uzuzen d usarqes d yisefra-niden, iban-aɣ-d belli deg 

isefra-agi tameṭṭut tettbegin-d iḥulfan-is leḥnana-s d wayen akk it-tyuɣen, ama d lfarḥ ama d 

lqereḥ : asirem d umeni, lḥif, lfareḥ-is d zux-is s mmi-s. Ittban-d daɣen ayen akk s wayes 

tettamen : Rebbi, lmalaykat, saddat akk d nnebi, maca deg yisefra n uzuzen tayemmat ur 

tesemgirid ara ger  weqcic d taqcict baxlaf asarqes iyesemgiraden deg usarqes n waqcic d 

taqcict . Ma deg isefra niḍen yella-d kan wemgired deg usemeɣi n tuɛlac . 

 Deg uhric wis ukuz niwid ɣef waṭṭanen d tujya-nsen. Nufa-d tujya s umata mačči d tin 

d-yettilin kan s webrid n tujya tatrart . Tella tujya s tarrayt timawit ɣef d-ɛeddan yemdanen , 

ladɣa di tmetti taqbaylit anida mazal-itt tettedu ar ass-a. Akken id-qaren argaz d asalas 

tameṭṭut dajgu alemmas, d nettat i yettemagaren yal tamsalt yaɛnan iɛeggalen n twacult-is , 

ladɣa ma ɣlin-d warraw-is deg waṭṭan ad-tt-naf tessejjay-iten s tarrayt I s-d-ǧǧan lejdud-is . 

Deg wannect-a nefka-d aṭṭanen I yetteḥaz llufan-at , nerna-d d acu-ten, d wamek I ten-

ssejjayen, maca deg weḥric-agi ur yelli wara deg-s wumgired deg usejji n waqcic d taqcict . 

 Tiwsatin-agi n tsekla tettawiten-tid tmeṭṭut, ayagi isebeggan-d azal tesɛa tmeṭṭut di 

tmetti taqbaylit, d nettat i yesselḥawen tutlayt , d nettat id tiḥarzen. Dɣa ula d asedwel n 

waqcic  rran-t ɣur-s akken i d-yenna ucennay aqbayli Maɛtub Lwenas deg tezlit-ines ( selaɛb-

itt a yabaḥri ) : 

                                Ayemma mmi ṛebbi-t                                                                                                               

                                          Ma yenkar laṣel zlu-t 

 Tiwsatin-agi qrib ad ɣlint deg temda n tatut, yezmar lḥal ad temmet di lemmut n 

temɣarin. Acku tisuta n tura ur lemdent ara isefra daɣen ur fkint ara azal i  tewsatin-agi.  

Amgired yella-d deg wazal I tesefray tyemmat ɣef mmi-s neɣ ɣef yelli-s, acku timeti 

taqbaylit tefka azal i uqcic ugar n teqcict .I fuklan n wayagi, d ansayen s way-s ttmagaren 

talalit n uqcic seg tama, d talalit n teqcict seg tama nniḍen, mayella d azal-nsen deg uzuzen d 

userqes yemgared acku azuzen ttekin deg-s isin.Ma yella d aserqes yerza s tuget aqcic, ma d 

taqcict isental n tmedyazt n userqes cudden kan ɣer cbaḥa-as d usedwel d tfekka-s. 

  Akken  I nger tamawt  deg wammud id-negmer  ɣer tlawin ur d-nufi ara s waṭas irgazen 

iledhan s umahil-a n tujya akken i yella ɣer tmeṭṭut . 

Ihi s usteqsi-a nezmer ad nfak tazrawt-nneɣ,  amek tezmer tmeṭṭut s wawal neɣ s 

tenfalit  ad tesejji aṭṭanen?, ma nezmer  ad naḥseb ayagi d yiwen n ṣṣenf n tsekla,anda nezmer 

ad t-nsismel?  

Awal anamek-is deg umawal Akken i aɣ-dennant timsiwal 

Abandu 
 

 
bandu ayen i  d- yeqqimen 

weḥdes deg wayla n medden 

-d ageffur ara d- yewten  ad iԑeddi 
kan d aԑeddi(deg unebdu,neɣ deg 
tefsut. 
-d ṭṭejra d ayla-yiw maca deg akal n 
wiyyaḍ. 
 

Aguglu afermaj 
 

D ayefki n tfunast mi ara  yejmed 
mliḥ,tettent medden s tejɣelt. 

Acmux Lqeṣt 
 

Taqlilt 

-D acbayli n zzit. 
-D tabuqalt n yideqqi,ssexdamen-t i 
waman. 

Aḍerfi  
/ 

Aqerni, win i d-yezgan d aneggaru. 

Afrara d ṣenf n tẓurin d amellal 
 

D tiẓurin ,aḍil(neɣ 
tiẓurin)yeftutsen. 

 
Afsas 

 
Axfafan 

 
Aleqqaq 

Afulal Ayen yettmecɛulen 
 

Nnur d cbaḥa. 

Amezyab  
/ 

Likul, aɣerbaz. 

Andu 
 

 
/ 

Qqaren-t i yiɣi mi ara  ssendawen. 

Aneɣluy 
 

 
/ 

D lehlak yettḥazan islan, arrac 
imectaḥ,nwafes akked imextan. 
 

Anfalen  
/ 

D anexluḍ n leԑqaqer i d-ttaɣen 
neɣden-ten, ssexdamen-ten i tuksa 
n tucerka 
 

Aqlib  
/ 
 

D llufan yellan deg ɛebbuḍ n 
yemma-s,maɛna ur d- iban ara 
dacu-t ma d aqcic neɣ d taqcict. 
 

Awermi 
 
 

 
/ 
 

D imɣi n teẓgi. 
 
 

Akukas  
/ 

Uwzin 

Amdur  
/ 

Mmi-s n tsedda  

Biṭṭuf 
 

 
/ 

D adif. 

Bu Ɛemran 

 
ṣṣenf n ṭṭir aseyyad, 
yettseyyiḍ deg uzal. 

 
D ṣṣenf n ufrux.  

Bu ɣeddu  
Ayen i as-d-yezzin i teẓgi. 

 

Yekka-d seg wawal ɣeddu, d yiwen 
n yemɣi tetten-tt medden am 
tɣeddiwt. 

Calwaw 
 
 
 

 
/ 
 
 

Am wakken d ṭlam neɣ d agu 
iɣelli-d ɣef allen umbeɛd ur 
yettwali ara mliḥ. (mi ara ad imuqel 
ɣer yiṭij…). 

 
 
Camlal 

 
d ṣṣenf n uzemmur deg tmurt 

n leqbayel. 

 
D ṣṣenf n uzemmur, d amellal 
yesɛa zzit aṭas(aẓebbuj). 
 

Ddaḥ d ṣṣenf n usɣur n 
lfeṭṭa,tettaqen tmeṭṭut deg 

uḍar-is 
 

D axelxal. 

ḥemmar / 
 

Yekka-d seg wawal leḥmer, 
yemmalen tezwaɣ. 

Ibellu  
/ 

Ad t-iḥaz wayen n diri. 

Illuktu 
 

 
/ 

Yettnerni. 

Iraggen  
 

 Leffer 

Lɛedriya 
 

 
/ 

Tin ur nezwiğ ara.  

Leḥmar / 
 

Azewwaɣ. 

Tadella  
/ 

Zarriɛa. 

Taksast  
/ 

Taleqqaqt , tamectuḥt,tasehlant. 

 
Talaba 

 
Abernus 

D aceṭṭiḍ sburruyent s ufella,md: 
afellaḥ ad yesbur talaba iwakken ur 
t-yettḥaz ara yiṭij. 
 

Talmat / D ṣṣenf n ujeǧǧig,d awraɣ imeɣɣi-d 
akked d ǧiḥbuḍ deg tefsut. 

Tafrut / Lmus. 

Tarakna 
 

 
/ 

D agertil n zik yettwaxdam s lḥelfa. 
 

Tagdurt 
 
 
 
 

 
d tabuqalt ttaran deg-s zzit. 

 
 
 

D tabuqalt n talaɣt sexdamen-tt i 
waman.tella daɣen tagdurt deg 
ttaran lexliɛ. 

 
 
Taɛrict 

 
 
/ 

-Ttegen-tt i tara iwakken ad tali 
fell-as. 
-Neɣ i iyuzaḍ ad gnen fell-as. 

Tebbezluleg  
/ 

D taččurant,tsaḥḥa, tewwi-d iman-
is. 

Texlaf  
ḥaca,ala, anagar 

Yekka-d seg wawal bexlaf,lmeɛna-
s ḥaca,ala.  
 

Tibezzatin 
 
 

/ D lmakla-nni i itečč uqcic amecṭuḥ 
(bzibzi). 

Tibellala 
 

 
 

Asemẓi n wawal timellalin qqaren-t 
i warrac imecṭaḥ. 

Tidma Lxalat, tilawun Tilawin. 

Timnifrit 
 

/ D nnafsa,tin i d-yerban (tinufra 
tettek 40 n yum). 
 

Tuɛlac 
 

 D tuɣmas timanza I d-yesemɣay 
llufan qqaren-asent tuɣmas n 
uyefki. 

Tinnignit 
 

 Mi ara neẓẓel llufan gef a 

Timqelfeḍt  
/ 
 

 tseḥḥa.  

Tmelli  
/ 
 

Yekka-d si temlel. 

Tzewɣi  
/ 
 

Yekka-d si tezwaɣ. 

Tiqlalacin  
/ 

(Asg)taqlalact,taxsayt. 

Tixeddacin  (Asg)taxeddact,takemmict. 
 



Amawal 
 

 
77 

Tucerka  
/ 
 

 D tuksa n uneɣluy ɣef wid icerken 
llufan ayyur,  yettuɣal ifeccel 
llufan-nni. 

Tini  
/ 

Ttmer 

Ukyis / 
 

Win iḥedqen,ifehmen. 

Ṣsrima  
/ 

Aleggam 

Yennexcel / 
 

Yewwa mliḥ. 

Yeqlelles / 
 

Yergagi. 
 

Yetteḥlilis / 
 

Tettergigi. 

Zzerga / 
 

D takerruct,ṭṭejra n ubelluḍ. 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 



Ammud                                    
 

Ammud  
 Deg wamud-agi-nteɣ  llan azal n 251 n yisefra (92 n userqes, 88 n uzuzen , 21 n tlalit, 

25 n isefra nniḍen, aṭṭanen 25), ntubaɛ abrid n tsastant iwakken ad nejmaɛ ɣer temɣarin ad d-

nawi  ɣur-sent isefra d yisallen ɣef  usentel n taggara n tezrawt-nteɣ. 

Asisen n temnaḍt  

Taddart n yiwaquren d taddart iwumi qqaren Arafu, tezga-d deg tɣiwant n yimcedalen 

deg usammer n waɣir n tubirec, tebɛed azal n 45 n yikilumitren ɣef temdint n tubiret, tezzi-

yas-d seg usammer n tɣiwant Ccarfa, seg ugafa d Imcedalen, seg umalu Ibelbaren, ma yella 

seg unẓul Aḥnif d At Menseur. 

Ayen i aɣ-yeǧǧan ad nefren tamnaḍt-agi imi deg-s I d-nekker dina I nezdaɣ nessen 

imezdaɣ-is ,yerna iqarbaɣ lḥal akken ad naweḍ ɣur-sen s shala, nezra anwa ara nesteqsi ad aɣ-

d-yefk tamusni ɣef tezrawt-agi nneɣ, akken daɣ ara d-naf tamnaḍt-a tettwasen s tmedyazt d 

temɣarin yettdawin llufanat d tid isefrawen.Imi ur d-llint ara aṭas n tezrawin fell-asent deg 

wayen yerzan asentel-agi, nebɣa daɣen ad neḥrez tameslayt n temnaḍt-a d ṣṣenf n isefra-a 

akken ur ɣellin deg temda n tatut, s waya i nessaweḍ seg wammud i d nejmaɛ .  

TIMSIWAL: 
 Amud-agi nejmeɛ-it-id ɣer(08) n tlawin ttmeslayent taqbaylit, llant tid yettmaslayen 

taɛrabt. 

-TAWES:69 n yiseggasen di laɛmar-is tlul tejweǧ deg waquren,tesɛa 13 n warraw-is. Teɣra 

sin wagguren. 

-WNISA: 78 n yiseggasen di lɛmar-is. Tlul tezweǧ deg yiwaquren,tesɛa 19 n  warraw-is, 

thuǧ-d  sin yiseggasen aya, tesɛa 20 n warraw n warraw-is 

-LWIZA:70 n yiseggasen, tesɛa 13 n warraw-is teɣra deg uɣarbaz n zik, tezweǧ deg 

Yiwaquren. 

-LFAZIYA: 65 n yiseggasen, tesɛa 2 n warraw-is teǧǧel mi tesɛa 26 n yiseggasen. 

-LWIZA : 57 n yiseggasen di laɛmar-is,  tlul deg  waquren, tezweǧ ɣer mayu, tesɛa yiwen n 

waqcic tebra-d. ur teɣri ara. 

-ΣUBA : tesɛa lqern (100 n yiseggasen) di laɛmar-is, tlul tezweǧ deg yiwaquren, tesɛa 7 n 

warraw-is . 

-TAWES : d talḥajt tesɛa 102  n yiseggasen di lɛemr-is, tesɛa 6 n warraw-is tlul tezweǧ deg 

yiwaquren, tettdawi llufanat mazal-itt ar ass-a. 

-MBARKA: tesɛa 75 n yiseggasen di lɛemr-is ,tesɛa 15 n warraw-is tlul tezweǧ deg 

yiwaquren, tettdawi llufanat. 

UGUREN I D-NEMLAL: 
 Lexṣas n yidlisen id-yettawin awal ɣef  leṣnaf-agi n yisefra. 

 Ugur akked tilawin id-nesteqsa: 

           -llan yisefra i d-ttɛawadent  akk  tid i  nesteqsa. 

           -llant  tid i tettun  ifyar seg usefru. 

           -llant tid isexlaḍen ifyar seg usefru ɣer wayeḍ.am wayen yeḍran i yesfra n Si-Muhend; 

yella wanda ara naf  yexleḍ ufyir n usefru deg usefru niḍen. 

          -llant tid i d-yeqqaren xedmaɣ-ten kan i yiman-iw. 

          -Llant tid ur nezmir ara ad d-mektint isefra melba ma yella llufan ger yifasen-nsent. 

Talalit  

1. A Rebbi lɛali 

     Iyi-d yesferḥen irebbi-w 

 Yesferḥen dduḥ-iw 

  A Rebbi ur iyi-tetkkes ara  

  A Rebbi ad yili d lweḍɛ n lɛeql-is 

  Ad yili d lweḍɛ n baba-s d yemma-s 

 Amcum ur d-yettqerrib ɣur-s 

 Ad tɛeddi ṣṣedwa am ass-n i d-ilul 

2. A lxir-iw lxir-inu 

     Fukken imeṭṭawen 

     Ṭṭejra n leḥlu teggar-d afriwen 

      Rebbi d arezzaq ijebbar win yerẓen 

tucerka 

3. Mecḥeɣ mmi di tenyirt 

      Ur tettnal tirmit. 

 

4. Mecḥeɣ mmi di tenyirt  

       Kkseɣ-ak (am) leksel lkeslan  

       Rriɣ-ak (am) leɛsel lɛeslan 

       S lqeḍra n Rebbi d win i k-id-yefkan. 

 

5. Mecḥaɣ-kem di tenyirt 

       Ur Kem-tettnal trimit 

       Mecḥaɣ-kem mxalfa  

       Ad teɣli deg-m tucerka s tufɣa 

       Akken yesseɣḍel ufellaḥ tadella. 

 

6. Kkes-aɣ-ak tucerka s wuglan 

       Awal-ik d aẓiḍan 

       Awal n medden am yiẓẓan. 

 

7. Ksaɣ tucarka d uneɣluy  

 Kra d tecrek yemma-k(am) ayyur 

Seddaw tmurt s-nnig tmurt  

S ufus n Ṛebbi s ufus n lmalaykat 

Net beldeyin,net ɣarbiyin ,net carqiyin  

S kra yellan daw n tmurt  

S kra yellan nnig tmurt. 

8. Teksaɣ tucerka d uneɣluy  

Teksaɣ tiferɣi tt-werɣi 

Ttarraɣ tiziwɣi timely  

Ad yejeǧǧug ad yenerni  

S lfeḍl n Ṛebbi d nnbi. 

9. Neflaɣ-kem s lemlaḥ  

Awal-im ad imellaḥ  

Zin-im ad ibaraḥ  

S lqul n Ṛebbi d Ṣellaḥ  

Am ugelid mara ynaḍaḥ  

Neɣ am tislit mara-d teṣbaḥ. 

10. Kkes-aɣ-am tucerka s waddud 

 Ad yemnaḍar zehr-im 

 Ad d-yeɣli di qenṭaren 

 S lqul n Rebbi d win i jebren anẓaren. 

 

11. Kkes-aɣ-am tucerka s lemlaḥ 

 Awal-im ad d-imellaḥ 

  Zzin-im ad i berreḥ. 

 

12. Kkes-aɣ-am tucerka s lemri 

Win i kem-yezran akem-imenni 

 Am waɛrab am uqbayli. 

 

13. Ḍegger-aɣ tucerka d unaɣluy 

 D tigad cerkaɣ ayyur 

Ddaw tmurt nnig n tmurt. 

 

14. Ad yelhu ssaɛd-ik 

Ad yeɛmar ssuq-ik 

Ad yeččar lǧib-ik.  

15. Ay annar ,a yimnerni 

Mmi ad yezuǧǧug ad yettnarni 

S lfeḍl n Ṛebbi d Nnbi. 

16. Ay annar, a yimnarni 

Mmi ad yeggan ad yettnarni  

S lfeḍl-ik a mulani.  

Talalit n uqcic: 

 

17. Yerna uqcic ɣur-wen 

     Ad t-yeǧɛel Rebbi d aseɛdi-nwen. 

 

18. Illul weqcic di lḥara  
 A yesetma ṣeḥḥa d lahna.  

 

19. Kečč a mmi 

  Ad k-yeğǧ Rebbi d asalas 

  D ixef n udrum 

  Ɣur-k ad sendent tullas 

   Ad tas lɛid tameqrant  

   Taɣribt ad terzuḍ fell-as. 

 

Talalit n teqcict: 

20. Ilul-d ɣur-i uxessur 

       Ur ttkalaɣ fell-as lǧar 

       Ur ttqabalaɣ yes-s lkufar 

       Ur ɛemraɣ yes-s ddar.  

 

21. A yelli feṛḥeɣ yis-sem 

  D Ṛebbi I kem-id-yefkan  

 Ixir kemmini 

 Wala irebbi yexlan.  

Isefra n azuzen:  

1) Ers-d ers-d a yiḍes 

       Mmi yebɣa ad yeṭṭes 

       Ur t-ittaɣ ur t-ibellu 

       Ala lxir deg wul-ines 

       Imeṭṭawen-nni ara iru 

       Ad ten-iru uɛdaw-ines. 

 

2) Ers-d ers-d a yiḍes  

       Mmi yebɣa ad yeṭṭes  

       Ad yeggan ad yeg luḍa 

       Ad yif akk tteḥliya 

       D wigad i d-yettlala. 

 

3) Ers-d ers-d a yiḍes  

       Ers-d ers-d a yiḍes 

       Ma d mmi yebɣa ad yeṭṭes 

       Ur yettaḍen ur t- ibllu 

       Sseḥḥa n tezmart-ines 

       Imeṭṭawen-nni ara iru 

       Ad ten-iru uɛdaw-ines. 

 

4) Ers-d ers-d a anaddam  

 Гer mmi anda yeggan  

 Yeggan ɣef udekkan  

 Ad s-sbuḥruyen lxuddam. 

 

5) Ers-d ers-d a naddam 

 Mmi ad yesɛu lxuddam 

 Ad yessusum ad yeggan  

 S lfeḍl n bab igenwan. 

6) A nadam keč d imehenni 

 Ers-d I mmi ɣef timi  

 Ad yeggan ad yettnerni  

 Bḥal agazi n tili. 

 

7) A naddam keč d caṭṭer  

 Ars-as I mmi lecfar  

 Ad yeggan ad yettnarni  

 Bḥal agazi n ttmer. 

 

8) A lmalaykat a tiḥbibin 

       Awimt-iyi-d taciṭa 

       Anda ara am-tt-id-nawi 

       Awimt-iyi-tt-id seg mekka 

       Awimt-iyi-tt-id i uqcic 

       Ad yeggan ad yettraḥa. 

 

9) A lmalukat tiḥbibin  

       Awimt-iyi-d taciṭa 

       Anda ara tt-id tawimt 

       Seg udrar n Ǧerǧer 

       Ad tt-id-tawimt i uqcic 

       Ad yeggan ad yeṭraḥa . 

 

10) A lmalayek tiɛzizin  

       Awimt-iyi-d tanafa 

       Ansi ara tt-id-tawimt 

       Awimt-iyi-tt-id i memmi 

       Ad yeggan di rraḥa. 

 

11)  A lmalaykat tiɛzizin 

       Awimt-iyi-d abandu 

       Ansi ara iyi-t-id-tawimt 

       Ɣer Rebbi sebhanahu 

       Ad iyi-t-id-tawimt i mmi 

       Ad iṭṭes ad illuktu.  

                                                                                                   

12)  A lmuluka awimt-iyi-d awermi 

       Anda ara t-id-nawi 

       Tawwurt n lkaɛba telli 

       Awimt-iyi-t-id i mmi 

       Ad yeggan ad yettnerni. 

 

13)  A lmuluka awint-iyi-d tteffaḥ 

       Anda ara t-id-nawi 

       Tawwurt n lkeɛba teftaḥ 

       Awimt-iyi-tt-id i mmi 

       Ad  yeggan ad yessefraḥ. 

 

14)  A lmuluk timaɛzuzen  

         Tthuzzemt iyi-d taseṭṭa 

         Si ṛṛeḥma akked nnaɛma  

          I memmi , ɛzizen n tasa 

          Ad yiṭṭes di lehna  

          Anda yedda d lmaɛna. 

 

15)  Akent-ttraɣ a lmalayek 

       Awimt-iyi-d taciṭa  

       Ansi ara tt-id-nawimt 

       Awimt-iyi-tt-id si mekka 

       I memmi ɛzizen 

       Ad yeggan ad yesmad tanafa. 

 

16)  Hilla hulla 

       A lmalaykat awimt-iyi-d talaba 

       Ansi ara iyi-tt-id-tawimt 

       Si yemma guraya 

       Ad tt-id tawimt i memmi 

       Akken ad yaf lehna. 

 

17)  Hilla  hulla  

       Yemma-k truḥ ɣer tala 

       Ad ak-d-tawi tibellala 

       Ad teččeḍ ar teqqareḍ ih dada. 

 

18)  Ad aken –ttreɣ a ṣṣalḥin 

       Awit-iyi-d taciṭa 

       Anda ara am-tt-id-nawi 

       Awit-iyi-tt-id si lkeɛba 

       Awimt-iyi-tt-id i memmi 

       Ad yeggan di rraḥma. 

19)  Ullah     ullah  

       Taciṭa i k-id-inulen 

       Ullah    ullah  

       Ad ten-nemɛawan d at Rrebbi 

       Ullah    ullah 

       Ṭṭes a mmi ur ttaggad 

       Ullah    ullah 

       A mmi hatan ger lmalayek 

       Ullah ullah 

       Rebbi ad yilli yid-k  

       Ullah     ullah 

       Amcum ad ten-nemɛawan d at Rrebbi. 

 

20)  Aql-iyi deg yir ḥala 

       Ay at nesba n Rebbi 

       Aḍar iɣef tedduɣ yelwa 

       Calwaw yeɣli-d ɣef yiẓri 

       Tenɛer-it s ibaḍniyen 

       Wi iḍruran yerǧu Rebbi. 

 

21)  Yallah yallah yalala 

       Mmi-yiw yelha yelha 

       Ad yejuǧǧeg am lefnar 

       A Rebbi ḥrez-as atma-s. 

 

22)  Llah lḥedd a yaḍu  

       Anida teǧǧiḍ yemma 

       Nettat txedem-iyi lxir 

       Nekkini ur as-t-rriɣ ara 

       Ma mmutaɣ ad as-t-id-yerr Rebbi 

       Hula   Hula    Hula. 

 

23)  A sidi Rebbi sidi 

       Awin wer trebba yemma-s  

       Ibnan igenni bla isulas 

       D lxir-ik a t- nettrağu 

       A win iferzen iḍ ɣef wass. 

 

24)  A sidi Rebbi amaɛzuz 

       Ad tiliḍ di lɛewn-is 

       Ttedduɣ la ttmeslayaɣ  abrid 

       Akken ixeddem ssayeḥ 

       Wagi iyi-d-itebɛen 

       Ma tewteḍ deg-i la smaḥ 

       Ad tawḍeḍ sdat Rebbi 

       Sselṭan yebder-d mubaḥ 

        Hula   Hula    Hula. 

 

25)  A ṣṣellaḥ deg laeɛnaya-k 

       Win i d-aɣ-d-yuɛan wer tnuɛi 

       D lebda ttnadiɣ fell-ak 

       iwakken ad iyi-tezzuzneḍ  mmi 

       Ɣer  ɣur-s i nettmuqul 

       Zriɣ ur izad fell-i. 

 

26)  Ad ṣeliɣ a Nnbi fella-k  

        Fell-ak ay ẓid leklam  

        A muḥamed, ayucfiɛ n lislam 

        Ecfaɛ-I ḥerzi arraw-iw  

        Teɛfuḍ d nnub ma yella. 

 

27)  Ad ṣelliɣ a Nnbi fell-ak  

         S laɛdel n tmurt d yigenwan  

          Nnur-ik yaɣleb iṭij d yitran 

          Aɛfu yi setta tseɣlal  

          Tis sebɛa ttin n Ṛanḍan.  

28)  A sidi Abdeṛṛeḥman  

       D keč I d lǧar di lḥara  

       Nekk d tifirellest  

      Ddureɣ talaba-k  

      Ḍelbeɣ-k ad tḍelbeḍ Ṛebbi  

      Ad iyi ḥareb ɣef tarwa.  

  

29)  A sidi Abdeṛṛeḥman  

        D keč I ɣ yezzin I llsas 

        A sidi deg laɛnaya-k 

        Ili f tarwa d aɛessas 

         Ẓeṛṛeb iyi ẓẓerb lleḥsan 

        Ad gganeɛ ar d yali wass. 

30)  Ḍelbeɣ-ken a yi taɣem awal  

       A yat temgut  

       At waman aṣemmaḍen  

       Mi serḥen tezzi tɣalaṭ 

        Ḍelbeɣ-ken ḍelbaɣ Ṛebbi 

      Гef tarwa a d tegrem tačḍaṭ.  

  

31)  A yemma xliğa tafruxt 

       Igezmen lebḥer wer tris  

       Taẓallit-is deg ɛarafa 

        Lembat tensa-d s arraw-is. 

 

32)  Ay ul-iw nhedd nhedd 

       Mi newweḍ ɣer tewwurt nbedd 

       Baba d yemma ula ḥed 

       Ma d leɛmum llah lḥedd 

       Hula   Hula   Hula. 

 

33)  Ay ul-iw nhedd nhedd 

      Mi newweḍ ɣer tewwurt nbedd 

      Ma d baba d yemma ula ḥedd 

      Ma d tagmat llah lḥedd. 

 

34)  Ay ul-iw xzu cciṭṭan 

       Ečč I gerẓagen ḥemmel-it 

        Laḥq-ik wi bɣun yečč-it 

       Di nfeɛ-ik neɣ di tter-ik 

       Ay tḍureḍ d iman-ik. 

35)  Ata wul-iw ayemma  

      Am signa deg marḍilen  

      A yemma meṛṛa d iṭij 

     Maṛṛa d lehwa i d-yekkaten 

     Lewɛar yaḥwej lwali 

     Mi greɣ ifadden-iw kkawen. 

 

36)  Ul-iw a medden iɣaḍ-iyi  

     Isafen n lehwa tekkat 

     A yemma iṭij-iw imal  

     Yebɛed wansi I d-yeṭṭili 

    Iṭṭij n medden yenqer  

    Win di lebḥer yeɣli. 

 

37)  Ay UL-iw ay amuḍin  

    Win yuḍnen mebɣir lehlak  

    Ayen tebɣiḍ ugin-t lwaldin  

    ṭṭebba ur ufin ddwa-k. 

 

38)  Ay nniɣ a yul-inu  

       Wi itesɛiḍ d gma-k wis-sin 

       Bexlaf n win i ak-d-iɣazen tasraft 

       Ikeṭṭer-ak di tuḥsifin 

       Mi trebḥed medden akk inek 

       Mi teɣliḍ ḥedd ur k-yissin 

       Ul-iw am medden iɛeffu 

       Yettaǧǧa kra di lḥaq-is 

       Yettaǧǧa-ten ad as-tenḍru 

       Akken ixeddem wukyis.  

 

39)  Yettru wul yettbeḥlilis 

       A bu ԑemran ɣef mmi-s 

       Yemmut ur d-yeǧǧi lemtel-is  

       Anwa ara rren deg umkan-is   

       Yettru wul ddukklent -as  

       La yettrefrif ԑerqent-as  

       Ɣef temẓi ur d-tettneqlab 

       Teqqur ur d-teǧǧi ixulaf 

       Hula   Hula   Hula. 

 

40)  Ay ul-iw ur ttxeyyiq 

       Anwa ur yerziq 

       Leḥwat di lebḥar ԑacen 

       Ad ikkes usigna d ṭṭiq 

       Mi terԑed tettberriq  

       D itij i tt-id-iḍefren.  

 

41)  Yuḍen wul-iw  

       Yessaweḍ-iyi seg yigawawen 

       Isers-iyi ger teẓra 

       Yettawi lewhi s wallen  

       Aṭṭan-agi ad t-neḥlu 

       Cfawa deg wulawen . 

42)  Nniɣ-ak a yul-inu 

       Ḥdeq ili d aḥerri  

       Xdem Rebbi eǧǧ tifukla 

       Ur ttԑanad imḍerri 

       Ma d Rebbi lexbar yewweḍ-it  

       Anta d lǧiha i deg ur yelli 

       Ah ya Rṣul 

       Mi k-id-ḍekreɣ ad yefreḥ wul.  

 

43)  Ay ul-iw ssber ur ttxiq 

       Ma telliḍ d uḥdiq  

       Tixer-ik i lɛebd lwaqt-a 

        Win akk teddiḍ a k-yehlek 

        Ar lexxar a k-yenddef 

        Ad yebbu seg-k tiyita.  

 

44)  Ay ul-iw xzu cciṭan 

        Xdem I Ṛebbi eǧǧ tifukal  

        Ur ttɛanad imḍari  

        Ṛebbi anda teddiḍ yella 

        Anta lǧiha wer yeẓri. 

 

45)  La k-ttrecideɣ ay ul-iw 

                    Tefkiḍ felli taguni 

       Cqan-iyi medden ma nnan 

       D winna i d usu d tduli 

       Win yebɣan lmertaba ad as -teԑlay 

       Isew qeḍran d yilili.  

 

46)  Nniɣ-ak ay ul-iw yexlan 

       Iḥesben medden akk-ines 

       Abrid yeččur d asennan 

       Wi i tesɛiḍ ad ak-t-ifres 

       Lexdiɛa seg watmaten  

       Mi d-ilul useggas yenqes 

       Allah yallah ya lmumnin 

       Ad ak-awiɣ a Nnbi d aԑwin. 

 

47)  A yemma ṭṭseɣ deg uzal 

       D tizizwit iyi-d-yessakin 

       Nniɣ-as keččini a mmi 

       A bu tlata teḥzamin 

       A wlid-i ḥader iman-ik 

       Tenɣiḍ akk medden s tismin 

       Tajmilt fkiɣ-tt i Rebbi  

       Rteḥaɣ i lqub n tnuḍin. 

 

48)  Ayemma ṭṭseɣ deg uzal  

       Sliɣ itzizwit tenṭeq 

        Гileɣ d yemma I d-yusan azal yeḥraq  

         A ziɣ d taxeddaɛt n lmut 

         I d-yusan ad aɣ-tefreq. 

 



Ammud                                    
 

49)  Yemma taɛzizt-iw yemma 

       Bu ɛemran mi i d-yeqlelles 

       Teslam s cedda n tiɣri 

       Neɣ d abrid i d-ifures 

       Yemma taɛzizt-iw yemma  

       Tixsi nɣan-tt idammen-is. 

50)  Yemma taԑzizt-iw yemma  

       Nekk i tt-yettsuḍun ziɣ tensa 

       I nekk yeṭṭammaԑen rrbeḥ 

       Deg win ur terḍi yemma. 

 

51)  A yemma yettru wul-iw 

       Yettru amzun di t-wwetaɣ 

       Lukan d lqut i yebɣa  

       Ayen yebɣa as-t-id-niwleɣ 

       Imi taԑzizt n yemma  

       Ula ansi as- tt-id-ssawḍaɣ 

       Yemma taԑzizt-iw yemma  

       Lhedra n medden tewԑer 

       Yemma taԑzizt-iw yemma  

       Aql-iyi beddaɣ am umesmar. 

 

52)  A yemma taɛzizt-iw yemma  

       Nekk iɛemden I ttaryel 

       Mi d-ffeɣ tebda taḍsa  

        Mi d-kcem tebda axemmel 

        I texliḍ ay ul-iw  

        Si zik I k-nniɣ rwel. 

 

53)  A yemma taɛzizt-iw yemma  

       Ziɣ yar bunaddem yeseḍɛaf  

       A yemma rriɣ s ul-iw  

       Yewwet fell-as bu ṣeṭṭaf 

       A yemma yeqḍaɛ isegmi  

        Ula ansi ɛedda uxalaf. 

54)  A yemma , iwumi ṣebṛaɣ  

         Nek yeḥṛes wuzgar ɣer lḥiḍ  

         Sbeddeɣ ddunit waḥdi  

          Tɛalmeḍ a lleh tettwaliḍ 

          Ssufeɣ-iyi laɛtab ɣer tafat 

           A lmelk iferẓen ass ɣef yiḍ.   

 

55)  A yemma a wi iṛuḥen 

        Гer Ṛebbi a t-id-iciweṛ 

        Ar d as-ibedd ɣef tewwurt  

        Ad as-yini beggen-d lamaṛ 

         A sidi ɛjel-d s lxiṛ  

         Teldiḍ tawwur ma tsekker  

         Taɣṛast yellan d lxali  

         S ufus-ik a Nnbi ad teɛmeṛ. 

 

56)  A yemma a wi iṛuḥen 

         S axxam n baba-s yili  

         Ad iẓer yemma-s taɛzizt 

          Ad as-yeḥku lemḥani 

           Ma yella uli yečča  

           Ad yečč qeḍran d ilili. 

 

57)  A yemma taɛzizt yemma  

          Aksum-iw uzan-t leḍyur 

          Ččan-t igudar I ṣḥur  

          Taṣebḥit uqbel lefḍur. 

 

58)  Yemma taɛzizt-w yemma 

           Tin yeḍran yidi d timsal 

          Nekk ur nesɛi baba 

          Wala gma, ad fell-I isal 

          Sɛiɣ-k a sidi Ṛebbi  

          Lɛabd wi terziḍ alḥal. 

 

59)  Tenna-yi yemma a yelli  

       Qesdeɣ-am talmat 

       Talmat rrif n wasif 

       Anef-as ad tԑeddi tḥemmalt 

       A yemma atah wul-iw  

       Am win yeččan taxellalt 

       A yemma anwa ara iruḥen 

       Ɣer Rebbi ad yeglu s wul-is  

       Ad yemmager at lxir 

       Ad iԑenni ɣef zzehar-iw 

       D tameɣbunt ḥrez-as mmi-s 

       Yes-s i tessedhay ul-is 

       A yemma anwa ara iruḥen 

       Ɣer Rebbi ad yeddem lemṭella 

       Ad yeqqim ɣer tgecrirt-is 

       Ad as-yehḍer s ṣṣefa 

       Nedhaɣ a wladi yes-wen 

       Ad yeg Rebbi ur aɣ-teǧǧim ara 

       Teḍra yid-i a yemma  

       Am taǧǧalt d warraw-is 

       Tazmert ur d asen-tezmir ara  

       Nutni ԑelqen-d i yiri-s 

       A sidi Rebbi amaԑzuz  

       Ad tiliḍ di lԑewn-is  

       Ttruɣ imeṭṭi d urqiq 

       Tin ur nesԑi gma-s aqcic 

       Mi i d-yekka deg yimi n tewwurt 

       Ad yekkes lԑebd acuffu 

       A yemma iḥeḍr-d lԑid 

       Attah terna-d tԑacurt 

       Urǧiɣ win ԑzizen ad d-iḍil 

       Ad d-yek deg yimi n tewwurt 

       Uysaɣ win ԑzizen yuys-iyi 

       A tarwiḥt buddeɣ-am lmut. 

 

60)  Nniɣ-as keččini a mmi 

       Qqneɣ deg uḍaḍ alemmas 

       Mi akken ara d-tsuɣeḍ si dduḥ 

       Cebbaɣ-k ɣer yizem aɣilas 

       Yak nniɣ kečč d tarakna 

       A win iyi-dlen tullas. 

 

61)  Nniɣ-as kaččini a mmi  

       A taxatemt n lfeṭṭa 

       Qqneɣ deg uḍaḍ aḍerfi 

       Mi d-tkecmed deg yimi n tewwurt 

       Ttuɣ i iԑeddan felli.  

 

62)  Nniɣ-as kečči a memmi 

       Taḥbult n yirden mi it-nur 

       A baba-s ԑedla-s leḥsam 

       I memmi-k ar d-ak yimɣur 

       Aԑdaw n baba-k tesneḍt 

       Luḍa err-as-tt d asawen 

       A Rebbi ḥrez-iyi mmi 

       A taẓult i jebren allen. 

 

63)  Ad k-iniɣ kečč a mmi 

        Ṛebbi yerri-k d asalas 

        D-yezgan mebɛid yettnerni 

         Гur-k ara sendent tullas  

        Fell-ak tacḍat n Nnbi 

        I k-yefkan lerbuḥ aṭas. 

 

64)  Ay arraw-iw ԑzizen  

       Wiga-d rebbaɣ s lmeḥna  

       Sekraɣ-ken-id i ccer 

       D llemba texsi dima 

       A Rebbi ad tt-nerr i ssber 

       A Rebbi ḥrez-iyi tarwa. 

 

65)  A sidi di laɛnaya-k 

        Ili ɣef tarwa d aɛessas 

         Ẓeṛṛeb-iyi, ẓẓeṛb llaḥsin 

         Ad gganeɣ ar d yali wass. 

     

66)  Ttxil-kent a tiqbayliyin  

       Awimt -iyi -d taciṭa  

       Seg udrar n Ǧerǧera 

       Ad as-nesbuḥru yes-s i mmi 

       Ad yeggan ad yetraḥa 

       Ur t-ittaɣ ur t-ibellu 

       Ala lxir d lehna. 

 

67)  Zuzen-itt zuzen-itt a naddam 

       Yelli ad d-tawi axeddam  

       Ad tt-izzuzun ad teggan 

       Leԑnaya n jeddi-s ameqqran. 

 

68)  A yiḍes yezzuzunen  

       Zzuzen mmi ad yeṭṭes 

       Ur t-yetteɣ ur tibellu  

       Siwa lxir deg wul-ines. 

 

69)  Zzuzen-it zzuzen-it a yiḍes  

       Wi ɛzizen yebɣa ad yeṭṭes 

       Ur yettuḍen, ur ibellu  

       Siwa lxir deg wul-ines. 

 

70)  Bɣiɣ ad zuzneɣ 

       Meԑna tugi-iyi yemma 

       Teqqar eǧǧ-itt ar qabel 

       Ammar ad teww nneԑma d zzit  

       Uggadeɣ ad d-tḥedfeḍ a lmut 

       Ad ruḥeɣ deg wussan. 

71)  Bɣiɣ ad zuzneɣ 

       Meɛna tugi tnefsit 

       Tena-yi eǧǧ-itt ar qabel 

       Ad teww nneɛma d zzit  

       Uggadeɣ ad d-thedfeḍ a lmut 

       Ad ruḥeɣ deg kra n tallit . 

 

72)  Huz huz ayiḍes 

       Ammi ɛzizen yebɣa ad yeṭṭes 

       A Ṛebbi ḥareb fell-as 

       Teggeḍ mmi-s I yemma-s 

       Terreḍ I waɛdaw tisfi.  

 

73)  Medden zeṭṭen ibrenyas 

       Ad ruḥen akk icerṭiṭen 

       Medden nesslem uɣudem 

       Ad ruḥen akk d ifruren 

       Nekk la ttrebbiɣ mmi 

       Kkes-iyi seg yiɣilifen. 

 

74)  A tunṭict d-yefka uxellaq 

       D-yefka uԑziz s ɣur-s 

       Win iyi-ḥabben ur iyi-d-yefki 

       Win iyi-ikerhen ur d-iyi-ttekkes.   

                                                                                               

75)  D acu i k-iceɣben ay ayyur 

      Yul-id ɣef wudem-ik leɣyar 

       D imeṭṭi n ugujil meskin  

       Mi ara yettru yegguni amnar 

       Ččan-t yikurdan,tilkin 

       Ɣer leԑmum i yettmenḍar. 

  

76)  Qqaren-iyi medden tḍeԑfeḍ 

       Bezzaf tdubeḍ  

       Nekk qqareɣ-asen d asemmiḍ 

       Ma swiɣ rzag-it waman  

       Ma ččiɣ iceggeb-iyi lɣiḍ 

       Yemma taԑzizt a yemma 

       Tԑelmeḍ a llah tettwaliḍ. 

 

77)  Iɣab zzher-iw 

       A yettferfir deg yigenwan 

       Rruḥ iɣab ɣef wallen-iw 

       Iṣbeḥ-d deg temguṭ yeԑlan 

       Inuda-d yakk ṣellah 

       Yiwi-d urawen yelhan 

       Nekkni ad ndeɛɛu s wannuz 

       D Rebbi i t-id-yennan 

       IwaKken ad aɣ-d-yecԑel tafat  

       Yes-s ara newԑu ibardan. 

 

78)  Aql-iyi deg yir ḥala 

       Ay at nesba n Rebbi 

       Aḍar iɣef tedduɣ yulwa 

       Calwaw yeɣli-d ɣef yiẓri 

       Tneɛr-it s ibaḍniyen 

       Wi iḍruran yerğu Rebbi. 

 

79)  Aqli-yi am umeḥbus  

      ṭṭir mu cudden afriwen  

      Atmaten-is ufgen ɛellan  

      Netta d amejruḥ yuḍen . 

 

80)  Aqli-yi am igidar amerzu  

      I tt-yuɣen deg wafriwen  

      Atmaten-is ufgen ɛellan  

      Yettawi lewḥi s wallen.  

 

81)  Ufiɣ  yiwen deg at lxir  

      Iṭṭef lkutub la yettaru  

      I  uxeddeɛ n yidamen –ines 

     Mlet –iyi amek yid –s teḍra  

     Ṭṭejra –s yezḍ-itt maras  

      Iferr-is iḥuzza-it waḍu . 

 

82)  Ṭṭmen ur teḥbis texriḍt  

       Ur t-ḥetteb d rras lmal  

       Zzit ur neffiɣ d aɛeqqa  

      Ur  ttheggit a medden aqellal 

      Tameṭṭut  ur nesɛi dderya 

      Ur  tettunaḥsab d ɛeggal  

      A rebbi ḥerz-iyi mmi  

      D netta i d ras lmal. 

 

83)  Sawleɣ  greɣ tiɣri  

   Гer waman d sswaḥel  

   At waman isemmaḍen  

   Mi ten-iswa yigidar yerḥel 

   Гit-t wi llan d lmeḍrur  

   Wamma wi ineǧmen fiḥel. 

 

84)  Ay at welḥaǧ n wasif  

     Ay izmawen iberkanen  

     Iyettḥuccun adles s ufus  

     Ulama  deg yideflawen  

    Ṭṭfet i umeɣbun afus 

    Tsefḍem-as imeṭṭawen . 

 

85)  Lɛeslama s tguni  

      A lbay I zedɣen tunes  

      Lɛaslama s tnafa a leḥrir 

      I ẓeṭṭen mxalfa  

      Lɛeslama s tguni  

      A lbay I zedɣen leɛli . 

 

86)  Albeɛaḍ yettrebi leɣrus  

      Yefreḥ ad yexdem ṭṭerḥa 

      Albɛaḍ yettrebi tarwa-s 

      Yefreḥ ad yeg tameɣra 

      Wayeḍ yelha d laxart-is  

      Yezra ddunit d lmara. 

 

87)  Ma ḥkiɣ-as I weẓru,ad iceqqaq 

       Ma ḥkiɣ-as I wrumi, ad ixarreq 

        Ma ḥkiɣ-tt I lɛebd amenḥus 

        Yenna deg-m I yella lḥaq.   

 

88)  Ad ruḥeɣ a kem-ǧǧeɣ a lḥara 

      M sebɛa tgejda yeṛeṣan 

      Ad ruḥeɣ a ken-ǧǧaɣ a tarwa  

      Ulac win ara wen-igen leḥsan 

      Ad ruḥeɣ a ken-ǧǧeɣ a leɣrus  

     Ttmeggilen di nnisan. 

ISEFRA ƔEF USERQES : 

Aserqes n waqcic 

1) Cteddu cteddu leḥmar 

Mmi d agazi n ttmer 

Yewwi-t ugellid ɣer ṣfar 

Sbaḥ zik ad yes-s yefḍar. 

 

2) Cteddu  cteddu leḥmar 

Mmi d agazi n ttmar 

Ad ijuǧǧug ad I temmer 

Am wayyur deg leɛwacar. 

 

3) Cteddu cteddu leḥmar 

Mmi d agazi n ttmar 

Sbaḥ zik ad yes-s yefḍar 

Ḥerz-iyi-t a bab n lamar. 

 

4) Cteddu cteddu timɣureḍ 

Aɣ afud tuzureḍ 

Ad tifed kra id tluleḍ 

Ɣer likul ad ten tezwireḍ 

Di leqraya ad ten-tifeḍ. 

 

5) Cteddu cteddu timɣureḍ 

Aɣ afud tuzureḍ 

Ɣer lezzayer ad ten-tezwireḍ 

D akkersi d ar t-teṭṭfeḍ 

D tizya-k ar ten-tifeḍ. 

 

6) Cteddu cteddu leḥmer 

Mmi d agazi n ttmer 

Yewwi uyddid iṣufer 

Ṣbeḥ zik aɣ-as-d-yefḍer 

Ḥerz-iyi-t a bab n lamer 

 

7) Cteddu mmi meqqar 

Isewweq lḥed  uɛemmar 

Yewwi-d lḥenni d ttmar 

Ttmer yečča-t i wul-is 

Lḥenni yefka-t i xwal-is. 

 

8) Cteddu,cteddu dani 

Rebbi ɛziz yawɛṭini 

Aɛṭini cḥem ulḥem 

Ṣṣeḥḥa n mmi fi leɛṭem. 

 

9)   Cteddu ɣer buɣeddu 

Tidireḍ yemmet leɛdu 

Yerrez uḍar ɣef iteddu 

Mmi d aguglu n unebdu 

Neɣ tawaract mi it-neddu 

Neɣ zzerga mi i d-t-teddu. 

10)   Ctedu yeṛṛez laɛdu 

Yerna uḍar ɣef iteddu 

Ḥerz-iyi-t a bab inu 

Ad iǧuǧǧuǧ ad irennu 

Tajmilt inek mačči inu. 

 

11)  Cteddu teggeḍ afulal 

A leɛdari ɣef tsulal 

I yettewwan ad yennaxcal 

Ger uberkan d umellal. 

 

12)  Cteddu,cteddu ad timɣured 

Ad tged afud tuzured 

Ad tizwiɣed ad timluled 

Ad tifeḍ akk kra d tluleḍ 

ɣer lakul ad ten- tezwireḍ 

D ccix ad ten-tesseɣreḍ. 

 

13)  Cteddu a leqwer 

Mmi d aɛerǧun n ttmer 

Yettǧuǧǧeg i newwar 

Yeddem talwiḥt ad iɣer 

Deg lǧamaɛ  ad ikerret 

Ad yecbu sidna ɛumar. 

 

14)  Cteddu ɣer buɣeddu 

Ad nettezzeg ad nesendu 

Mmi i cuba andu 

Ad yif tarrawt n leɛdu 

Neɣ zzarga mi i d-tetteddu. 

 

15)  Cteddu hayen 

Mmi d ddheb ɣlayen 

D lfeṭṭa wten wudayen 

Ger ddaḥ d ixelxalen 

Iḍelli deg letnayen 

Wten-ten ur ndimen . 

 

16)  Ctedu ctedu I nettmeni 

Mmi d agazi n tini 

Iwwi ugellid ɣer laɛli 

Ṣṣbaḥ zik ar ɣer-s yelli 

Acu ara teččeḍ amemmi 

D tament akk d wudi 

D tinna i tetten igeldan 

Igeldan n Aɛmar ṣelṭan 

A memmi d kec I gelhan 

Ṣṣifa n tyuga izebgan 

Iwwi-t waɛrab s AT Rgan 

Ad as-d- yextir ayen yelhan. 

 

17)  Cteddu   cteddu i hayen 

A mmi d ddheb ɣlayen 

D lfeṭṭa wten wudayen 

Xedmen-ten-id d ixelxalen 

Gemmadi ɣer irumyen 

Iḍelli di letnayen 

Xedmen-tt-id ur ndimen. 

 

18)  Cteddu   cteddu leḥmar 

Mmi d agazi n ttmer 

Ad yeǧǧug ad yettnewar 

Am leḥlal deg leɛwacer. 

 

19)  Ctedu yeṛṛez laɛdu 

Irna uḍar ɣef iteddu 

Nek  mmi d icc ubandu 

Ḥerz iyi-t a bab inu 

Ad iǧuǧǧug irennu 

Tajmilt inek mačči inu. 

 

20)  Ctedu ɣer buɣedu 

Tidereḍ yemet leɛdu 

Yereẓ uḍar ɣef iteddu 

Mmi d abuglu n unebdu 

Neɣ tawaract mi tneddu 

Neɣ zrga ami d tetteddu . 

 

21)  A tayen   a tayen 

A yimeksawen n wulli d yizamaren 

Ma ur tuɛim uccen iɛedda 

Yeddem tizimert d taksast 

Tbezluleg teɣli-yas 

Itebɛ-it mmi yekkes-as-tt 

Uccen yewwi lehlak d yiɣessan 

Mmi yewwi-d sser d ikusman 

S lfeḍl-ik a bu leḥsam. 

 

22)  Atayen atayen 

Atayen a yajeggu 

Mmi ara n-iteddu 

Ad n-yaf amdur n tsedda 

Neɣ kra ilulen da 

Ma d aqlib d lebda d imenza 

Anda yakk i d-as-qqaren dada. 

 

23)  A tayen a tayen 

A yimeksawen n wuli d yizamaren 

Ma ur tuɛim uccen iɛedda 

Yeddem tizimert d taksast 

Tbezluleg teɣli-yas 

Yuzzel mmi yeksas-tt-id 

Mmi yewwi-d ikesman 

Uccen yewwi-d iɣessan 

A ben yaɛqub afuḥan . 

24)  A tayen a yigenni 

Ṭṭef-it-in awer d-yaɣli 

Fekk-as tizewɣa d tmelli 

Ad yimɣur yaxdem fell-i. 

 

25)  Atayen a yajgu 

Ṭṭef-as afus ad yeddu 

Ur yettaḍen ur ibellu 

Ḥerz-iyi-t a bab inu 

Ad yeǧǧuǧǧug ad irennu 

Tajmilt inek mačči inu. 

 

26)  A tayen ay asalas 

A Rebbi seḥbiber fell-as 

Eǧǧ-as mmi-s i yemma-s 

Ad yimɣur yaxdem fell-as. 

 

27)  A tan  a tan a yasals 

Rebbi ɛziz ḥareb fell-as 

Ad yimɣur yexdem ɣef yemma-s . 

 

28)  A tayen a yigenni 

A rebbi qqen-as-d lḥenni 

Ad yimɣur ad yexdem felli. 

 

29)  A tayen a yigenni 

Tacḍat fell-ak a Nnbi 

Ad yeǧǧuǧǧuge I ttnerni 

Ḥerz-iyi-t a mulani 

A lmuluk inimt :amin 

Di leɛnaya n Ṛebbi lḥanin. 

 

30)  A tayen a yasalas 

Efk-as tizewziɣa d tmelli 

Immi ad yennerni 

Ad yimɣur yexdem felli. 

 

31)  A tayen a yasalas 

A Rebbi ḥareb fell-as 

Teǧǧeḍ mmi i baba-s 

Ad yimɣur yexdem fell-as. 

 

32)  Atayen   atayen 

A tayen a yimeksawen 

N wuli d yizamaren 

Ma ur tuɛim uccen 

Yeddem izimer d afesas 

Yebbezluleg yeɣli-yas 

Yuzzel nazim d akukas 

Uccen yewwi  iɣessan 

Nazim yewwi I yikesman. 

 

33)  Atayen  atayen 

Atayen a yejeggu alemmas 

A Rebbi ɛziz ḥareb fell-as 

Teǧǧed memmi I yemma-s 

Ad yimɣur yexdem fell-as 

Ad yessis lerbaḥ aṭas. 

 

34)  A tayen a tayen a yajgu 

Mmi ara n- iteddu 

Ad n-yaf amdur d tsedda 

Neɣ kra i llulen da 

Ma d aqlib d lebda d imenza 

Anda yakk is qaren dada . 

Ad yecc kra ma yella 

Tament d wuddi thegga 

Ad tt -yečč skud i d-as nella . 

 

35)  A atayen a yasalas 

A Ṛebbi tḥarbeḍ  fell-s 

Ḥerzi mmi-s I yemma-s 

Ad yimɣur yexdem fell-as 

A d-yawi lerbaḥ aṭas 

Ṛebbi sselhu tawenza-s. 

 

36)  Ssuh ssuhiya 

Mmi d lkahiya 



Ammud                                    
 
Ad yečč kra ma yella 

Tamment d wudi theyya 

Ad yečč skud I d-as-nella. 

 

37)  Sahhuɣ mmi deg irebbi-inu 

S lferḥ-ik a baba-inu 

Mmi deg irebbi-inu 

S lfeḍl-ik a bab-inu. 

 

38)  Sahu Mugraɣ uccen 

Mmi d ddheb iruccen 

 

39)  Ssuh   ssuhiya 

Mmi d lfakya 

Lfakya d yirden 

Neɣ d uḍi mellulen 

Neɣ d itij ɣef lkaɛba 

Neɣ d tiɛumam n ṭṭelba 

Ma d mmi dina yella 

Kemmel-as a llah mulana 

Win yedɛan s lxir yesla. 

 

40)  Nniɣ i kečč a mmi 

A taḥbult n yirden mi tnur 

A yemma-s xdem-as leḥsan 

I mmi-m ad am-yimɣur. 

41)  Nniɣ kečč memmi 

Win i d-ak- cubaɣ yella 

Cubaɣ-k ar ujeggu n ddheb 

Tigejda-yis d lfeṭṭa. 

 

42)   Kečč a mmi  

D izem aɣilas  

D  tarakna ara dlent tulas.   

 

 

43)  Nniɣ-ak kečč a mmi 

Tagazit n wafrara 

A mmi asmi i d-tluleḍ 

Tafat tban-d di lḥara 

Yemma-k d baba-k ferḥen 

Iɛdawen ur bɣin ara. 

 

44)   Keččini a mmi 

       A yitbir n ccet  

       A leḥrir tezwit temcaṭ 

        Tifeḍ aggur di tegnawt  

        Tifeḍ SID AƐLI ladɣa tmutleṭ. 

 

45)    Wiyilan lḥara  
         I yendeh wurar  
         Lḥara n flan  
        Asenduq n ryal. 
 

46)   Keč a mmi  

       A yizem iḥarqan 
       Ay aggur umi zzin yitran 
       A bu tjellabt uqefḍan  
       Lejmuɛ ɣef it-ddiḍ fran 
 

47)     Aferḥi ferḥi  
          Tagut tifrar 
          Rriɣ-t I udrar t-mal 
          Iwiɣ-d tasedda i wer  
         Ad fell-i txeddem lecɣal  
         Ad fell-I teqqar anɛam. 

 

48) Mmi d ayyur n ṛbaɛṭac 

Tamtilt-is ulac  

Ṣebḥan Ṛebbi it-ixelqen 

Buddeɣ lebsa-s d ccac 

Taguni-s d lefrac  

Učči d ssmid yifafen  

A Ṛebbi darya-s d arrac 

Leqṛaya deg yimi am aman. 

 

48)  A lferḥ-iw deg-s lferḥat 

Yuli wass tban tafat 

Fɣeɣ s afrag n rreḥlat 

Mmi budɣ-as snat 

Zwaǧ seg lḥurat. 

 

49)    Ferḥi a lferḥ inu  

Mmi deg urebbi-inu 

Ṣun-it a bab-inu 

Yis-s yefraḥ wul-inu.  

50)   Farḥ-I yugar lferḥat 

A mmi d keč I d-yerran a ṛṛuḥ 

Wanag ad ijaḥ iruḥ 

Ad yezgar I lebḥur iṛuḥ  

Wi yeddren tidireḍ a ṛṛuḥ 

Ad tifrir tagut ad truḥ . 

   

51)  A lxir-iw 

A lxir-iw alxir-iw 

Mmi deg irebbi-inu 

Ḥerz-iyi-t a baba-inu 

Ad yejuǧǧeg ad irennu. 

 

52)   Alxir inu  

S Ṛebbi ɛzizen 

I d-yefkan mmi 

Kulec-is yewzen.   

 

53)  A lxir-iw 

A lxir-iw tagut tufrar 

Iṭij yuɣ-d isummar 

S lferḥ ad geɣ urar 

Yes-s ad tjuǧǧeg lḥara. 

 

54)  A lxir-iw 

A lxir-iw a lxir-inu 

Mmi yuɣal d ameksa 

Ḥerz-iyi-t a bab n lqeḍra . 

A lxir-iw mugraɣ uccen 

Axxam yeččur d iqcicen 

D teslatin iḥercen 

Aklan ad slegḍucen. 

 

55)  Alxir-iw mugraɣ uccen 

A mmi ɛzizen 

D ddehb iṛuccen. 

 

56)  A lxiṛ-iw lhem yaɛya 

Mmi iwweḍ-d ameksa 

Ḥerz-iyi-t a bab n l quḍra 

Yis-s teǧǧuǧeg lḥaṛa. 

 

57)  A lxir-iw yuli wass 

Mmi yewweḍ-d d aɣilas 

Iǧuǧǧug, am yiḍ,am wass 

A Ṛebbi ḥareb fell-as. 

 

58)  A lxir-iw tagut tufrar 

Iṭij yuɣ-d isumman 

S lferḥ ara k-geɣ a yurar 

Sɛiɣ ukud a nurar. 

 

59)   Ay uccen yucnen 

Ay ilef yilfen 

Mmi keṭṭer-as irgazen 

D tirac n yidrimen 

 

60)  Ad nǧelleb tiǧellibim 

Am wuccen ɣer tebḥirin 

Ad d-nawi tiqlalacin 

I mumi tiqlalacin 

I memmi ad as-neɛdel tibezzatin 

Ad yemɣur ad yenerni 

Ad yuqqel d argaz ad yali. 

 

61)  Ad neggez tineggizi 

Ad yekcem tibḥirin 

Ad d-yawi tiqeddacin. 

 

62)  Huf    huf 

Taksumt-ik d timqelfeḍt am tin umaɛluf 

Iɣes-inek d aḥbayli a mmi yeččur d biṭṭuf 

Ufrik-inek d abaḥbaḥ ay ucbiḥ n asuf. 

 

63)  Rkeḍ  rkeḍ ṣṣabun 

A yaberkan n leɛyun 

Rebbi awer k-iger anezgum 

Awer i k-yeǧǧ ɣer leɛmum. 

 

64) A memmi ctedu temɣuṛeḍ 

Ccbu-d zzan deg lbuṛ 

A yafeṛṛuǧ usaɣur 

I ṛebba baba-s s umḍur 

Memmi skud yettimɣur 

Ittali ɣef wudem-is nnur. 

 

65)  A memmi ctedu temɣureḍ 

Ccbu-d zzan tuzureḍ 

Tiziwin id tluleḍ 

Ad yig Ṛebbi a ten tagereḍ 

Am assa a ten tekkateḍ. 

 

66)  A mmi jelleb jelleb 

Ṛebbi fell-ak iḥareb 

A k-yemnaɛ si lmuṣayeb 

Am yetbir ɣef ẓṛayeb 

Ṛebbi ḥerz-iyi mmi 

Mmi ɛzizen d imdehheb. 

 

67)  Win aɛzizen  

D itri n ssbaḥ  

Mara d icebbaḥ 

Ṛebbi aḥbib ur t-sdumbus 

A ccemaɛ yeṛɣan deg yiḍ 

A lefnaṛ d-iwin deg ufus  

Ttxil-k a Ṛebbi ɛzizen 

Qqen ṛṛay-is d ayeffus. 

68)   A lmuluk timaɛzuzin  

Tthuzzemt-iyi taseṭṭa 

Si ṛṛeḥma akk d nnaɛma 

I memmi ɛzizen n tasa  

Ad yeṭṭes di leḥna 

Anda yedda d lmaɛna. 

 

69) Wi yellan lḥara yebnan 

Гef ubrid MUḤEND WESƐID 

Taɛwiṭ ugellid mi iɛedda 

Lejmaɛ yeggul a syadi 

Yezla-asen ufrik 

Icečč-asen smid  

A Ribbi ḥerzit  

D mmi-s ugellid. 

 

70)  Ddmeɣ-d lmesbaḥ 

Deg ufus a yeffus 

Zziɣ-d I lḥara 

Juǧgent leɣrus  

Keč d lbaz amekyus  

A mmi 

Ddmeɣ lmesbaḥ  

Deg ufus azelmaḍ  

Zziɣ-d I lḥara  

zujuǧǧen lenwar  

Kečč a mmi 

A lbaz ccaṭar. 

 
71)   Ad necekker I d-yeḥbes umnar  

At wexxam meẓẓi meqqar  

Cubeɣ-ten am leḍbaq n ttmar  

Yewwi ugellid ɣer sfer  

Sbaḥ zik ad ɣer yis-s yefḍar 

 

 
72)  Wesmellah ad nebdu  

Zzari3a d yirden  

Keč a memmi 

A yizim ireɛden  

Yekcem waḍu ɛarqen yebriden  

Ad ak-yeḥyu iḥerz-ik 

Ikeṭṭer-ak-d irgazen. 

Aserqes n teqcict 

73)  Cteddu cteddu timɣureḍ 

Awi-d afud tuzureḍ 

Ad tizwiɣeḍ ad timluleḍ 

S amezyab ad tent-tezwireḍ 

Anda akk itent-kkateḍ 

Lḥeq-nsent ar d-teččeḍ 

D mmi-s n lqayed ar taɣeḍ 

 
74)  A yelli a yelli 

A taxeddact ibawen 

Asmi d luleḍ 

Yers-d ṭlam deg ulawen 

Tura mi meqreḍ 

Anect adrim d urawen. 

 

75)   A yelli a yelli 

Am udem ireqqen  

Asmi tluleḍ lehl-im akk xaqqen 

Gulen deg yemmam ur as-d-nfiqqen 

Tura mi meqreḍ ,carḍen adrim d urawen. 

 

76)   A yelli yelli  

baba-m yettgala  

yeqqar ur fkiɣ yelli  

Siwa ma qebḍeɣ meyya. 

 

77)   A yelli a adrar n nnuṛ 

A yitri yetbaɛ wayyur 

Yefk-am  lxir s uɛemmuṛ. 

 

78)    A yelli a yelli  

Amek ara d-nini 

Ayyur deg igenni  

Akken ula d kem-ini. 

 

79)    Yelli a yelli  

A taxeddact uzanzu  

Asmi tlluleḍ ,yers-d lxiq d uɣunzu  

Tura mi meqreḍ  

Carḍen adrem d usaku. 

 

80)   A yelli a yelli  

A tasekkurt n ṣbaḥ  

Iseɣ-im inuda 

Awal-im melliḥ  

Azzin-im ibaraḥ 

A kem yaḥrez Ṛebbi 

A yelli yes-s-am ay nefraḥ. 

 

81)    A yelli a yelli  

A tafeqqust n tebḥirt  

Asmi tluleḍ baba-m yebra-d I tenyirt  

Igul di yemma-m ur s-d-yewwi tanfiqt. 

  

82)   A yelli yeffen akk tullas 

D tiziri n ṣbaḥ  

M ara yalli wass. 

 

83)    Nniɣ-am kem a yelli  

Ay ayyur n lɛid tameqṛant  

Issaɣen tiziri deg yiḍ 

Ilaq a nizwiɣ ,nimlul  

A yelli imi d kemtelliḍ. 

 

84)  Kemmini a yelli 

A taṛemmant lqaṛes 

Ay zeggaɣeḍ melluleḍ  

Tecbiḍ ajajiḥ n tmest  

Yemma-m tettwaɛjab  

Baba-m d lqayed n Tunes. 

85)   Kemmini a yelli  

A teqcart ugusim  

Teswid mitayen 

Win ikem-ikesben  

Wellah wer yendim 

 
86)   Kemmini a yelli 

Am leklam icebḥen  

Leɛyun n tnina  

Teffeɣ-d ad tmerraḥ  

Win ikem yuɣen  

A la lxir d arbaḥ. 

 

 

87)   A lxiṛ-iw, a madden 

      Yelli d lwens ifadden 

Ur tt-nettnaɣ, ur tt-nreggem 

Siwa lxir ara s nexdem. 

 

88)   Alxir-inu S Ṛebbi ɛzizen 

I d-yefkan yelli kulec-ines yewzen 

Ifka-yas-d tiṭṭucen , d aɛeqqa uzemmur  

Yerna-yas-d timmi , d lxiḍ n uzegza yeɣma 

Yerna-yas-d taqemmuct ,amzun d duru 

Yerna-yas-d tiḍuḍacin ,d leqlum n ṭelba  

Yerna-yas-d ticebubin , d arric n naɛama  

Yerna-yas-d taqqeddet , d tajaɛbubt n lfeṭṭa 

Yerna-yas-d tiqejirin , ad tecrured deg luḍa. 

 

89)   Attayen a yigenni 

Qen-as-d lḥenni  

I yelli ad tennarni  

A lmuluk inimt amin  

Ad temɣer texdem fell-i. 

 

90)   A kem-serqaseɣ a yelli  

Ul-iw lebda yefraḥ  

A tasedda I ṣuben s amraḥ. 

91)     Aferḥi ferḥi  

Tagut tifrar 

Rriɣ-t I udrar t-mal 

       Iwiɣ-d tasedda   

       Ad fell-i txeddem lecɣal  

Ad fell-I teqqar anɛam. 

 
92)   Mecḍent-as amzur  

Inzan ttḥuzun  

Atmaten-is d adrum 

Ad fell-as rezzun. 

Isefra nniḍen:  

Tanekra seg yiḍes 

1. Sbah lxir tura d sbaḥ 

       Rray aseɛdi yefteḥ 

       mmi ad yekker, yefraḥ. 

2. A lxir d lewjur 

       Acmux n wudi yeččur 

       Mmi ad yečč ad yimɣur. 

3. Ṣbaḥ lxir , d lebda 

Teɣzi Laɛmar-ik (im) 

I memmi d lebda. 

4. A lxir d lxir 

Ay amendil n leḥrir 

A lxir a yudem n lxir 

I yecbaḥ wexxam anida telliḍ. 

5. Ṣbaḥ lxir d lebda 

I waɛziz n tasa  

Taklit ad theggi lefḍur  

I memmi ad yečč ad yimɣur. 

6. A lxir a lxir  

Acmux n wudi yeččur  

Mmi ad yečč , ad yimɣur. 

Tuttla: 

7. Laɛqel-ik(im) ger tedmarin-ik(im) 

       Mi i-d-tekreḍ ur d -ak-iɣelli.  

8. tinerniwin tinegniwin 

       Mmi ad d-yif akk tizyiwin. 

9. Teṛṛez tiṭ n Cciṭan  

Teṛṛez tiṭ n umaɛyan  

Amaɛyan at yaɛmu Ṛebbi 

Cciṭan at yexzu Ṛebbi 

Mmi a tiḥader  Ṛebbi 

Ad yif akk tiziwin . 

10.   Annect-a annect-a deg wass  

Mmi ad yaweḍ d aterras 

11. Annect-a annect-a d tinerniwin 

Yejjuǧǧugen yessimɣuren 

Tizewɣi d tmelli  

Ad tifeḍ akk tiziwin . 

12.   Teṛṛez tiṭ n cciṭan  

Ad tarnu tin umaɛyan  

S lfeḍl n bab leḥsan. 

Tikli: 

13.   Ddac  ɛeqqac ddac ɛeqqac 

       Asennan ugur ulac. 

14.   Ḥrez mmi, ḥerzzi mmi. 

       A lxir-iw mmi i teddu. 

15.    Ddac ɛeqqac,ddac ɛeqqac 

       Bedd am tɣeddiwt taleqqaqt. 

       I t-id-yefkan, d axellaq. 

16.    Ḥuf  ḥuf 

   ḥuf am uweṭṭuf. 

 Mi ara d-yekcem di twwurt . 

17.  Ɛeslama si Delles 

       A lemleḥ ur tekki temses. 

18.   Ɛeslama s kuku 

        A leɛyun n ufalku. 

19.   Lɛeslama a baba, d yemma 

       Yejber uḥnin, tejber tasa 

Tinzi (aɛḍas): 

20.   Tɛic  wutnefcic  

       Amenzu n mmi d aqcic 

       Fell-as ad yettaɛlilic  

21.   Ṣeb ččer iruḥ ččer 

Tiḥiṭect(timnernit)  

22.   tiḥiṭect tibiṭect 

       win ik-ḥemlen ad tuɣal ɣur-s 

23.   tihitect tibitect 

       win  ɛzizen, ɣas aweḍ-it. 

24.   tiḥiṭect timnernit 

       Tiḥiṭect tinegmit 

       Win tḥemmleḍ ruḥ aweḍ-it 

 

Asemɣi n tuɛlac 

25. Tixebbac tikerrac  

I warraw n temcac 

Mmi ad yesɛu tuɛlac 

Lehlak 

Anaɣluy 

1. . Ḍeggreɣ tagdurt berra i umraḥ 

       Mi ad d-yuɣal yertaḥ 

       Am yizimer deg umraḥ. 

2. A timest-iw n timessa 

       A timest-iw n timessa 

       Itteksen asemmiḍ i umeksa 

       Itteksen ṭṭlam di tesga 

       Leɛnaya n Rebbi d lmuluka  

       D kunemti ara yid-yawin ddwa. 

 

3. A lḥeṛṛafat a lkeṛṛafat 

 Lawimt iyi mmi skud ur t-ifat 

 A lḥeṛṛaṛa a lmeṛṛaṛa 

 Nniɣ-as:d acu ay d ddwa? 

 Nnan-iyi-d: ddwa d timest 

 A timest m ssnun 

 Iteksen idim I weksum 

 Iteksen arekti I waɣrum 

 Iteksen ccib nnaɛma 

 Iteksen ṭṭlam I tesga 

 Iteksen asemmiḍ I umeksa 

 Dɛiɣ-kem s Nnbi d ṣṣaḥaba 

 Kkes-as I mmi tiṭ u lebla. 

4. A yaman yensan I yetran  

 Tifem sebɛa ṭelba ma uran  

  Dɛiɣ-ken s baba igenwan 

 A s-tekksem lebla yellan.  

Tagḍiḍt (mi ara yewwet yittij llufan): 

 Sbaḥ :  

5. Almeɣreb ɣerreb 

       A yiṭij qqareb 

       Tagḍiḍt n mmi 

       Ad teddu d lmeɣreb. 

Tameddit: 

6. A lmeɣreb qqareb 

       A yiṭij ɣarreb. 

       Tagḍiḍt n mmi 

       Ad teddu d lmeɣreb. 

Tiṭ: 

7. lmelḥ-iw lmellaḥa 

       Tifeḍ-iyi baba tifeḍ-iyi yemma 

       Nudeɣ adrar azaɣar  

       Anida i yella ddwa 

       Kkes-iyi lqu mada yella 

       Kkes-iyi ciṭan mada yella 

       Mmi ad d-yuɣal bxir 

       Imcumen ad d-awin lebla 

       Ilaɛnaya n Rebbi d lmuluka. 

 

8. Alemlaḥ a lemllaḥa. 

       I d-yekkan tawwurt n lqebla. 

       I d-yewwin yergazen n at tmira 

       I d-yernan leḥmir n at ṣrima 

       Tanecfa tamedwa 

       Ad terfeɛ lebla. 



Ammud                                    
 
 

9. Lmelḥ-iw lmellaḥa 

       I d-yiwin Saɛdiya d sarrwiya. 

       Nnenɣ-aken s yiglezyam n lhendiya d lembiya. 

       I d-yefkan ddwa i lmuluka lmuqqaraba. 

 

10. lemleḥ-iw lmellaḥa 

       Yifen baba yifen yemma 

       Yifen sebɛa n ṭṭelba ma uran 

       Nudeɣ adrar azaɣar  

       Nnan-iyi-d  deg-s i yella ddwa 

       Kkes-iyi tiṭ n uberrani 

       Kkes-iyi tiṭ n udaxlani 

       Mmi ad d-yuɣal s lebɣi-s 

       S lfeḍel n Rebbi d yisem-is. 

 

11. A lemlaḥ umellaḥa  

 I d-yekkan seg ssaḥa  

  D wwin sebɣa ileɣman n ṣṣaḥaba 

 Nnḍeɣ-k I mmi, d ddwa 

 Kkes-as tiṭ u lebla. 

 

12. Wa lɛinṣer aman deg yimi-s  

       Tiṭ ad tuɣal ɣer bab-is  

       Mmi ad d- yuɣal ɣer lɣerḍ-is 

       S lqul n Rebbi d yeḥbiben-is. 

  

13. Ma tella tiṭ,tekkes 

 Ma yella lebla , yekkes  

 Ma yella lahlak,yekkes 

 Lebla ad yaɣ abrid-is 

 Tiṭ ad teddu d bab-is 

 Mmi ad yili di lɛaql-is. 

 

14. Zziɣ-ak lemlaḥ yeffes 

       Lehlak deg-k wer yettnus. 

       Zziɣ-ak lemlaḥ ẓelmeḍ 

       Lehlak deg-k ur itenneḍ. 

       

15. Zziɣ-ak lemlaḥ ,s uyeffus 

      Lahlak-ik ad I beddel afus 

      Selfeḍl n Ṛebbi d Nnbi. 

 

16. Yiwen, sin, tlata,…sebɛa 

      Yewen, sin, tlata…sebɛa 

      Wa d ccfa wa d ddwa  

      Lhemm iffeɣ ɣer beṛṛa 

      S lfeḍl n Ṛebbi ,bab n lqudṛa. 

        

 

17. Tiṭ tehraq 

       Cciṭan yeɣraq. 

 

18. Ḍeggreɣ lemlaḥ s aman 

       Lebla refɛen-t igenwan 

       Tiṭ ad tuɣal ɣer wid i d tt-id-yeran. 

  

19. Ḍegṛeɣ lemlaḥ s aman  

      Mmi ad yeṭṭes di laman 

     Ad yaɛmu Ṛebbi, Ḍellam 

      Ad yekkes lebla d ṭṭlam 

  

20. Ḍeggreɣ lemlah berra I wemraḥ 

       Mmi ad yessbeh yertaḥ 

       Am yizemer deg umraḥ 

 

21. Ḍegṛeɣ lemlaḥ s amṛaḥ  

       Mmi ad yeṭṭes ad yenecṛaḥ 

      S lfeḍl-ik a Ṛebbi, d Ṣellaḥ.  

 

22. Ḍeggreɣ lemlaḥ ɣer lkanun 

       Tiṭ ad tuɣal ɣer bab-is 

       Lebla ad d-yuɣal s axxeǧiḍ-is 

       Mmi ad d- yuɣal ɣer lɛaql-is. 

 

23. S weḥnin-ik ay ajebbaṛ 

 Ixelqen llil w nnhaṛ  

 Ixleq zzit deg wesɣaṛ 

 Ixleq tizit di dukkaṛ  

 Ixleq ayyur ger lecḥuṛ 

 Ṣṣeḥa n mmi a ttennejbaṛ 

 S lfeḍl-ik a Nnbi lmuxṭaṛ. 

  

 

24. Tamellalt-iw a yelli 

       Sedɛaɣ-kem s Rebbi d nbi 

       Lalla Fatima weldet nbi 

       Tamellalt am yigenni 

       Tazewwaɣt  am lḥenni 

       Ad iyi-tekkeseḍ lebla yellan di mmi 

       Lebla ad iruh ɣer uxjiḍ-is 

       Mmi ad d- yuɣal ɣer lɣerḍis 

       S lqul n Rebbi d nbi d yeḥbiben-is. 

 

Cuf mejjir 
25. ɛelmaɣ-k s war isem 

lahlak-ak ad yeffaɣ ur yesɛi isem. 

 

 


